
ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕈᑕᐅᔪᖅ 
ᐅᓂᒃᑳᓕᐊᖓᓄᑦ ᐃᓄᓕᕆᔨᒃᑯᑦ 
ᓄᓇᕗᒻᒥ — ᐃᓄᓕᕆᔨᒃᑯᑦ 

ᐅᖃᐅᓯᕆᔭᕗᑦ 

ᖃᐅᔨᓴᖅᓯᒪᔭᕗᑦ ᑭᓲᓂᖏᑦ ᐅᑯᐊ ᐊᔪᖅᓴᖅᑐᓕᕆᔩᑦ ᓴᕿᑕᐅᓚᐅᖅᑐᖅ ᐊᐃᕆᓕ 2013 ᑐᓂᓯᖁᓪᓗᒋᑦ 
ᐱᓕᕆᑎᑦᑎᔾᔪᑎᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ ᐃᑲᒧᕐᓗᒋᑦ ᓄᑕᖃᑦ, ᐃᓚᒌᑦ ᐊᒻᒪᓗ 
ᐊᓐᓂᓇᓗᐊᖅᑐᑦ ᓄᓇᖃᑎᒌᑦ. ᐅᑯᐊ ᐊᔪᖅᓴᖅᑐᓕᕆᔩᑦ ᓴᙱᒃᑎᓴᖅᑕᐅᓯᒪᔪᑦ 
ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ ᐱᔨᑦᑎᕋᐅᑎᑦ ᑖᒃᑯᓇᖓᑦ ᒐᕙᒪᒃᑯᑦ ᐊᐅᓚᑦᓯᕕᖏᑦ 
ᐊᒻᒪᓗ ᑎᒥᖁᑎᖏ: ᐃᓕᓐᓂᐊᖅᑐᓕᕆᔨᒃᑯᑦ, ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᕐᒧᑦ 
ᐊᒻᒪᓗ ᐃᖏᕐᕋᔾᔪᑎᓕᕆᓂᕐᒧᑦ, ᐊᐅᓚᑦᓯᔩᑦ ᐊᒻᒪᓗ ᒐᕙᒪᓕᕆᔨᒃᑯᑦ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, ᐊᒻᒪᓗ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. 

ᑕᐃᑲᓂ 2011 ᐅᓂᒃᑳᓕᐅᓚᐅᖅᑐᒍᑦ ᓄᓇᕗᑦ ᒐᕙᒪᒃᑯᑦ 
ᑎᑭᐅᑎᓯᒪᙱᓗᐊᕐᓂᖏᓐᓄᑦ ᐱᔭᒃᓴᕆᔭᒥᖕᓂᒃ ᓴᐳᒻᒥᓗᒋᑦ ᐊᒻᒪᓗ 
ᖃᓄᐃᖏᑦᑎᐊᖁᓪᓗᒋᑦ ᓄᑕᖃᑦ, ᒪᒃᑯᒃᑐᑦ, ᐊᒻᒪᓗ ᐃᓚᒌᑦ. ᑕᐃᑲᓂ ᖃᐅᔨᓴᕋᑦᑕ 
ᓱᖁᐃᖅᓯᑎᐊᕋᓱᓚᐅᖅᑐᒍᑦ ᖃᓄᖅ ᓄᓇᕗᑦ ᒐᕙᒪᒃᑯᑦ ᑖᒃᑯᑎᒍᑦ ᐃᓄᓕᕆᔨᒃᑯᑦ, 
ᐱᕙᓪᓕᐊᑎᐊᖅᖢᑎᒃ ᐅᖃᐅᓯᕆᓪᓗᒋᑦ ᐊᑐᓕᖁᔭᐅᔪᑦ ᑕᐃᑲᓂ 2011 
ᖃᐅᔨᓴᖅᑕᑦᑎᓂᑦ ᐅᓂᒃᑳᖏᓐᓂ. ᑖᒃᑯᐊᓗᐊᖅ, ᑕᑯᓐᓇᓚᐅᖅᑕᕗᑦ ᐃᓄᓕᕆᔨᒃᑯᑦ 
ᐱᓕᕆᕙᓪᓕᐊᓯᒪᔪᑦ ᓴᙱᒃᑎᓴᖅᐸᓪᓕᐊᓪᓗᒍ ᐊᒻᒪᓗ ᐱᐅᓯᕚᓪᓕᕐᑎᐸᓪᓕᐊᓗᒍ 
ᐊᔪᖏᓂᑎᒃ ᑐᓂᓯᓯᒪᓗᑎᒃ ᐱᔨᑦᑎᕋᐅᑎᓂᒃ ᐱᔨᑦᑎᕋᐅᑎᓂᒃ ᓄᑕᖃᓄ ᐊᒻᒪᓗ 
ᐃᓚᖏᓐᓄᑦ. 

ᖃᐅᔨᓴᕐᓗᒋᑦ ᓴᓇᓗᒋᑦ ᑕᑯᐊ ᐅᓂᒃᑳᓕᐊᕆᓯᒪᔪᒧᑦ ᐱᔭᕇᖅᖢᑎᒃ 
1 ᑎᓯᐱᕆ 2013. ᓇᓗᓇᐃᔭᑦᑎᐊᖅᓯᒪᔪᑦ ᑕᒪᑐᒥᖓ ᐱᓕᕆᓯᒪᔭᑦᑎᓂᒃ 
ᖃᐅᔨᓴᕈᑎᑦᑎᓂᒃ ᐅᑯᐊ ᐱᓯᒪᔪᑦ ᑮᓇᐅᔭᖏᓐᓂᒃ ᖃᐅᔨᓴᖅᓯᒪᓂᑦᑎᓂᒃ 
ᑕᐃᑲᓂ ᐆᒪ ᐃᓱᐊᓂ. 

ᖃᓄᐃᒻᒪᑦ ᐱᒻᒪᕆᐅᔾᔪᑖ ᓄᑕᖃᑦ ᐅᑯᐊ ᐊᑦᑕᕐᓇᕐᓂᖅᐸᐅᔪᑦ ᐃᓄᓕᒫᓂ ᑕᒪᐃᓐᓂ. ᓄᓇᕗᑦ ᒐᕙᒪᒃᑯᑦ 
ᐱᔭᒃᓴᖃᖅᑐᑦ ᐃᓂᖃᖅᑐᑦ ᓴᐳᒻᒥᑎᐊᕐᓗᒍ ᖃᓄᐃᙱᑦᑎᐊᖁᓪᓗᒋᑦ ᓄᑕᖃᑦ 
ᐊᑦᑕᕐᓇᖅᑐᒦᑦᑐᑦ ᑕᒪᐅᓐᓇ ᓴᐳᒻᒥᓗᒋᑦ ᑎᒥᖏᑦᑎᒍᑦ ᐋᓐᓂᖅᑕᐅᖁᓇᒋᑦ, 
ᐃᕐᓯᓇᑯᒋᔭᐅᖁᓇᒋᑦ, ᐊᒻᒪᓗ ᐊᓯᖏᓐᓂᑦ ᖃᓄᑐᐃᓐᓇᖅ ᐱᑦᑎᐊᖃᖅᑕᐅᖁᓪᓗᒋᑦ, 
ᐊᒻᒪᓗ ᐱᔭᕆᐊᖃᖅᑕᖏᓐᓂᒃ ᐱᑎᓯᒪᓗᒋᑦ ᐊᒻᒪᓗ ᐃᒡᓗᖃᕐᑎᑦᑎᐊᕐᓗᒋᑦ, 
ᓂᕿᖃᕐᑎᓪᓗᒋᑦ ᐊᒻᒪᓗ ᐃᑲᔪᕐᓗᒋᑦ. ᑕᐃᒪᓐᓇᐅᓂᖓᓄ, ᐊᑑᑎᖃᑎᐊᖅᑐᒥᒃ 
ᐱᔨᑦᑎᕋᕐᑎᐊᕐᑎᓪᓗᒋᑦ ᑖᒃᑯᓄᖓ ᐱᔪᒪᔭᖏᓐᓄᑦ. ᑕᐃᑲᖓᓂᑦ ᐊᐃᕆᓕ 2013, 
ᐃᓄᓕᕆᔨᒃᑯᑦ ᐱᓯᒪᓚᐅᖅᑐᑦ 395 ᓄᑕᖃᓂᒃ ᐱᔨᑦᑎᕋᖅᖢᒋᑦ ᐃᓚᒋᔭᐅᓪᓗᑎᒃ 
ᓴᐳᒻᒥᓗᒋᑦ ᐋᓂᖅᑕᐅᖁᓇᒋᑦ ᐊᒻᒪᓗ ᐅᖃᐅᑎᑎᐊᖅᓯᒪᓪᓗᒋᑦ ᐊᒻᒪᓗ 
ᐃᑲᔪᖃᑦᑕᖅᖢᒋᑦ ᐅᖃᐅᓯᕆᔪᒪᔭᖏᓐᓂᒃ ᐊᒥᓱᑦ ᐃᓚᒌᑦ ᐃᑲᔪᖅᑕᐅᔪᒪᔪᑦ. 

ᓇᓂᓯᒪᔭᕗᑦ • ᑕᒪᐃᓐᓄᑦ, ᐃᓄᓕᕆᔨᒃᑯᑦ ᐱᕙᓪᓕᐊᑎᐊᖅᓯᒪᙱᑦᑐᑦ ᐱᓕᕆᐊᕆᓪᓗᒋᑦ 
ᐊᖏᖅᓯᒪᔭᑎᒃ ᑭᐅᓯᓪᓗᑎᒃ ᐊᑐᓕᖁᔭᐅᔪᓂᒃ ᑕᐃᑲᓂ 2011 ᐅᓂᒃᑳᑦᑎᓂ. 
ᐱᓕᕆᓇᓱᒃᓯᒪᔭᖏ ᑕᒪᔾᔭᐅᒐᓗᐊᕐᑎᓪᓗᒋᑦ, ᐃᓄᓕᕆᔨᒃᑯᑦ ᐃᓚᐃᓇᖏᓐᓂᒃ 
ᐱᐅᓯᕚᓪᓕᖅᓯᒪᔪᑦ ᒪᓕᑦᑎᐊᖅᖢᑎᒃ ᐱᐅᓯᕆᓪᓚᕆᒋᐊᓕᖕᓄᑦ ᓄᑕᖃᓄᑦ 
ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ ᐱᖁᔭᕐᔪᐊᖅ. ᐅᓇ ᐆᒃᑑᑎᒋᓗᒍ, ᑕᒪᐅᓐᓇ 
ᐳᓚᕋᕐᔫᒥᕙᓕᖅᑐᑦ ᓄᑕᖃᓄᑦ ᑕᐃᒪᓐᓇᐅᔭᕆᐊᖃᕋᒥᒃ ᐊᑖᒍᑦ ᐱᖁᔭᕐᔪᐊᖅ. 
ᑕᐃᒪᓐᓇᐅᑎᓪᓗᒍ, ᓄᑕᖃᑦ ᑲᒪᒋᔭᐅᑦᑎᐊᓚᐅᙱᑦᑐᑦ 
ᑕᐃᒪᓐᓇᐅᔭᐅᔭᕆᐊᖃᕋᓗᐊᕋᒥᒃ. ᐅᑯᐊ ᐱᐅᓯᖏᑦ ᐃᓕᓯᒪᔪᑦ 
ᐊᑦᑕᕐᓇᖅᑐᒦᓕᖁᓇᒋᑦ ᓄᑕᖃᑦ, ᐊᒻᒪᓗ ᐱᒻᒪᕆᐅᕗᖅ ᐅᑯᐊ 
ᒪᓕᒃᑕᐅᑦᑎᐊᕐᓗᑎᒃ ᑕᐃᒪᖓᓕᒫᖅ. 

• ᐅᑯᐊ ᐃᓄᓕᕆᔨᒃᑯᑦ ᓴᓇᓯᒪᕗᑦ ᐅᖃᐅᓯᕆᓪᓗᒋᑦ 
ᐃᖅᑲᓇᐃᔭᕐᑎᑭᒃᓴᖃᑦᑕᕐᓂᕋᖅᖢᑎᒃ ᐅᑯᐊ ᐊᒃᑐᐃᓯᒪᔪᑦ 
ᐊᔪᖏᔾᔪᑎᒋᔭᖅᑕᒥᖕᓂᒃ ᓇᓗᓇᐃᕐᓗᒋᑦ ᓄᑕᖃᑦ ᐊᑦᑕᕐᓇᖅᑐᒦᓕᖅᑐᑦ ᐊᒻᒪᓗ 
ᖃᐅᔨᓴᑦᑎᐊᕆᐊᖅᓗᒋᑦ ᑲᒪᒋᔭᑎᒃ, ᑕᐃᒪᓐᓇᐅᔭᕆᐊᖃᖅᑎᑕᐅᕗᑦ 
ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ ᐱᖁᔭᕐᔪᐊᖅ. ᐅᑯᐊ 
ᐊᔪᖅᓴᖅᑐᓕᕆᔩᑦ ᐊᒻᒪᓗ ᐅᔾᔨᖅᑐᖅᑎᖏᑦ ᐃᓄᖃᙱᓪᓗᒋ ᐃᖅᑲᓇᐃᔮᒥ 
ᐅᓄᓗᐊᕌᓗᒍᓐᓃᖅᑐᒐᓗᐊᑦ ᐅᕙᖓᑕ ᐅᖓᑖᓂᑦ, ᑕᐃᑲᖓᑦ 64 ᐳᓴᑎᒥᑦ 
ᑕᒡᕗᖓ 83 ᐳᓴᑎᒧᑦ, ᑕᐃᑲᓂ ᖃᐅᔨᓴᖅᓯᒐᑦᑕ ᑮᓇᐅᔭᖏᓐᓂᒃ. 
ᑲᔪᓰᓐᓇᖅᑐᒥᒃ ᓴᓇᔪᖃᕆᐊᖃᖅᑐᖅ ᑕᒪᑐᒪᓂ ᑲᔪᓯᑦᑎᐊᖁᓪᓗᒋᑦ 
ᐃᓗᓪᓕᕈᓐᓇᑦᑎᐊᕐᓗᑎᒃ ᑕᒪᓐᓇ ᐱᔭᕐᓂᙱᑑᖕᒪᑦ. 

• ᐅᑯᐊ ᐃᓄᓕᕆᔨᒃᑯᑦ ᓱᓕ ᓄᐊᑦᑎᙱᑦᑐᑦ ᑐᓴᐅᒪᔭᕆᐊᖃᖅᑕᒥᖕᓂᒃ 
ᐊᑐᕆᐊᓕᖕᓂ ᓄᑕᖃᓂᒃ ᐸᕿᔭᒥᖕᓂᒃ ᐊᔾᔨᒌᒥᒃ ᑭᖑᕙᖅᓯᒪᙱᑦᑐᓂᒃ 
ᑐᓴᐅᒪᑦᑎᐊᕐᓗᑎᒃ ᐊᒥᓱᓂᑦ ᓄᓇᓕᖕᓂᒃ. ᐅᓇ ᐆᒃᑑᑎᒋᓗᒍ 6 ᓄᓇᓖᑦ 
ᑐᓂᓯᓯᒪᔪ ᐅᓄᙱᓂᖅᓴᐅᔪᓂᑦ 25 ᐳᓴᑎ 
ᐅᓂᒃᑳᓕᐊᕆᓯᒪᔭᕆᐊᖃᖅᑕᒥᖕᓂᒃ, ᐊᒻᒪᓗ ᑖᒃᑯᓇᖓᑦ, ᒪᕐᕉᒃ 
ᑐᓂᓯᓚᐅᖅᓯᒪᙱᑦᑐᑦ ᐅᓂᒃᑳᓕᐊᕆᓯᒪᔪᓂᒃ ᑕᐃᑲᓂ ᖃᐅᔨᓴᕐᓇᐅᑎᓪᓗᒍ. 
ᐅᑯᐊ ᐃᓄᓕᕆᔨᒃᑯᑦ ᒥᐊᓂᕆᑦᑎᐊᕐᓗᑎᒃ ᖃᐅᔨᓴᐃᓐᓇᑦᑎᐊᖃᑦᑕᕐᓗᑎᒃ 
ᓄᓇᓕᖕᓂ ᐅᖃᐅᓯᐅᔪᓂᒃ, ᐊᒻᒪᓗ ᐋᕿᒃᓱᐃᓗᑎᒃ ᖃᓄᐃᓕᖓᓕᕐᒪᖔᑕ 
ᐱᓕᕆᐊᕆᔭᕆᐊᖃᖅᑕᖏᑦ. ᐅᓇ ᐱᓯᒪᓪᓗᒍ ᖃᐅᔨᒪᓂᖅ ᐱᒻᒪᕆᐅᔪᖅ 
ᐊᔪᖏᑎᑦᑎᓂᖓᓄᑦ ᐃᓄᓕᕆᔨᒃᑯᓂᒃ ᖃᐅᔨᓇᓱᒡᓗᒋᑦ ᐃᒪᑲᓪᓚᖕᓂᑦ 
ᖃᓄᐃᓕᐅᖃᑦᑕᕐᓂᕐᒪᖔᑕ ᐊᒻᒪᓗ ᐊᓯᑦᔨᕈᑎᒋᕙᒃᑕᖏᑦ ᓄᑕᖃᑦ 
ᐱᓯᒪᔭᐅᔪᑦ ᐃᓄᓕᕆᔨᒃᑯᓂᑦ. 

• ᐊᑖᑕ ᐊᓈᓇ ᐱᒋᐊᓕᓵᕐᓂᖓᓂ ᐱᔭᒃᓴᕆᔭᖓ ᓄᑕᕋᖅ 
ᖃᓄᐃᖏᑦᑎᐊᖁᓪᓗᒍ, ᑭᓯᐊᓂ ᓄᓇᓖᑦᑕᐅᖅ ᐃᑲᔪᓲᑦ ᓴᐳᒻᒥᓗᒋᑦ 
ᓄᑕᖃᑦ. ᐃᓄᓕᕆᔨᒃᑯᑦ ᐱᓕᕆᑦᑎᐊᖅᓯᒪᙱᑦᑐᑦ ᐱᑕᖃᕆᐊᖃᖅᑐᓂᒃ 
ᓄᓇᓕᖕᓂ ᐱᓕᕆᑎᑦᑎᓗᑎᒃ ᐊᒻᒪᓗ ᐅᖃᕈᓐᓇᕐᕕᖃᕐᑎᑦᑎᓗᑎᒃ ᐅᑯᐊ 
ᓇᓗᓇᐃᖅᓯᒪᔭᕗᑦ 2011 ᖃᐅᔨᓴᖅᓯᒪᔭᑦᑕ ᐅᓂᒃᑳᖓᓂ ᑖᒃᑯᓄᖓ 
ᐋᕿᒃᓯᒪᔾᔪᑎᒃᓴᖏᑦ. 

ᐃᓄᓕᕆᔨᒃᑯᑦ ᑭᐅᓯᔪᑦ. ᐃᓄᓕᕆᔨᒃᑯᑦ ᐊᖏᖅᑐᑦ ᑕᒪᐃᓐᓂᒃ ᐊᑐᓕᖁᔭᐅᔪᓂᒃ. 
ᓇᓗᓇᐃᔭᑦᑎᐊᖅᓯᒪᔪᓂᒃ ᑭᐅᔾᔪᑎᖏᓐᓂᒃ ᒪᓕᒃᐳᑦ ᐊᑐᓕᖁᔭᐅᔪᓂᒃ ᐅᕙᓂ 
ᑎᑎᕋᖅᓯᒪᔪᓂ ᐅᓂᒃ̀ᑲᓂᒃ. 

ᐱᒋᐊᕐᓂᖓ 

 ᐊᑖᑕᑦ ᐊᓈᓇᓪᓗ ᓄᓇᕗᒻᒥ ᐱᔭᒃᓴᖃᖅᑐᑦ ᓴᐳᒻᒥᓗᒋ ᐊᒻᒪᓗ 1.
ᖃᓄᐃᙱᑦᑎᐊᖁᓪᓗᒋᑦ ᓄᑕᖃᑎᒃ. ᒐᕙᒪᒃᑯᑦ ᐱᓕᕆᕙᒃᑐᑦ ᓄᑕᕋᖅ ᐊᒻᒪᓗ 
ᒪᒃᑯᒃᑐᖅ ᐊᑦᑕᕐᓇᖅᑐᒦᑎᓪᓗᒋᑦ ᐋᓐᓂᖅᑕᐅᓂᐊᕐᑎᓪᓗᒋᑦ ᐅᒡᕙᓘᓐᓃᑦ 
ᑎᒥᖏᑦᑎᒍᑦ ᐊᒻᒪᓗ ᐃᓱᒪᖏᑦᑎᒍᑦ ᐊᑐᕆᐊᖃᖅᑕᖏᑦ ᐱᑎᑕᐅᓯᒪᙱᑎᓪᓗᒋᑦ. 
ᐃᓚᖏᓐᓂ, ᓄᓇᕗᑦ ᒐᕙᒪᒃᑯᑦ ᐸᕿᔨᒋᔭᐅᖏᓐᓇᓕᓲᑦ ᓄᑕᖃᓄᑦ ᐃᓄᓕᕆᔨᒃᑯᓂᑦ 
ᐱᔭᐅᓯᒪᔪᓂᒃ. 

ᐅᓇ ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ ᐱᖁᔭᕐᔪᐊᖅ ᓄᓇᕗᒻᒥ2.
ᐊᐅᓚᑦᑎᔪᖅ ᐱᔨᑦᑎᕋᐅᑎᓂᒃ ᓴᐳᒻᒥᓗᒋᑦ ᓄᑕᖃᑦ ᐊᒻᒪᓗ ᒪᒃᑯᒃᑐᑦ. ᓄᓇᕗᑦ 
ᐃᓄᓕᕆᔨᒃᑯᖏᑦ ᐱᔭᒃᓴᖃᖅᑐᑦ ᐱᓕᕆᑎᑦᑎᔾᔪᑎᓂᒃ ᓄᑕᖃᓄᑦ, ᒪᒃᑯᒃᑐᓄᑦ 
ᐊᒻᒪᓗ ᐃᓚᒋᓐᓄᑦ. ᐅᑯᐊ ᐃᓄᓕᕆᔨᒃᑯᑦ ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᐃᔪᑦ 
ᑲᒪᕕᒋᔭᖓ ᐱᖃᖅᑐᖅ 2013-ᒥᑦ 14-ᒧᑦ ᑮᓇᐅᔭᖅᑑᑎᒃᓴᖓᑦ ᐊᕐᕌᒍᒧᑦ 
$50.3 ᒥᓕᐊᓐ, ᐅᑯᐊᓗ $10 ᒥᓕᐊᓐ ᓴᓂᕐᕙᒃᑕᐅᓯᒪᓪᓗᑎᒃ ᓄᑕᖃᓄᑦ 
ᓴᐳᒻᒥᔭᐃᓂᕐᒧᑦ ᐱᔨᑦᑎᕋᐅᑎᓄᑦ. 

ᐅᓇ ᒥᓂᔅᑕ ᐃᓄᓕᕆᔨᒃᑯᓄᑦ ᐱᔭᒃᓴᖃᖅᑐᖅ ᒪᓕᑦᑎᐊᕐᓗᑎᒃ ᓄᑕᖃᓄᑦ3.
ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ ᐱᖁᔭᕐᔪᐊᖅ. ᒥᓂᔅᑕ ᑎᒃᑯᐊᖅᓯᕙᒃᑐᖅ 
ᑐᑭᒧᐊᒃᑎᓴᖓᓂᒃ ᐃᓄᓕᕆᔨᒃᑯᑦ, ᐅᑯᐊᓗ ᐱᔭᒃᓴᖏᑦ ᐅᑯᓂᖓ ᐃᓚᖃᖅᑐᑦ: 

• ᐱᓕᕆᓗᑎᒃ ᐱᔭᒃᓴᒥᖕᓂ ᑎᑎᕋᖅᓯᒪᔪᓂ ᐱᖁᔭᕐᔪᐊᒥ ᐊᒻᒪᓗ
ᐱᓕᕆᔭᐅᑦᑎᐊᕋᓗᐊᕐᒪᖔᑕ ᑕᐅᒪᓐᓇᐅᔭᕆᐊᖃᖅᑎᑕᐅᔪᑦ,

• ᐱᕙᓪᓕᐊᑎᑦᑎᓗᑎᒃ ᐱᐅᓯᕐᓂᒃ ᐊᒻᒪᓗ ᐱᐅᓯᒃᓴᓕᐊᕆᓯᒪᔪᓂᒃ ᐊᑑᑎᒋᓗᒋᑦ
ᐅᓇ ᐱᖁᔭᕐᔪᐊᕐᒦᑦᑐᑦ, ᐊᒻᒪᓗ

• ᑎᒃᑯᐊᖅᓯᓗᑎᒃ ᓄᓇᓕᖕᓂ ᐊᔪᖅᓴᖅᑐᓕᕆᔨᒃᑯᓂᒃ ᑐᓂᓯᓯᒪᖁᓪᓗᒋᑦ
ᓄᑕᖃᑦ ᓴᐳᒻᒥᔭᐅᓗᑎᒃ ᐱᓕᕆᑎᑦᑎᔾᔪᑕᐅᔪᑎᒍᑦ.

ᑕᐃᒪᓗ 55 ᐃᖅᑲᓇᐃᔮᒃᓴᐃᑦ ᑖᒃᑯᓄᖓ ᓄᓇᓕᖕᓂ ᐊᔪᖅᓴᖅᑐᓕᕆᔨᓄᑦ4.
ᐊᒻᒪᓗ ᐅᔾᔨᖅᑐᕐᑎᖏᓐᓄᑦ ᓄᓇᕗᒻᒥ ᑕᐃᑲᓂ ᔪᓚᐃ 2013. ᖄᖓᒍᓪᓗ 
ᑐᓂᓯᓯᒪᓗᑎᒃ ᓄᑕᖃᓄᑦ ᓴᐳᓐᓂᐊᕈᑎᒃᓴᓂᒃ ᐱᓕᕆᑎᑦᑎᔾᔪᑎᓂᒃ, ᓄᓇᓕᖕᓂ 
ᐊᔪᖅᓴᖅᑐᓕᕆᔩᑦ ᐊᒻᒪᓗ ᐅᔾᔨᖅᑐᕐᑎᖏᑦ ᐱᔭᒃᓴᖃᖅᑐᑦ ᐊᓯᖏᓐᓂᒃ 
ᐱᓕᕆᑎᑦᑎᔾᔪᑎᓂᒃ ᓲᕐᓗ ᐃᓐᓇᕐᓄᑦ ᐱᔨᑦᑎᕋᐅᑎᑦ, ᐃᓚᒌᓄᑦ 
ᐱᑦᑎᐊᖃᑕᐅᙱᑦᑐᓄᑦ, ᑎᒍᐊᕐᓂᖅ, ᐊᒻᒪᓗ ᒐᕙᒪᒃᑯᑦ ᐸᕿᒡᖠᕐᑎᖁᑎᒋᔭᖏᑦ. 

ᑕᐃᑲᖓᓂᑦ ᐊᐃᕆᓕ 2013, ᐃᓄᓕᕆᔨᒃᑯᑦ 395-ᓂᒃ ᓄᑕᖃᓂᒃ5.
ᐱᔨᑦᑎᕋᖅᓯᒪᔪᑦ ᐃᓚᒋᔭᐅᓪᓗᑎᒃ ᓴᐳᒻᒥᔭᐅᔪᑦ ᐸᕿᔭᐅᔪᑦ ᐊᒻᒪᓗ 
ᐅᖃᐅᔾᔨᔨᐅᕙᒃᑐᑦ ᐊᒻᒪᓗ ᐃᓄᓕᕆᕙᒃᑐᑦ ᐊᒥᓱᓂᒃ ᐃᓚᒌᓂᒃ ᕿᓂᖅᑐᑦ 
ᐃᑲᔫᑎᒃᓴᓂᒃ. 

ᓇᓂᓯᒪᔭᕗᑦ ᑕᐃᑲᓂ 2011 ᖃᐅᔨᓴᖅᑕᑦᑎᓂᑦ 

 ᑕᐃᑲᓂ ᒫᔾᔨ 2011, ᑎᑎᕋᕐᕕᖓ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ 6.
ᐅᓂᒃᑳᖅᓯᒪᕗᖅ ᐱᓪᓗᒋᑦ ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ ᐱᔨᑦᑎᕋᐅᑎᑦ ᓄᑕᖃᓄᑦ, 
ᒪᒃᑯᒃᑐᓄᑦ ᐊᒻᒪᓗ ᐃᓚᒋᓐᓄᑦ ᓄᓇᕗᒻᒥ. ᐃᓱᓕᑦᑎᓯᒪᕗᒍᑦ ᐅᑯᐊ ᐃᓄᓕᕆᔨᒃᑯᑦ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓪᓗ, ᐅᑯᐊ ᓵᑕᒃᓴᐅᔪᑦ ᑕᒪᒃᑯᓄᖓ ᐱᔨᑦᑎᕋᐅᑎᓄᑦ 
ᑕᐃᑲᓂ, ᐱᔭᒃᓴᕋᓗᐊᒥᖕᓂᒃ ᐱᓕᕆᓚᐅᙱᑦᑐᑦ ᓴᐳᒻᒥᓗᒋᑦ ᐊᒻᒪᓗ 
ᖃᓄᐃᙱᑦᑎᐊᕆᐊᖃᕐᓂᖏᓐᓄᑦ ᓄᑕᖃᑦ ᐃᓄᓕᕆᔨᒃᑯᓂᑦ ᐱᔭᐅᓯᒪᔪᑦ. 
ᑎᑭᐅᑎᓚᐅᙱᑕᖏᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᓄᑕᖃᓄᑦ ᐊᒻᒪᓗ ᐃᓚᒌᓄᑦ 
ᐱᔨᑦᑎᕋᕐᓂᖅ ᐱᖁᔭᕐᔪᐊᖅ ᐅᒡᕙᓘᓐᓃᑦ ᐱᐅᓰᑦ ᐊᒻᒪᓗ 
ᑕᐃᒪᓐᓇᐃᔭᕆᐊᖃᖅᑎᑕᐅᔪᑦ. 

ᐅᓂᒃᑳᑦᑎᓂ, ᐊᑐᓕᖅᑕᐅᖁᔨᓯᒪᕗᒍᑦ ᐅᑯᐊ ᐃᓄᓕᕆᔨᒃᑯᑦ7.
ᐋᓐᓂᐊᖃᖅᑕᐃᓕᑎᑦᑎᔨᒃᑯᓪᓗ ᓴᓇᔭᕆᐊᖃᖅᑐᑦ ᐊᑐᕐᓗᒍ ᐱᖁᔭᕐᔪᐊᑉ 
ᑕᐃᒪᓐᓇᐅᔭᕆᐊᖃᖅᑎᑕᖏᑦᑎᒍᑦ, ᑕᒪᒃᑯᐊ ᓈᒪᒃᑐᓂᒃ ᐃᖅᑲᓇᐃᔭᕐᑎᖃᕐᓗᑎᒃ, 
ᐱᔭᕆᐅᖅᓴᑎᑦᑎᖃᑦᑕᕐᓗᑎᒃ ᐃᖅᑲᓇᐃᔭᕐᑎᒥᖕᓂᒃ, ᐊᐅᓚᑦᑎᖃᑎᒌᒡᓗᑎᒃ 
ᓴᓇᔭᒃᓴᑦ ᐅᓄᓗᐊᕐᑎᓪᓗᒋᑦ, ᒪᓕᑦᑎᐊᕐᓗᑎᒃ ᐱᐅᓯᕐᓂᒃ, ᓄᐊᑦᑎᓗᑎᒃ ᐊᒻᒪᓗ 
ᖃᐅᔨᓴᐃᓗᑎᒃ ᐱᒻᒪᕆᐅᔪᓂᒃ ᖃᐅᔨᒪᔭᕆᐊᖃᖅᑕᖏᓐᓂᒃ ᐱᓪᓗᒋᑦ ᓄᑕᖃᑦ 
ᐃᓄᓕᕆᔨᒃᑯᓂᑦ ᐱᓯᒪᔭᐅᔪᑦ, ᐊᒻᒪᓗ ᐱᓕᕆᑎᓪᓗᒋᑦ ᓄᓇᓖᑦ 
ᐱᓕᕆᑎᑦᑎᔾᔪᑎᒥᖕᓂᒃ. 

ᖃᓄᐃᓕᐅᖅᓯᒪᓕᖅᑐᑦ ᑕᐃᒪᖓᓂᑦ 2011 ᖃᐅᔨᓴᖅᑕᐅᓯᒪᖓᒥᒃ 

ᑕᐃᑲᓂ 2011 ᖃᐅᔨᓴᖅᓯᒐᑦᑕ, ᓄᓇᓖᑦ ᑭᓐᖓᐃᑦ ᐊᒻᒪᓗ ᐃᒡᓗᓕᒃ8.
ᐃᑲᔫᑎᒃᓴᓄᑦ ᐊᖏᖃᑎᒌᒍᑎᖃᓚᐅᖅᑐᑦ ᑐᓂᓯᓯᒪᔪᒪᓪᓗᑎᒃ ᐃᓄᓕᕆᔨᒃᑯᓂᒃ 
ᐊᒻᒪᓗ ᓄᑕᖃᓂᒃ ᓴᐳᓐᓂᐊᕐᓂᖅ ᑭᒡᒐᖅᑐᕐᓗᒋᑦ ᓄᓇᕗᑦ ᒐᕙᒪᒃᑯᑦ. ᑕᐃᒪᖓᓂᑦ, 
ᒪᕐᕉᒃ ᓄᓇᓖᒃ ᓄᒃᑎᓚᐅᖅᑕᖏᑦ ᐱᔭᒃᓴᑎᒃ ᓄᓇᕗᑦ ᒐᕙᒪᒃᑯᓄᑦ. 
ᑕᐃᒪᓐᓇᐅᔾᔪᑎᒋᓚᐅᖅᑕᖓ ᓅᑕᐅᓪᓗᓂ ᐅᑯᐊ ᓄᓇᕗᑦ ᒐᕙᒪᒃᑯᑦ 
ᑐᓂᓯᓯᒪᓂᐊᕐᒪᑕ ᑲᒪᔨᓪᓚᕆᐅᓗᑎᒃ ᑕᒡᕙᓂ ᓄᑕᖃᓄᑦ ᖃᓄᐃᙱᑦᑎᐊᖁᓪᓗᒋᑦ 
ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ ᐱᔨᑦᑎᕋᐅᑎᑦ. 

ᑕᐃᑲᓂ 1 ᐊᐃᕆᓕ 2013, ᒐᕙᒪᒃᑯᑦ ᓴᕿᑦᑎᓚᐅᖅᑐᑦ ᐃᓄᓕᕆᔨᒃᑯᓂᒃ9.
ᐃᓗᐃᑲᖓᓕᖅᑎᓚᐅᖅᑕᖏᑦ ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ 
ᐊᒻᒪᓗ ᐱᔨᑦᑎᕋᐅᑎᑦ ᑖᒃᑯᓇᖓᑦ 6 ᒐᕙᒪᒃᑯᑦ ᐊᐅᓚᑦᓯᕕᖏᓐᓂᑦ ᐊᒻᒪᓗ 
ᑎᒥᖁᑎᖏᓐᓂᑦ: ᐃᓕᓂᐊᖅᑐᓕᕆᔨᒃᑯᑦ; ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᖅ ᐊᒻᒪᓗ 
ᐃᖏᕐᕋᔪᓕᕆᓂᖅ; ᐊᐅᓚᑦᓯᔩᑦ ᐊᒻᒪᓗ ᒐᕙᒪᓕᕆᔨᒃᑯᑦ; ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ; ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᐅᑯᐊᓗ 
ᐃᓚᖃᖅᑐᑦ ᑲᒪᒋᔭᖃᖅᑐᑦ ᓄᑕᖃᓄᑦ ᐊᒻᒪᓗ ᐃᓚᒌᓄᑦ. (ᑐᑭᓯᓇᕐᓂᐊᕐᒪᑦ 
ᐅᖃᓕᒫᕐᓗᒍ, ᐊᑐᕐᓂᐊᖅᑕᕗᑦ “ᐃᓄᓕᕆᔨᒃᑯᑦ” ᐅᖃᓯᕆᓗᑎᒍᑦ ᐊᐅᓚᑦᓯᕕᖓᑦ 
ᐱᔭᒃᓴᖃᖅᑐᑦ ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᑲᒪᔪᑦ ᑕᐃᑲᓂ ᖃᐅᔨᓴᐃᑎᓪᓗᑕ.) 

 ᐅᓇ ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ ᐱᖁᔭᕐᔪᐊᖅ 10.
ᐋᕿᒋᐊᖅᑕᐅᓚᐅᖅᑐᖅ ᑕᐃᑲᓂ 2013 ᑐᑭᓯᓇᖅᓯᖁᓪᓗᒍ ᒪᓕᒡᓗᓂ ᐃᓄᐃᑦ 
ᐱᒻᒪᕆᐅᑎᒋᔭᖏᓐᓂᒃ. ᐊᓯᖏᑦ ᐊᓯᑦᔨᖅᑐᑦ ᐱᖁᔭᕐᔪᐊᕐᒥ ᐃᓚᖃᖅᑐ 
ᒫᓐᓇᒨᖓᓕᖅᑎᓪᓗᒋᑦ ᖃᓄᐃᓕᐅᖅᑕᐅᓯᒋᐊᖃᐸᒃᑐᑦ ᒐᕙᒪᒃᑯᑦ ᑭᐅᓯᔾᔪᑎᖏᓐᓄᑦ 
ᓄᑕᕋᖅ ᑐᖁᔭᕌᖓᑦ ᐃᓄᓕᕆᔨᒃᑯᓂᑦ ᐱᓯᒪᔭᐅᓪᓗᓂ ᐊᒻᒪᓗ ᐅᖓᕙᕆᐊᕈᑎᖏᑦ 
ᐅᖃᐅᓯᐅᔭᕆᐊᖃᕐᓂᖏᑦ ᓄᑕᕋᖅ ᓴᐳᒻᒥᔭᐅᔭᕆᐊᖃᕐᑎᓪᓗᒍ. ᐅᓇ 
ᐋᕿᒋᐊᖅᓯᒪᔪᖅ ᐱᖁᔭᕐᔪᐊᖅ ᐊᖏᖅᑕᐅᓯᒪᔪᖅ ᑕᐃᑲᓂ ᒪᐃ 2013. ᑕᐃᑲᓂ 
ᓯᑎᐱᕆ 2013, ᑭᒡᒐᖅᑐᕐᑎᐅᓂᖅ ᓄᑕᖃᓄᑦ ᐊᒻᒪᓗ ᒪᒃᑯᒃᑐᓄᑦ ᐱᖁᔭᕐᔪᐊᖅ 
ᐊᖏᖅᑕᐅᓯᒪᔪ. ᐅᓇ ᐱᖁᔭᕐᔪᐊᖅ ᓴᕿᑦᑎᓯᒪᔪᖅ ᑎᒃᑯᐊᖅᓯᓗᑎᒃ ᑭᒡᒐᖅᑐᕐᑎᒃᓴᓂᒃ 
ᐅᖃᐅᔾᔨᔨᐅᓂᐊᖅᑐᒥᒃ ᐱᔪᓐᓇᕐᓂᖏᓐᓄᑦ ᐊᒻᒪᓗ ᐱᔪᒪᔭᖏᓐᓄᑦ ᓄᑕᖃᑦ ᐊᒻᒪᓗ 
ᒪᒃᑯᒃᑐᑦ. 

 ᑕᐃᒪᓐᓇᐅᒐᓗᐊᕐᑎᓪᓗᒍ ᐊᓂᒍᖅᓯᒪᔫᒃ ᒪᕐᕉᒃ ᖃᓄᐃᓕᐅᖅᑕᐅᓯᒪᔪᑦ 11.
ᐱᒻᒪᕆᐅᔪᑦ ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᐅᑎᑦ ᑕᒪᕐᒥᒃ, ᒫᓐᓇᓵᖑᔪᑦ 
ᐊᒃᑐᐃᔪᓐᓇᕐᓗᑎᒃ ᖃᐅᔨᓴᕐᓂᕋᔭᑦᑕ ᓴᓇᓂᑦᑎᓂᒃ. 

ᐊᐅᓪᓗᑎᓗᒍ ᖃᐅᔨᓴᐃᓂᖅ 

 2011-ᒥ ᖃᐅᔨᓴᕐᓂᕆᔭᕗᑦ ᐱᓯᒪᔪᖅ ᓄᑕᖃᓂᒃ ᐊᒻᒪᓗ ᐃᓚᒌᓂᒃ 12.
ᐱᔨᑦᑎᕋᐅᑎᓂᒃ, ᒐᕙᒪᒃᑯᑦ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᐋᕿᒃᓯᒪᔾᔪᑎᒃᓴᖏᑦ, 
ᑎᒍᐊᕐᓂᖅ, ᐊᒻᒪᓗ ᑲᒪᒋᔭᐅᓂᖅ ᓄᑕᖃᑦ ᐊᒻᒪᓗ ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ. 
ᖃᐅᔨᒋᐊᕈᒪᓕᓚᐅᖅᑐᒍᑦ ᖃᓄᐃᓕᖓᓕᕐᒪᖔᑕ ᓄᑕᖃᓄᑦ ᐊᒻᒪᓗ ᐃᓚᒌᓄᑦ 
ᐱᔨᑦᑎᕋᐅᑎᑦ ᐊᓂᒍᕐᑎᓪᓗᒋᑦ ᐊᕐᕌᒍᑦ ᒪᕐᕉᒃ ᑕᑯᓗᒋᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ ᐱᒋᐊᖅᓯᒪᔭᖏᑦ ᐱᐅᓯᕚᓪᓕᕆᐊᖃᕐᑎᓪᓗᒋᑦ 
ᑐᓂᓯᒪᔾᔪᓯᖏᑦ ᐱᔨᑦᑎᕋᐅᑎᓂᒃ ᓄᑕᖃᓗ ᐊᒻᒪᓗ ᐃᓚᖏᓐᓄᑦ. 
ᐱᓯᒪᓂᖅᓴᐅᓪᓗᓂ, ᐊᐅᓪᓗᑎᓗᑎᒍᑦ ᐅᑯᐊ: 

• ᐃᓐᓄᒡᓗᒋᑦ ᐃᓄᖃᙱᑦᑐᑦ ᐃᖅᑲᓇᐃᔮᒃᓴᐃᑦ, 

• ᐱᔭᕆᐅᖅᓴᑎᓪᓗᒋᑦ ᓄᓇᓕᖕᓂ ᐊᔪᖅᓴᖅᑐᓕᕆᔩᑦ, 

• ᐊᑐᖅᑕᐅᑎᓪᓗᒋᑦ ᒪᓕᒋᐊᓖᑦ ᐱᐅᓰᑦ, 

• ᑐᓴᕐᑎᑕᐅᓗᑎᒃ ᖃᐅᔨᒪᔾᔪᑎᒃᓴᖏᓐᓂᒃ ᓄᑕᖃᑦ ᐃᓄᓕᕆᔨᒃᑯᓂᑦ 
ᐱᓯᒪᔭᐅᔪᑦ, ᐊᒻᒪᓗ 

• ᐱᓕᕆᖃᑕᐅᑎᓪᓗᒋᑦ ᐊᑖᑕᑯᖏᑦ ᐊᓈᓇᒃᑯᖏᑦ ᐊᒻᒪᓗ ᓄᓇᓖᑦ 
ᓴᕿᑦᑎᓗᑎᒃ ᐊᑭᓂᐅᔪᒥᒃ ᐋᕿᒃᓯᒪᔾᔪᑕᐅᓂᐊᖅᑐᓕᒃ ᑕᒪᑐᒧᖓ 
ᐱᓕᕆᔾᔪᑕᐅᔪᒥ ᐱᔾᔪᑕᐅᔪᓂᒃ. 

 ᖃᐅᔨᓴᕐᓂᕆᔭᕗᑦ ᐱᓯᒪᔪᑦ ᒫᔾᔨ 2011 ᑎᑭᓪᖢᒍ ᐋᒍᓯ 2013. ᖃᓄᖅ 13.
ᐱᕙᓪᓕᐊᑎᒋᖕᒪᖔᑕ ᓈᒪᒋᓗᑎᒍᑦ ᐅᒡᕙᓘᓐᓃᑦ ᓈᒪᒋᙱᓪᓗᑎᒍᑦ ᒪᓕᒡᖢᓂ 
ᐊᒥᓱᑦ ᓱᓕᔪᑦ ᑕᐃᒪᓐᓇᐅᑎᑦᑎᔪᑦ, ᐃᓚᒋᔭᐅᓪᓗᓂ ᐊᑯᓂᐅᓂᖓ ᐊᐅᓚᑦᓯᔩᑦ 
ᐊᑐᓕᖅᑕᐅᑎᑦᑎᓇᓱᖕᓂᖏᑦ ᐊᑐᓕᖁᔭᐅᔪᓂᒃ ᐊᒻᒪᓗ ᐱᔭᕐᓂᕈᓱᒐᑎᒃ 

ᐊᑐᓕᖅᑎᑕᐅᓂᖓᓂᒃ. ᓇᓗᓇᐃᔭᑦᑎᐊᑲᓐᓂᖅᓯᒪᔪᑦ ᐱᓪᓗᒍ ᖃᐅᔨᓴᖅᑕᐅᓂᖓᑕ 
ᑐᑭᓕᐅᕈᑎᒋᕙᓪᓕᐊᔭᖏᑦ, ᑕᒪᐃᓅᖓᓂᖓᑦ, ᐱᐊᕈᑎᖏᑦ, ᐊᒻᒪᓗ 
ᑕᐃᒪᓐᓇᐃᓕᖓᐅᑎᖏ ᑕᐃᑲᓃᑦᑐᑦ ᐱᓯᒪᔪᖅ ᑮᓇᐅᔭᖏᓐᓂᒃ 
ᖃᐅᔨᓴᖅᓯᒪᓂᑦᑎᓂᒃ ᑕᒡᕙᓂ ᐃᓱᐊᓂ ᐅᓂᒃᑳᓕᐊᕆᓯᒪᔪᖅ. 

ᑕᑯᓪᓗᑎᒍᑦ ᑐᑭᓯᓪᓗᒋᑦ ᐊᒻᒪᓗ ᐊᑐᓕᖅᑕᐅᖁᔭᕗᑦ 

ᐃᖅᑲᓇᐃᔭᕐᕕᖕᓂᒃ 
ᐊᐅᓚᑦᑎᓂᖅ 

 ᐊᑐᕐᓂᐊᕐᓗᒋᑦ ᑎᓕᔭᐅᓯᒪᓂᕐᑎᒃ, ᐃᓄᓕᕆᔨᒃᑯᑦ 14.
ᓇᓗᓇᐃᖅᓯᑦᑎᐊᕆᐊᖃᖅᑐᑦ ᓄᑕᖃᓂᒃ ᐊᑦᑕᕐᓇᖅᑐᒦᑐᓂᒃ, ᖃᐅᔨᓴᕐᓗᑎᒃ 
ᑲᒪᒋᔭᕐᒥᖕᓂᒃ, ᐊᒻᒪᓗ ᑭᐅᓯᖃᑦᑕᕐᓗᑎᒃ ᑕᐃᑲᓂ ᓄᑕᖃᑦ 
ᓴᐳᒻᒥᔭᐅᔭᕆᐊᖃᕐᑎᓪᓗᒋᑦ. ᐊᒥᓱᑦ ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐊᒻᒪᓗ 
ᐅᔾᔨᖅᑐᕐᑎᖏᑦ ᓈᒪᑦᑎᐊᕆᐊᖃᖅᑐᑦ ᑲᔪᓯᑎᓐᓂᐊᕐᓗᒋᑦ ᐅᑯᐊ ᐱᔭᒃᓴᐃᑦ. 
ᐊᒻᒪᓗᑦᑕᐅᖅ, ᐃᓄᓕᕆᔨᒃᑯᑦ ᐊᑐᖅᓯᔭᕆᐊᓕᑦ ᐅᑯᐊ ᐃᖅᑲᓇᐃᔭᕐᑎᑦ 
ᐱᔭᕆᐅᖅᓴᔭᕆᐊᖃᖅᑕᖏᓐᓂᒃ ᐱᑎᑕᐅᕙᒡᓗᑎᒃ ᐱᔭᒃᓴᒥᖕᓂᒃ 
ᐱᓕᕆᑦᑎᐊᕐᓂᐊᕐᒪᑕ ᐅᖃᖅᓯᒪᔪᓂ ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ 
ᐱᖁᔭᕐᔪᐊᖅ. 

 ᐅᕙᓂ ᖃᐅᔨᓴᐃᓂᑦᑎᓂ, ᖃᐅᔨᓴᖅᓯᒪᕗᒍᑦ ᖃᓄᖅ ᐃᓄᓕᕆᔨᒃᑯᑦ 15.
ᐆᒃᑐᕋᐅᑎᖃᕐᒪᖔᑕ ᐃᓄᖃᙱᑦᑐᓄᑦ ᐃᖅᑲᓇᐃᔮᓄᑦ ᐊᒻᒪᓗ 
ᐱᔭᕆᐅᖅᓴᑎᑦᑎᕙᙱᓂᖏᓐᓄᑦ ᐱᔾᔪᑕᐅᔪᑦ ᓇᓗᓇᐃᖅᓯᒪᔭᑦᑎᒍᑦ ᓯᕗᓂᐊᓂ ᐆᒪ 
ᐅᓂᒃᑳᓕᐊᕆᓯᒪᔪᖅ. ᖃᐅᔨᓇᓱᑦᑎᐊᖅᖢᒋᑦ ᐊᐅᓚᑦᓯᕖᑦ ᐱᕙᓪᓕᐊᓂᖏᑦ 
ᑖᒃᑯᓄᖓ ᐊᖏᖅᓯᒪᓂᕆᔭᖏᓐᓄᑦ, ᕿᒥᕐᕈᐊᓚᐅᖅᑐᒍᑦ ᐋᕿᒍᑎᔪᓂᒃ 
ᖃᐅᔨᓴᕈᑎᒋᓚᐅᖅᓯᒪᔭᑦᑎᓂᑦ ᐊᒻᒪᓗ ᓱᖁᐃᕋᓱᑦᑎᐊᖅᖢᒋᑦ ᒫᓐᓇᐅᔪᖅ ᐱᓯᒪᔭᕗᑦ 
ᖃᑦᓯᐅᓂᖏᑦ ᐃᓄᖃᙱᑦᑐᑦ ᐃᖅᑲᓇᐃᔮᒃᓴᐃᑦ, ᐃᖅᑲᓇᐃᔭᕐᑏᑦ, ᐊᒻᒪᓗ 
ᐱᔭᕆᐅᖅᓴᑎᑦᑎᓂᖅ. ᐱᓕᕆᓚᐅᕆᕗᒍᑦ ᐊᐱᖅᓱᖅᖢᒋᑦ ᐊᐅᓚᑦᓯᕕᖕᓂ 
ᐊᖓᔪᖅᑳᖑᔪᑦ, ᐊᒻᒪᓗ ᐅᔾᔨᖅᑐᕐᑎᖏᑦ ᐊᒻᒪᓗ ᓄᓇᓕᖕᓂ ᐊᔪᖅᓴᖅᑐᓕᕆᔩᑦ 
ᐱᖓᓱᓂ ᓄᓇᓕᖕᓂ. 

ᐅᑯᐊ ᐊᔪᖅᓴᖅᑐᓕᕆᔩᑦ ᐱᕙᓪᓕᐊᑎᐊᖏᓐᓇᖅᑐᑦ ᐃᓄᒡᐸᒡᖢᒋᑦ ᐃᓄᖃᙱᑦᑐ 
ᐃᖅᑲᓇᐃᔮᒃᓴᐃᑦ, ᑭᓯᐊᓂᓕ ᓴᕿᑦᑎᓯᒪᙱᑦᑐᑦ ᐃᖅᑲᓇᐃᔮᖃᕐᑎᑦᑎᓂᐊᕐᓗᓂ 
ᐋᕿᒃᓯᒪᐅᑎᒃᓴᓂᒃ ᐊᑯᓂᐅᔪᒥ ᓴᓇᓂᐊᖅᑐᓄᑦ 

 ᑕᐃᑲᓂ 2011 ᖃᐅᔨᓴᐃᒐᑦᑕ, ᐅᓂᒃᑳᓚᐅᖅᑐᒍᑦ ᐅᑯᐊ ᐃᓄᓕᕆᔨᒃᑯᑦ 16.
ᐋᓐᓂᐊᖃᖅᑕᐃᓕᑎᑦᑎᔨᑯᓪᓗ ᓵᑦᑎᓯᒪᔪᑦ ᐊᖏᓛᑦᑎᐊᒥᒃ ᐃᓗᓪᓕᖅᓯᒍᓐᓇᙱᑦᑐᑦ 
ᐱᓕᕆᑎᑦᑎᔾᔪᑎᒋᔭᕐᒥᖕᓂ ᐱᔾᔪᑎᒋᓪᓗᒍ ᐃᓐᓄᐃᔪᓐᓇᙱᒧᑦ ᐃᖅᑲᓇᐃᔮᒃᓴᓂᒃ 
ᓄᓇᓕᖕᓂ ᐊᔪᖅᓴᖅᑐᓕᕆᔨᓂᒃ ᐊᒻᒪᓗ ᐅᔾᔨᖅᑐᖅᑎᒃᓴᓂᒃ. ᓇᓂᓯᓚᐅᖅᑐᒍᑦ, 
ᑕᕿᒥ, ᑕᒪᒃᑭᑲᓴᑦᑎᐊᖅᑐᑦ ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐃᖅᑲᓇᐃᔮᒃᓴᐃᑦ 
ᐃᓄᖃᙱᑦᑐᑦ ᐊᑕᐃᓐᓇᖅᑐᑦ ᐅᒡᕙᓘᓐᓃᑦ ᐊᑕᐃᓐᓇᙱᑦᑐᑦ ᐅᒡᕙᓘᓐᓃᑦ ᐊᑕᔪᑦ 
ᐃᖅᑲᓇᐃᔮᒃᓴᐃᑦ. ᓇᓗᓇᐃᓚᐅᕆᕗᒍᑦ ᐅᑯᐊ ᑎᓴᒪᑦ ᓄᓇᓖᑦ ᑕᐃᒪᓐᓇᐃᑐᒥᒃ 
ᓄᓇᓕᖕᓂ ᐊᔪᖅᓴᖅᑐᓕᕆᔨᖃᙱᑦᑐᑦ ᐅᖓᑖᓄᑦ ᐊᕐᕌᒍᒥ. 

 ᑭᐅᓪᓗᒋᑦ ᐊᑐᓕᖅᑕᐅᖁᔭᑦᑎᓄᑦ ᐱᓕᕆᓗᒋᑦ ᐅᑯᐊ 17.
ᐃᖅᑲᓇᐃᔭᖅᑎᖃᙱᓂᕐᒥ ᐱᔾᔪᑕᐅᔪᑦ, ᐅᑯᐊ ᐃᓄᓕᕆᔨᒃᑯᑦ ᐊᖏᖅᓯᒪᑦᑎᐊᖅᑐᑦ 
ᐃᓐᓄᒡᓗᒋᑦ ᐃᖅᑲᓇᐃᔮᕐᓴᐃᑦ ᕿᓚᒻᒥᐅᔪᒃᑯᑦ ᐊᒻᒪᓗ 
ᐃᖅᑲᓇᐃᔭᓕᕐᑎᑦᑎᔾᔪᑎᒋᓗᒋᑦ ᐊᑕᐃᓐᓇᕐᓂᐊᖅᑐᓄᑦ ᐊᑯᓂᐅᔪᒃᑯᑦ. 

 ᑕᐃᒪᖓᓂ 2011 ᖃᐅᔨᓴᐃᒐᑦᑕ, ᐅᑯᐊ ᐃᓄᓕᕆᔨᒃᑯᑦ 18.
ᐱᕙᓪᓕᐊᑎᐊᖅᓯᒪᕗᑦ ᑎᑭᑦᑎᐊᖅᐸᓪᓕᐊᓗᒋᑦ ᐃᖅᑲᓇᐃᔭᓕᕐᑎᑦᑎᓂᐊᕐᓂᕐᒥ 
ᐊᖏᖅᓯᒪᔭᑎᒃ ᐊᒻᒪᓗ ᐊᑐᕐᑎᑦᑎᐊᓕᕐᓗᒋᑦ ᐊᔪᖏᓂᑎᒃ 
ᐃᖅᑲᓇᐃᔭᓕᕐᑎᑦᑎᔪᓐᓇᖅᖢᑎᒃ ᐊᑕᐃᓐᓇᕐᓂᐊᙱᑦᑐᓂᒃ. ᐊᒻᒪᓗᑦᑕᐅᖅ, 
ᐃᖅᑲᓇᐃᔭᖅᑐᓕᕆᔨᒃᑯᑦ, ᑕᐃᒪᖓᓂ ᓴᕿᓯᒪᓕᖅᑐᑦ ᑮᓇᐅᔭᓕᕆᔨᐅᓕᖅᖢᑎᒃ, 
ᑐᓂᓯᓯᒪᔪᑦ ᐃᖅᑲᓇᐃᔭᕐᑎᓄᑦ ᖃᐅᔨᒪᔨᒋᔭᐅᔪᓂᒃ ᐊᑕᐅᓯᐊᖅᓯᒪᒐᔭᕐᓗᑎᒃ 
ᑲᒪᔨᐅᓂᐊᖅᑐᓂᒃ ᐃᖅᑲᓇᐃᔮᒃᓴᓂᒃ ᓴᕿᔮᖅᑐᓂᒃ ᑕᒪᒃᑯᓂᖓ ᓄᓇᓕᖕᓂ 
ᐊᔪᖅᓴᖅᑐᓕᕆᔨᒃᓴᓂᒃ. 

 ᐅᑯᐊ ᐱᓕᕆᐊᖑᔪᑦ ᑎᑭᐅᑎᓯᒪᔪᑦ ᐱᐅᔪᓂᒃ ᐋᕿᐅᑎᓪᓗᑎᒃ ᑕᒪᐃᓐᓂᒃ 19.
(ᑕᑯᑎᑦᑎᔪᖅ 1). ᓇᓂᓯᓯᒪᕗᒍᑦ ᐅᑯᐊ ᐃᖅᑲᓇᐃᔮᒃᓴᐃᑦ ᐃᓄᖃᙱᑦᑐᑦ 
ᖃᑦᓯᐅᓂᖏᑦ ᓄᓇᓕᖕᓂ ᐊᔪᖅᓴᖅᑐᓂᕆᔨᒃᓴᓂᒃ ᐊᒻᒪᓗ ᐅᔾᔨᖅᑐᖅᑎᒃᓴᖏᓐᓂᒃ 
ᐊᑦᑎᒃᓯᕚᓪᓕᖅᓯᒪᔪᖅ ᐊᕙᖓᑕ ᐅᖓᑖᓂ, ᑕᐃᑲᖓᑦ 64-ᐳᓴᒥ 83-ᐳᓴᒧᑦ, ᑕᐃᑲᓂ 
ᖃᐅᔨᓴᐃᕕᒋᔭᑦᑎᓂ ᐊᑯᓂᐅᓂᖓᓂᑦ. 

 ᑕᐃᑲᓂ 2012-13 ᐊᕐᕌᒍᒥ, ᓇᓗᓇᐃᓚᐅᖅᑐᒍᑦ ᐅᑯᐊ ᐊᕝᕙᓪᓗᐊᖓᓂ 20.
ᓄᓇᓖᑦ ᐊᑕᐃᓐᓇᖅᑐᓂᒃ ᐅᒡᕙᓘᓐᓃᑦ ᐃᖅᑲᓇᐃᔭᑯᑖᓚᐅᑲᓲᑦ ᓄᓇᓕᖕᓂ 
ᐊᔪᖅᓴᑐᓕᕆᔨᒃᑯᑦ. ᐱᕙᓪᓕᐊᑎᐊᓕᕋᓗᐊᕋᒥᒃ, ᐊᒥᓲᙱᑦᑐᑦ ᓄᓇᓖᑦ 
ᑎᑭᐅᑎᔭᐅᓯᒪᕗᑦ ᐱᔭᕐᓂᙱᑦᑐᓂᒃ ᐃᓐᓄᒋᐊᒃᓴᖏᑦ ᐅᑯᐊ ᐃᖅᑲᓇᐃᔮᒃᓴᐃᑦ, 
ᐅᓇ ᐆᒃᑑᑎᒋᓗᒍ, ᓇᓂᓯᓯᒪᕗᒍᑦ ᐅᑯᐊ ᐃᖅᑲᓇᐃᔮᒃᓴᐃᑦ ᑕᐃᑲᓂ ᐱᖓᓱᓂ 
ᓄᓇᓕᖕᓂ ᐃᓐᓄᒃᓯᒪᔪᑦ ᐃᓚᐃᓐᓇᖏᑦ. 

ᑕᑯᑎᑦᑎᔪᖅ 1  ᐃᖅᑲᓇᐃᔮᒃᓴᐃᑦ ᐃᓐᓄᒃᐸᓪᓕᐊᔪᑦ ᐅᓄᖅᑎᒋᓂᖏ ᓄᓇᓕᖕᓂ ᐊᔪᖅᓴᖅᑐᓕᕆᔨᒃᓴᐃᑦ ᐊᒻᒪᓗ ᐅᔾᔨᖅᑐᖅᑎᒃᓴᖏᑦ 
ᐅᓄᖅᓯᕚᓪᓕᖅᓯᒪᔪᑦ 

 ᐳᓴᑎᖏᑦ ᐃᖅᑲᓇᐃᔮᒃᓴᐃᑦ ᐃᓐᓄᒃᑐᑦ 

 2011 ᖃᐅᔨᓴᐃᓂᕗ 2013 ᖃᐅᔨᓴᐃᓂᕗᑦ 

ᖃᓄᕆᑑᓂᖏᑦ ᐃᖅᑲᓇᐃᔮᒃᓴᐃᑦ 
2009-10  
ᐊᕐᕌᒍᒥ 

2011-12 
ᐊᕐᕌᒍᒥ 

2012-13 
ᐊᕐᕌᒍᒥ 

2013-14 ᐊᕐᕌᒍᒥ 
(ᐊᐃᕆᓕᒥᑦ ᔪᓚᐃᒧᑦ 

2013) 

ᑕᒪᕐᒥᒃ ᐃᖅᑲᓇᐃᔮᒃᓴᐃᑦ 
(ᐃᓄᒃᐸᓪᓕᐊᓂᖓᑕ ᐅᓄᕐᑎᒋᓂᖏ) 63 % 64 % 80 % 83 % 

ᐊᑕᐃᓐᓇᖅᑐᑦ ᐃᖅᑲᓇᐃᔭᕐᑏᑦ ᐅᖃᐅᓯᐅᓯᒪᙱᑦᑐᖅ 47 % 63 % 61 % 

ᐊᑕᐃᓐᓇᙱᑦᑐᑦ ᐃᖅᑲᓇᐃᔭᕐᑏᑦ ᐅᖃᐅᓯᐅᓯᒪᙱᑦᑐᖅ 17 % 17 % 22 % 

 ᑕᐃᒪᓐᓇᐅᒐᓗᐊᕐᑎᓪᓗᒍ ᐃᓄᓕᕆᔨᒃᑯᑦ ᐱᕙᓪᓕᐊᑎᐊᖅᓯᒪᕗᑦ 21.
ᐱᓕᕆᓪᓗᒍ 2011 ᖃᐅᔨᓴᕈᑎᑦᑎᓂᑦ ᐊᑐᓕᑦᑕᐅᖁᔭᐅᔪᓂᒃ (ᑕᑯᑎᑦᑎᔪᖅ 2), 
ᐃᖅᑲᓇᐃᔭᓕᕐᑎᑦᑎᑐᐃᓐᓇᕐᓂᕐᒨᖓᙱᓗᓂ ᐃᓄᖃᕈᓐᓃᕋᖓᑕ. 
ᐸᕐᓇᐅᓯᒪᙱᑎᐊᙱᒃᑯᑎᒃ, ᒥᐊᓂᕆᓂᖃᙱᒃᑯᑎᒃ, ᐊᒻᒪᓗ 
ᑲᒪᒋᔭᐅᑦᑎᐊᙱᒃᑯᑎᒃ ᐊᕕᒃᑐᖅᓯᒪᔪᓂ ᐊᒻᒪᓗ ᑮᓇᐅᔭᓕᕆᔨᒃᑯᓂᑦ (ᐅᑯᐊᓗ 
ᒐᕙᒪᓕᒫᒥᒃ ᐱᔭᒃᓴᖃᖅᑐᑦ ᐃᖅᑲᓇᐃᔮᒃᓴᖏᓐᓂᒃ), ᐃᓄᓕᕆᔨᒃᑯᑦ 
ᓱᕋᒃᐸᓪᓕᐊᔮᙱᑦᑐᑦ, ᐅᑯᐊᓗ ᐊᔪᖅᓴᖅᑐᓕᕆᔨᖃᙱᑯᑖᕐᑎᑦᑎᔪᓐᓇᖅᑐᑦ 
ᐊᑯᓂᐅᔪᒥᒃ. 

 ᑲᔪᓰᓐᓇᖅᑐᒥᒃ ᐃᓐᓄᒃᐸᓪᓕᐊᖏᓐᓇᕈᓐᓇᕐᓗᑎᒃ ᐅᓇ 22.
ᓯᕗᓪᓕᖅᐸᐅᑎᓯᒪᓗᒍ ᐃᓄᓕᕆᔨᒃᑯᑦ ᑐᓂᓯᓯᒪᓂᐊᕐᒪᑕ ᓄᑕᖃᓂᒃ ᓴᐳᒻᒥᓂᕐᒧᑦ 
ᐱᓕᕆᑎᑦᑎᔾᔪᑎᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ 
ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ ᐱᖁᔭᕐᔪᐊᖅ. ᑲᒪᒋᕙᒡᓗᒋᑦ ᐃᓗᐊᓂ 
ᐊᐅᓚᑦᓯᕕᖓᓐᓂ ᐊᒻᒪᓗ ᓇᓂᑐᐃᓐᓇᖅ ᒐᕙᒪᒃᑯᑦ ᓄᓇᕗᒻᒥ ᑭᓯᐊᓂᐅᔭᕆᐊᓕᑦ 
ᐸᕐᓇᒡᓗᒋᑦ, ᓴᓇᓗᒋᑦ, ᐊᒻᒪᓗ ᑲᔪᓰᓐᓇᕐᑎᓪᓗᒋᑦ ᐃᖅᑲᓇᐃᔮᕆᔭᐅᓂᐊᖅᑐᑦ 
ᐊᑯᓂᐅᔪᒃᑯᑦ. 

ᑕᑯᑎᑦᑎᔪᖅ 2  ᐱᕙᓪᓕᐊᓂᖓᑦ ᐱᓕᕆᓂᖓ ᐊᑐᓕᖅᑕᐅᖁᔭᑦᑎᓂᒃ ᕿᓚᒻᒥᐅᔪᒃᑯᑦ-, 
ᐊᑯᓂᐅᓗᐊᙱᑦᑐᑯᑦ-, ᐊᒻᒪᓗ ᐊᑯᓂᐅᔪᒃᑯᑦ- ᐋᕿᒃᓯᒪᔾᔪᑎᒃᓴᓂᒃ ᐃᓐᓄᒃᓯᒪᓂᐊᕐᓗᒋᑦ 
ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐃᖅᑲᓇᐃᔮᒃᓴᖏᑦ 

ᐊᑐᓕᖁᔭᐅᔪᖅ ᐱᕙᓪᓕᐊᓂᖓ 

ᐃᓄᓕᕆᔨᒃᑯᑦ, ᐃᑲᔪᖅᑎᒋᓪᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ, 
ᓴᕿᑦᑎᔭᕆᐊᓕᑦ ᕿᓚᒻᒥᐅᔪᒃᑯᑦ-,ᐊᑯᓂᐅᓗᐊᙱᑦᑐᒃᑯᑦ-, 
ᐊᒻᒪᓗ ᐊᑯᓂᐅᔪᒃᑯᑦ- ᐋᕿᒃᓯᒪᔾᔪᑎᒃᓴᓂᒃ ᐃᓄᒃᓯᒪᓂᐊᕐᓗᒋᑦ 
ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐃᖅᑲᓇᐃᔮᒃᓴᐃᑦ ᑕᐃᒪᓗ 
ᓄᓇᓖᑦ ᓇᒻᒪᒃᑐᓂᒃ ᓄᑕᖃᓄᑦ ᐊᒻᒪᓗ ᐃᓚᒌᓄᑦ 
ᐱᔨᑦᑎᕋᐃᓂᐊᕐᒪᑕ. 

(ᐊᑐᓕᖁᔭᐅᔪᖅ 27 ᑕᐃᑲᓂ 2011 ᒫᔾᔨ ᐅᓂᒃᑳᖓᓂ 
ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ — ᓄᑕᖃᓄᑦ, ᒪᒃᑯᒃᑐᓄᑦ 
ᐊᒻᒪᓗ ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ ᓄᓇᕗᒻᒥ) 

ᓈᒻᒪᑐᐃᓐᓇᖅᑐᖅ 

ᓈᒻᒪᑐᐃᓐᓇᖅᑐᖅ — ᐱᕙᓪᓕᐊᓂᖓᑦ ᓈᒪᑐᐃᓐᓇᖅᑐᖅ, ᐱᓪᓗᒍ ᖃᓄᖅ ᐊᖏᓂᖏᑦ ᐊᒻᒪᓗ 
ᐱᔭᕐᓂᙱᓂᖏᑦ ᐅᑯᐊ ᐱᔾᔪᑕᐅᔪᑦ, ᐊᒻᒪᓗ ᐱᔭᕇᕆᕐᒪᑦ ᑎᑭᐅᑎᔭᕇᕐᒪᑦ ᑕᐃᒪᖓᓂᑦ 
ᐊᑐᓕᖁᔭᐅᓚᐅᖅᑎᓪᓗᒋᑦ. 

ᓈᒻᒪᒃᓯᙱᑦᑐᖅ — ᐱᕙᓪᓕᐊᓂᖓᑦ ᓈᒻᒪᒃᓯᙱᑦᑐᖅ, ᐱᓪᓗᒍ ᐊᖏᔫᓂᖓ ᐊᒻᒪᓗ 
ᐱᔭᒃᓂᖏᑑᓂᖓ ᐱᔾᔪᑕᐅᔪᖅ, ᐊᒻᒪᓗ ᐊᑯᓂᐅᓗᐊᓕᕐᒪᑦ ᐊᓂᒍᖅᓯᒪᔪᑐᖃᐅᓕᖅᖢᓂ ᑕᐃᒪᖓᓂᑦ 
ᐊᑐᓕᖁᔭᐅᓚᐅᖅᑐᑦ ᐋᕿᒃᑕᐅᖅᓯᒪᓂᖏᑦ. 

 ᐊᑐᓕᖁᔭᐅᔪᖅ. ᐊᖕᖑᒪᑦᑎᐊᕐᓗᒍ ᐊᖏᖅᓯᒪᓂᑐᖃᖓᑦ, ᐃᓄᓕᕆᔨᒃᑯᑦ 23.
ᓴᓇᔭᕆᐊᖃᖅᑐᑦ ᓴᓇᔭᕆᐊᖃᖅᑕᒥᖕᓂᒃ ᒫᓐᓇᒨᑦ ᑎᑭᓪᓗᒍ ᐊᒻᒪᓗ ᑲᔪᓯᓗᒍ 
ᐃᑲᔪᖃᑎᒌᖕᓂᖓᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ ᐊᕕᒃᑐᖅᓯᒪᔪᑦ 
ᐃᓄᒃᓯᒪᑦᑎᐊᕋᓗᐊᕐᒪᖔᑕ ᐅᑯᐊ ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐃᖅᑲᓇᐃᔮᒃᓴᖏᑦ 
ᐊᑕᐃᓐᓇᕐᓂᐊᖅᑐᓂᒃ ᓴᓇᔨᒃᓴᓂᒃ ᑕᒪᐃᓐᓂ ᓄᓇᓕᖕᓂ. ᑕᐃᒪᓐᓇᐅᒍᑎᒃ, 
ᐃᓄᓕᕆᔨᒃᑯᑦ ᒥᐊᓂᕆᓗᒋᑦ ᐅᑯᐊ ᐃᓐᓄᒋᐋᓕᑦ ᐃᖅᑲᓇᐃᔮᒃᓴᐃᑦ ᐊᒻᒪᓗ 

ᐃᖅᑲᓇᐃᔭᕐᑎᑖᕐᓗᑎᒃ ᐊᒻᒪᓗ ᐅᖃᐅᓯᕆᑦᑎᐊᕐᓗᒋᑦ ᐱᓕᕆᔾᔪᑕᐅᔪ 
ᓇᓕᐊᑐᐃᓐᓇᖅ ᐃᖅᑲᓇᐃᔭᕐᑎᑦᑎᕙᓪᓕᐊᓂᕐᒥ ᐊᒻᒪᓗ 
ᐃᖅᑲᓇᐃᔮᖃᕐᑎᑦᑏᓐᓇᕐᓂᖅ ᐱᔾᔪᑕᐅᔪᑦ ᐅᑯᐊ ᐊᒃᑐᐃᓯᒪᔪᑦ ᑲᔪᓰᓐᓇᕈᓐᓇᖅᑐᒥᒃ 
ᐃᓗᓕᖅᓯᒪᔭᕆᐊᖃᕐᓂᕐᒥᖕᓄᑦ. 

ᐅᑯᐊ ᐃᓄᓕᕆᔨᒃᑯᑦ ᑭᐅᓚᐅᖅᑐᑦ. ᐊᖏᖅᑐᑦ. ᐃᓄᓕᕆᔨᒃᑯᑦ ᓴᓇᖃᑎᖃᕐᓗᑎᒃ 
ᓈᒪᒃᑐᓂᒃ ᒐᕙᒪᒃᑯᑦ ᐊᐅᓚᑦᓯᕕᖓᓂᒃ ᐅᖃᐅᓯᕆᓗᒋᑦ ᑐᓗᖅᑕᐅᔪᑦ 
ᐃᖅᑲᓇᐃᔭᓕᕐᑎᑦᑎᓇᓱᐊᕐᓂᕐᒥ ᐊᒻᒪᓗ ᐱᓯᒪᐃᓐᓇᕐᓗᒋᑦ ᓄᓇᓕᖕᓂ 
ᐊᔪᖅᓴᖅᑐᓂᕆ̀ᔨᑦ ᐊᒻᒪᓗ ᐅᔾᔨᖅᑐᕐᑎᖏᑦ. ᐱᓗᐊᖅᑐᒥᒃ, ᐅᑯᐊ 
ᐱᓕᕆᔭᐅᓇᓱᒃᓯᒪᔪᑦ ᐱᑕᖃᕋᓗᐊᕐᒪ `ᖓᑕ ᑎᑎᕋᕐᕕᖃᕐᓗᑎᒃ ᐃᓂᖃᕐᓗᑎᒃ, 
ᐃᖅᑲᓇᐃᔭᕐᑏᑦ ᐃᒡᓗᒃᓴᖃᕐᓗᑎᒃ, ᐊᒻᒪᓗ ᓈᒪᒃᑐᒥᒃ ᐊᑯᓂᐅᑎᒋᓗᓂ 
ᐱᓕᕆᔭᐅᓗᓂ ᐃᖅᑲᓇᐃᔭᓕᕐᑎᑦᑎᕙᓪᓕᐊᓂᕐᒥ ᐃᖏᕐᕋᓂᖓᓂᒃ. 

ᐃᓄᓕᕆᔨᒃᑯᑦ ᓴᓇᖃᑎᖃᖅᑐᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓ 
ᕿᒥᕐᕈᐊᖅᖢᒋᑦ ᐃᖅᑲᓇᐃᔭᖅᑐᓕᕆᕕᖓᓂᒃ ᐱᓕᕆᑎᑦᑎᔾᔪᑕᐅᔪᖅ 
ᐱᑕᖃᕋᓗᐊᕐᒪᖔᑕ ᐃᓕᑦᑎᓯᒪᑦᑎᐊᓕᕋᓗᐊᕐᒪᖔᑕ ᐱᓕᕆᑎᑦᑎᔾᔪᑕᐅᔪᑦ 
ᐃᓱᓕᕕᖃᕈᓐᓇᕐᓗᑎᒃ ᐃᖅᑲᓇᐃᔭᕈᓐᓇᖅᓯᑎᑕᐅᓗᑎᒃ ᐃᖅᑲᓇᐃᔮᒃᓴᓄᑦ 
ᐃᓄᓕᕆᔨᒃᑯᓄᑦ. 

ᕿᓚᒻᒥᐅᔪᒥ, ᐃᓄᓕᕆᔨᒃᑯᑦ ᓴᕿᑦᑎᓯᒪᓂᐊᖅᑐᑦ ᒥᐊᓂᕆᔾᔪᑎᒋᓂᐊᖅᑕᒥᖕᓂᒃ 
ᐃᓄᒃᓯᒪᙱᑦᑐᓄᑦ ᐊᒻᒪᓗ ᐃᖅᑲᓇᐃᔭᓕᕐᑎᑦᑎᕙᓪᓕᐊᓂᕐᒥ ᖃᓄᐃᓕᐅᕈᑕᐅᔪᑦ. 
ᐅᓇ ᐃᑲᔪᕐᓂᐊᖅᑐᖅ ᐃᓄᓕᕆᔨᒃᑯᑦ ᓇᓗᓇᐃᖅᓯᓗᑎᒃ ᖃᓄᖅ 
ᐱᓕᕆᑲᓐᓂᖅᑐᖃᕋᔭᕐᒪ `ᖓᑦ ᑕᒪᓐᓇ ᑲᔪᓰᓐᓇᕐᓂᐊᕐᒪᑕ ᐃᓗᓪᓕᕈᓐᓇᕐᓂᑎᒃ. 

ᐅᑯᐊ ᐃᓄᓕᕆᔨᒃᑯᑦ ᖃᐅᔨᓴᑦᑎᐊᖅᓯᒪᔭᖏᑦ ᓴᓇᔭᒃᓴᖏᑦ ᐅᓄᓗᐊᓕᖅᑐᑦ 
ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᑭᓯᐊᓂᓕ ᐱᐅᓯᒃᓴᖏᓐᓂᒃ ᐋᕿᒃᓯᓯᒪᙱᑦᑐᑦ 
ᐅᒡᕙᓘᓐᓃᑦ ᒥᐊᓂᕆᕙᙱᑦᑐᑦ ᐊᖏᓗᐊᓕᕐᒪᖔᑕ ᓴᓇᔭᒃᓴᖏᑦ 
ᑕᐃᒪᓐᓇᐅᖏᓐᓇᐅᔭᓕᕐᓗᒋᑦ 

 ᑕᐃᑲᓂ 2011 ᐅᓂᒃᑳᓕᐊᕆᓯᒪᔭᑦᑎᓂ, ᓇᓗᓇᐃᖅᓯᓯᒪᕗᒍᑦ 24.
ᓴᓇᔭᒃᓴᐃᑦ ᐅᓄᓗᐊᕐᓂᖏᓐᓄᑦ ᐊᖏᓛᖑᕗᖅ ᐃᓱᒫᓘᑕᐅᕗᖅ. ᐊᒥᓱᑦ 
ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐅᖃᐅᔾᔨᓚᐅᖅᑐᑦ ᐅᕙᑦᑎᓂᒃ ᑕᐃᒪᒎᖅ 
ᐊᖏᓗᐊᖅᑐᓂᒃ ᐱᔭᒃᓴᓂᒃ ᐱᓯᒪᖃᑦᑕᕋᒥᒃ, ᐃᓂᖃᙱᑦᑎᐊᖅᑐᑦ 
ᑐᓂᓯᓯᒪᔭᕆᐊᒃᓴᖅ ᐊᒥᓱᓂᒃ ᐱᔨᑦᑎᕋᐅᑎᓂᒃ, ᐃᓂᖃᙱᓇᒥᒃ 
ᑐᓂᓯᓯᒪᔭᕆᐊᖃᕋᓗᐊᖅᖢᑎᒃ ᐅᑯᓂᖓ ᐊᒥᓱᓂᒃ ᐱᔨᑦᑎᕋᐅᑎᓂᒃ ᐱᔭᐅᔪᒪᔪᓂᒃ. 
ᓇᓂᓯᓚᐅᖅᑐᒍᑦ ᐅᑯᐊ ᐃᓄᓕᕆᔨᒃᑯᑦ ᓄᐊᑦᑎᓯᒪᔪᑦ ᐅᓄᙱᑦᑐᒻᒪᕆᐋᓗᖕᓂᒃ 
ᑐᓴᐅᒪᔭᕆᐊᖃᖅᑕᒥᖕᓂᒃ ᖃᐅᔨᒪᙱᑦᑎᐊᖅᑐᑦ ᐊᖏᓗᐊᖅᑐᓂᒃ ᓴᓇᔭᒃᓴᖏᓐᓂᒃ 
ᐊᑐᓂ ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐊᒻᒪᓗ ᑐᑭᒧᐊᒍᑎᖃᕋᑎᒃ ᑕᒪᒃᑯᓂᖓ 
ᐊᑑᑎᔪᓂᒃ ᓈᒪᒐᔭᖅᑐᓂᒃ ᐱᓕᕆᐊᖏᑦ ᐊᑐᓂ ᓴᓇᔨᖁᑎᒥᖕᓄᑦ. 
ᐊᑐᓕᖅᑕᐅᖁᔨᓯᒪᕗᒍᑦ ᐅᑯᐊ ᐃᓄᓕᕆᔨᒃᑯᑦ ᖃᐅᔨᓴᖅᓯᓗᑎᒃ ᖃᓄᖅ 
ᐱᔭᒃᓴᖃᓗᐊᕐᒪᖔᑕ ᐊᒻᒪᓗ ᐋᕿᒃᓗᒋᑦ ᐱᔭᒃᓴᖃᓗᐊᖅᑐᓄᑦ ᐱᐅᓯᒃᓴᖏᓐᓂᒃ 
ᐊᒻᒪᓗ ᐱᓕᕆᒋᐊᓕᕐᓗᒋᑦ ᐅᑯᐊ ᐱᐅᓰᑦ ᑎᑭᐅᑎᔭᐅᓯᒪᙱᒻᒪᑦ 
ᐊᑐᖅᑕᐅᒐᓗᐊᕐᒪᖔᑕ. 

 ᒫᓐᓇᐅᔪᖅ ᖃᐅᔨᓴᖅᓯᒪᔭᑦᑎᓂᑦ, ᓇᓂᓯᓯᒪᔪᒍᑦ ᐅᑯᐊ ᐃᓄᓕᕆᔨᒃᑯᑦ 25.
ᑎᑭᐅᑎᑦᑎᐊᖅᓯᒪᔭᑎᒃ ᐊᖏᖅᓯᒪᓂᕆᔭᑎᒃ ᐱᓕᕆᓗᒋᑦ ᐱᔭᒃᓴᑦ ᐅᓄᓗᐊᖅᑐᑦ 
ᖃᐅᔨᓴᑦᑎᐊᖅᓯᒪᓗᒋᑦ. ᓇᓂᓯᓚᐅᕆᕗᒍᑦ ᐅᑯᐊ ᐃᓄᓕᕆᔨᒃᑯᑦ 
ᐱᒋᐊᖅᑎᑦᑎᓯᒪᔪᑦ ᐊᒥᓱᓂᒃ ᐊᑦᑎᒃᓯᓯᒪᓇᓱᐊᓕᖅᖢᒋᑦ ᐱᔭᒃᓴᑦ ᐅᓄᓗᐊᖅᑐᑦ, 
ᐃᓚᒋᔭᐅᓪᓗᑎᒃ ᐃᖏᕋᑦᑎᐊᓕᕐᕕᓕᖅᖢᒋᑦ ᓄᑕᖃᓄᑦ ᓴᐳᒻᒥᔭᐃᓂᑎᒃ 
ᒪᓕᑦᑎᐊᖅᖢᑎᒃ ᐱᐅᓯᕐᓂᒃ ᐊᒻᒪᓗ ᖃᓄᕆᑑᓂᖏᓐᓂᒃ ᐊᒻᒪᓗ 
ᐱᓕᕆᔪᓐᓇᖅᑐᓂᒃ ᐃᓂᖃᕐᑎᑦᑎᓪᓗᑎᒃ ᓄᓇᓕᖕᓂ ᐅᑯᐊ ᐊᔾᔨᒌᙱᑦᑐᓄᑦ 
ᐊᔪᖅᓴᖅᑐᓕᕆᔨᖃᖅᑐᑦ. ᑕᐃᒪᓐᓇᐅᒐᓗᐊᕐᑎᓪᓗᒍ ᕿᓚᒻᒥᐅᓂᐊᖅᑐᖅ 
ᖃᐅᔨᓇᓱᒋᐊᒃᓴᖅ ᐋᕿᐅᑎᔪᓂᒃ ᑕᒪᒃᑯᓇᖓᑦ ᐃᖏᕐᕋᓯᑎᑕᐅᓯᒪᔪᓂᑦ, 
ᐃᓄᓕᕆᔨᒃᑯᑦ ᖃᐅᔨᓇᓱᑦᑎᐊᕆᐊᖃᖅᑐᑦ ᐊᒃᑐᐃᔪᓐᓇᖅᑐᓂᒃ ᐅᓄᓗᐊᖅᑐᑦ 
ᐱᔭᒃᓴᐅᓕᖅᑎᓪᓗᒋᑦ ᐊᓯᑦᔨᓲᖅ ᕿᓚᒻᒥᐅᙱᑑᒐᓗᐊᒃᑯᑦ. 

 ᑕᒪᔾᔭᐅᒐᓗᐊᕐᑎᓪᓗᒋᑦ ᐃᓄᓕᕆᔨᒃᑯᑦ ᐱᕙᓪᓕᐊᑎᐊᕐᓂᖓᑦ 26.
ᐅᓄᓗᐊᖅᑐᓄᑦ ᐱᔭᒃᓴᓄᑦ ᖃᐅᔨᓴᑦᑎᐊᖅᓯᒪᔭᑎᒃ, ᓇᓂᓯᓯᒪᕗᒍᑦ ᐅᑯᐊ 
ᐊᖏᖅᓯᒪᙱᑕᖏᑦ ᖃᐅᔨᓇᓲᑕᐅᔪᓐᓇᖅᑐᑦ ᐋᕿᓯᔾᔪᑎᒃᓴᐃᑦ ᐱᐅᓰ ᐅᑯᐊᓗ 
ᐊᑐᓕᖅᑕᐅᖁᓯᒪᔭᕗᑦ, ᐅᒡᕙᓘᓐᓃᑦ ᒥᐊᓂᕆᓯᒪᙱᑦᑐᑦ ᐅᓄᓗᐊᖅᑐᓂᒃ 
ᓴᓇᔭᒃᓴᖃᓕᕐᒪᖔᑕ ᑲᔪᓯᔫᓗᒍ (ᑕᑯᑎᑦᑎᔪᖅ 3). ᐋᕿᓯᒪᔪᖃᕐᑎᓐᓇᒍ ᐊᒻᒪᓗ 
ᒥᐊᕆᔾᔪᑎᑕᖃᕐᑎᓐᓇᒍ ᐱᐅᓯᕐᓂᒃ, ᐱᔭᕐᓂᕋᔭᙱᑦᑐᖅ ᐅᑯᓄᖓ ᐃᓄᓕᕆᔨᒃᑯᓄᑦ 
ᖃᐅᔨᓴᑦᑎᐊᕆᐊᒃᓴᖅ, ᐅᓇ ᐆᒃᑑᑎᒋᓗᒍ, ᖃᓅᑎᒋᓂᖓ ᓇᓕᐊᒃ ᓄᓇᓕᓃ 
ᐊᔪᖅᓴᖅᑐᓕᕆᔨ ᐃᓂᖃᕋᔭᕈᓂ ᐊᐅᓪᓗᑎᓗᒋᑦ ᖄᖓᓂ ᐱᔭᒃᓴᑦ 
ᐱᔨᑦᑎᕋᐅᑕᐅᔪᑦ, ᑕᒪᒃᑯᐊ ᑐᕌᖅᑕᐅᔪᑦ ᓴᐳᓐᓂᐊᕈᑎᑦ 
ᐊᖅᓵᓯᓂᑐᐃᓐᓇᐅᙱᑦᑐᓂᒃ. 

ᑕᑯᑎᑦᑎᔪᖅ 3  ᐱᕙᓪᓕᐊᓂᖓ ᐱᓕᕆᓪᓗᒋᑦ ᐊᑐᓕᖁᔭᕗᑦ ᓴᓇᔭᒃᓴᑦ 
ᐅᓄᓗᐊᓕᕐᑎᓪᓗᒋᑦ ᖃᐅᔨᓇᓱᑦᑎᐊᕐᓂᖅ ᐊᒻᒪᓗ ᐋᕿᒃᓯᓂᖅ ᓴᓇᔭᒃᓴᖃᓗᐊᓕᖅᑐᓄᑦ 
ᐱᐅᓯᕆᔭᐅᓂᐊᖅᑐᓂᒃ 

ᐊᑐᓕᖁᔭᐅᔪᖅ ᐱᕙᓪᓕᐊᓂᖓ 

ᐃᓄᓕᕆᔨᒃᑯᑦ ᓱᖁᐃᖅᓯᓇᓱᑦᑎᐊᖃᑦᑕᕐᓗᑎᒃ 
ᐅᓄᓗᐊᓕᕐᑎᓪᓗᒋᑦ ᓴᓇᔭᒃᓴᖏᑦ ᓄᓇᓕᖕᓂ 
ᐊᔪᖅᓴᖅᑐᓕᕆᔩᑦ. ᐋᕿᒃᓯᓗᑎᒃᓗ ᐅᓄᓗᐊᓕᕐᑎᓪᓗᒋᑦ 
ᓴᓇᔭᒃᓴᐃᑦ ᐱᐅᓯᒃᓴᖏᓐᓂᒃ ᐊᒻᒪᓗ ᐱᓕᕆᓗᑎᒃ ᐅᑯᐊ ᐱᐅᓰᑦ 
ᐊᑐᖅᑕᐅᒐᓗᐊᕐᒪᖔᑕ. 

(ᐊᑐᓕᖁᔭᐅᔪᖅ 30 ᑕᐃᑲᓂ 2011 ᒫᔾᔨ ᐅᓂᒃᑳᖓᓂ 
ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ — ᓄᑕᖃᓄᑦ, ᒪᒃᑯᒃᑐᓄᑦ 
ᐊᒻᒪᓗ ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ ᓄᓇᕗᒻᒥ) 

ᓈᒻᒪᒃᓯᙱᑦᑐᖅ 

ᓈᒻᒪᑐᐃᓐᓇᖅᑐᖅ — ᐱᕙᓪᓕᐊᓂᖓᑦ ᓈᒻᒪᑐᐃᓐᓇᖅᑐᖅ, ᐱᓪᓗᒍ ᖃᓄᖅ ᐊᖏᓂᖏᑦ ᐊᒻᒪᓗ 
ᐱᔭᕐᓂᙱᓂᖏᑦ ᐅᑯᐊ ᐱᔾᔪᑕᐅᔪᑦ, ᐊᒻᒪᓗ ᐱᔭᕇᕆᕐᒪᑦ ᑎᑭᐅᑎᔭᕇᕐᒪᑦ ᑕᐃᒪᖓᓂᑦ 
ᐊᑐᓕᖁᔭᐅᓚᐅᖅᑎᓪᓗᒋᑦ. 

ᓈᒻᒪᒃᓯᙱᑦᑐᖅ — ᐱᕙᓪᓕᐊᓂᖓᑦ ᓈᒻᒪᒃᓯᙱᑦᑐᖅ, ᐱᓪᓗᒍ ᐊᖏᔫᓂᖓ ᐊᒻᒪᓗ 
ᐱᔭᒃᓂᖏᑑᓂᖓ ᐱᔾᔪᑕᐅᔪᖅ, ᐊᒻᒪᓗ ᐊᑯᓂᐅᓗᐊᓕᕐᒪᑦ ᐊᓂᒍᖅᓯᒪᔪᑐᖃᐅᓕᖅᖢᓂ ᑕᐃᒪᖓᓂᑦ 
ᐊᑐᓕᖁᔭᐅᓚᐅᖅᑐᑦ ᐋᕿᒃᑕᐅᖅᓯᒪᓂᖏᑦ. 

 ᐊᑐᓕᖁᔭᐅᔪᖅ. ᐅᑯᐊ ᐃᓄᓕᕆᔨᒃᑯᑦ ᐋᕿᒃᓯᓗᑎᒃ ᐊᒻᒪᓗ ᒥᐊᓂᕆᓗᑎᒃ 27.
ᐱᔭᒃᓴᑦ ᐋᕿᒃᓯᓂᖅ ᓴᓇᔭᒃᓴᖃᓗᐊᓕᖅᑐᓄᑦ ᐱᐅᓯᕆᔭᐅᓂᐊᖅᑐᓂᒃ ᐊᒻᒪᓗ 
ᐱᓕᕆᓗᑎᒃ ᐅᑯᐊ ᐱᐅᓰᑦ ᐊᑐᖅᑕᐅᓂᐊᕐᒪᑕ. 

ᐅᑯᐊ ᐃᓄᓕᕆᔨᒃᑯᑦ ᑭᐅᓚᐅᖅᑐᑦ. ᐊᖏᖅᑐᑦ. ᕿᓚᒻᒥᐅᔪᒃᑯᑦ, ᐃᓄᓕᕆᔨᒃᑯᑦ 
ᑲᔪᓯᓂᐊᖅᑕᖓ ᓴᓇᓂᑎᒃ ᓴᕿᑦᑎᕙᓪᓕᐊᓗᑎᒃ ᐱᔭᒃᓴᖃᓗᐊᖅᑐᓄᑦ 
ᐱᐅᓯᕆᔭᐅᓂᐊᖅᑐᓂᒃ ᑕᒪᐃᓐᓂ ᓴᕿᑐᕿᓐᓇᖅᐸᒃᑐᓂᒃ ᐊᒻᒪᓗ 
ᓇᓗᓇᐃᑦᑎᐊᖅᓯᒪᔪᓂᒃ ᐱᔭᒃᓴᓄᑦ ᒪᓕᑦᑎᐊᕐᓗᒋᑦ ᐃᓕᑕᕆᔭᐅᓯᒪᔪᑦ 
ᐱᓕᕆᔾᔪᑎᑦᑎᐊᕙᐅ `ᓚᖑᔪᑦ ᐱᐅ `ᓯᑦ (ᓴᐃᑲᓂ ᐊ `ᑐᑎᖃᕐᑎᓪᓗᒋᑦ) ᐊᒻᒪᓗ 
ᑕᒪᐃᓐᓄᑦ ᑕᐅᑦᑐᕆᔭᐅᔪᓄᑦ ᐱᓕᕆᔾᔪᑕᐅᔪᑦ ᐃᓗᐊᓂ ᓄᓇᕗᑦ. 

ᐅᓇ ᐃᓚᖃᖅᑐᖅ ᕿᒥᕐᕈᐊᑦᑎᐊᕐᓗᒋᑦ ᐊᓯᖏᑦ ᑲᓇᑕᐅᑉ ᐊᕕᒃᑐᖅᓯᒪᔪᖏᓐᓂ 
ᓄᑕᖃᓄᑦ ᐃᓄᓕᕆᔾᔪᑕᐅᔪᑦ ᖃᐅᔨᓂᐊᕐᒪᑕ `ᒪᓐᓇᐅᔪᖅ ᐱᐅᓯᖏᓐᓂᒃ ᐊᒻᒪᓗ 
ᐊᓯᖏᓐᓂᒃ ᐊ `ᑐᑎᖃᖅᑐᓂᒃ ᖃᐅᔨᒪᔪᕐᔪᐊᑦ ᑎ̀ᒥᑦ ᐊᒻᒪᓗ ᑲᑐᔾᔨᖃᑎ̀ᒋᑦ ᐱᓪᓗᒍ 
ᐱᔭᒃᓴᖃᓗᐊᓕᖅᑐᓄᑦ ᓇᓗᓇᐃᑦᑎᐊᕐᓂᐊᕐᒪᑕ ᐱᓕᕆᔾᔪᓯᕆᔭᖏᓐᓄᑦ. 

ᐅᑯᐊ ᐃᓄᓕᕆᔨᒃᑯᑦ ᓅᓯᒪᓕᖅᑕᖏᑦ ᑎᒍᔭᐅᓯᒪᔪᓕᕆᓂᖅ ᐱᔭᒃᓴᑎᒃ 
ᐅᑎᖅᑎᓪᓗᒋᑦ ᐃᖅᑲᖅᑐᐃᔪᓕᕆᔨᒃᑯᓄᑦ 

 ᑕᐃᑲᓂ 2011 ᖃᐅᔨᓴᐃᒐᑦᑕ, ᐅᖃᓚᐅᖅᑐᒍᑦ ᐃᓱᒫᓘᑎᖏᓐᓂᒃ ᐅᑯᐊ 28.
ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐅᑯᐊ ᐱᓕᕆᔭᕆᐊᖃᕐᒪᑕ ᑎᒍᔭᐅᓯᒪᔪᓕᕆᓪᓗᑎᒃ 
14 ᓄᓇᓖᑦ. ᐅᓇ ᐃᓂᑲᓐᓂᖓ ᐱᔭᒃᓴᖓ ᐅᓄᖅᓯᑎᑦᑎᓯᒪᔪᖅ ᐱᔭᒃᓴᓂᒃ, ᐊᒻᒪᓗ 
ᐃᓛᓐᓂᒃᑯᑦ ᐃᓗᐊᙱᓕᐅᕈᑎᓕᖅᐸᒃᑐᖅ ᐱᔪᒪᔭᖏᓐᓂᒃ ᑕᐃᑲᓂ ᓄᓇᓕᖕᓂ 
ᐊᔪᖅᓴᖅᑐᓕᕆᔨ ᖃᐃᖁᔭᐅᔭᕌᖓᒥᒃ ᐱᔨᑦᑎᕋᖁᔭᐅᓪᓗᑎᒃ ᑕᒪᐃᓐᓂᒃ ᐊᑖᑕᐅᔪᓂᒃ 
ᐊᓈᓇᐅᔪᓂᒃ ᐊᒻᒪᓗ ᓄᑕᖃᑦ ᓴᐳᒻᒥᔭᕆᐊᖃᖅᖢᒋᑦ ᐃᓄᓕᕆᔨᒃᑯᓂᑦ ᐱᔭᐅᓗᑎᒃ. 

 ᐃᓄᓕᕆᔨᒃᑯᑦ ᐊᖏᖅᓯᒪᑦᑎᐊᖅᑐᑦ ᓴᓇᖃᑎᒋᓗᒋᑦ ᐃᖃᖅᑐᐃᔪᓕᕆᔨᒃᑯᑦ 29.
ᐱᖓᓱᓄᑦ ᐊᕐᕌᒍᓄᑦ ᖃᓄᐃᓕᐅᕈᑕᐅᓂᐊᖅᑐᓄᑦ ᐸᕐᓇᐅᑎ ᐅᑎᖅᑎᑕᐅᓗᑎᒃ 
ᐱᔭᒃᓴᕆᓗᒋᑦ ᑎᒍᔭᐅᓯᒪᔪᓕᕆᔪᑦ ᐱᓕᑦᑎᕋᐅᑎᑦ. ᓇᓂᓯᓚᐅᖅᑐᒍᑦ ᐅᑯᐊ 
ᐊᐅᓚᑕᐅᔪᑦ ᑕᒪᕐᒥᒃ ᓅᑕᐅᓯᒪᔪᑦ ᑖᒃᑯᓄᖓ ᐃᖃᖅᑐᐃᔪᓕᕆᔨᒃᑯᓄᑦ ᑕᐃᑲᓂ 
ᕕᕗᐊᕆ 2013-ᒥ (ᑕᑯᑎᑦᑎᔪᖅ 4). 

ᐅᑯᐊ ᐃᓄᓕᕆᔨᒃᑯᑦ ᐱᕙᓪᓕᐊᑎᐊᖅᓯᒪᕗᑦ ᐱᔭᕆᐅᖅᓴᑎᑦᑎᔾᔪᑎᒃᓴᓂᒃ 
ᐱᔾᔪᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᐅᓂᒃᑳᐊᕆᓚᐅᖅᓯᒪᔭᑦᑎᓂᑦ, ᑭᓯᐊᓂᓕ 
ᖃᐅᔨᒪᓇᓱᒋᐋᓕᑦ ᓇᓃᓕᕐᒪᖔᑕ ᒪᓕᒐᕐᑎᒍᑦ ᐱᔭᕆᖅᓴᑎᑕᐅᔭᕆᐋᓕᖕᓂᒃ 

 ᒪᓕᒐᕐᑎᒍᑦ ᐱᔭᕆᐅᖅᓯᒪᕆᐊᓕᑦ. ᓄᓇᕗᒻᒥ, ᑕᒪᕐᒥᒃ ᓄᓇᓕᖕᓂ 30.
ᐊᔪᖅᓴᖅᑐᓕᕆᔩᑦ ᐱᔭᕇᖅᓯᓯᒪᔭᕆᐊᓕᑦ ᒪᓕᒐᕐᑎᒍᑦ ᐊᑐᖁᔭᐅᔪᓂᒃ 
ᐱᔭᕆᐅᖅᓯᒪᔭᕆᐊᖃᖅᑎᑕᖏᓐᓂᒃ ᐊᑐᕐᓂᐊᕐᓗᒍ ᐅᓇ ᓄᑕᖃᓄᑦ ᐊᒻᒪᓗ 
ᐃᓚᒌᓄᑦ ᐱᔨᑦᑎᕋᕐᓂᖅ ᐱᖁᔭᕐᔪᐊᖅ ᐱᓚᐅᙱᓂᖏᓐᓂ ᓄᑕᖃᓂᒃ 
ᓴᐳᒻᒥᔪᓐᓇᕐᓂᕐᒧᑦ ᓴᓇᔨᐅᓗᓂ ᑎᒃᑯᐊᖅᑕᐅᓚᙱᓂᕐᒥᓂ. 

ᑕᑯᑎᑦᑎᔪᖅ 4  ᐱᕙᓪᓕᐊᓂᖓ ᐅᖃᐅᓯᕆᓪᓗᒍ ᐊᑐᓕᖁᔭᐅᔪᖅ ᓅᓪᓗᒋᑦ 
ᑎᒍᔭᐅᓯᒪᔪᓕᕆᓂᖅ ᐱᔨᑦᑎᕋᐅᑎᑦ ᑖᒃᑯᓄᖓ ᐃᖃᖅᑐᐃᔪᓕᕆᔨᒃᑯᓄᑦ 

ᐊᑐᓕᖁᔭᐅᔪᖅ ᐱᕙᓪᓕᐊᓂᖓ 

ᐃᓄᓕᕆᔨᒃᑯᑦ ᐊᒻᒪᓗ ᐃᖃᖅᑐᐃᔪᓕᕆᔨᒃᑯᑦ 
ᐱᓕᕆᒋᐊᓕᕐᓗᑎᒃ ᑕᐃᒪᓗ ᐅᑯᐊ ᓄᓇᓕᖕᓂ 
ᐊᔪᖅᓴᖅᑐᓕᕆᔩᑦ ᐱᓕᕆᓂᐊᕈᓐᓃᕐᒪᒋᒃ ᑎᒍᔭᐅᓯᒪᔪᓕᕆᓂᕐᒧᑦ 
ᐱᔨᑦᑎᕋᐅᑎᑦ. 

(ᐊᑐᓕᖁᔭᐅᔪᖅ 24 ᑕᐃᑲᓂ 2011 ᒫᔾᔨ ᐅᓂᒃᑳᖓᓂ 
ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ — ᓄᑕᖃᓄᑦ, ᒪᒃᑯᒃᑐᓄᑦ 
ᐊᒻᒪᓗ ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ ᓄᓇᕗᒻᒥ) 

ᓈᒻᒪᑐᐃᓐᓇᖅᑐᖅ 

ᓈᒻᒪᑐᐃᓐᓇᖅᑐᖅ — ᐱᕙᓪᓕᐊᓂᖓᑦ ᓈᒪᑐᐃᓐᓇᖅᑐᖅ, ᐱᓪᓗᒍ ᖃᓄᖅ ᐊᖏᓂᖏᑦ ᐊᒻᒪᓗ 
ᐱᔭᕐᓂᙱᓂᖏᑦ ᐅᑯᐊ ᐱᔾᔪᑕᐅᔪᑦ, ᐊᒻᒪᓗ ᐱᔭᕇᕆᕐᒪᑦ ᑎᑭᐅᑎᔭᕇᕐᒪᑦ ᑕᐃᒪᖓᓂᑦ 
ᐊᑐᓕᖁᔭᐅᓚᐅᖅᑎᓪᓗᒋᑦ. 

ᓈᒻᒪᒃᓯᙱᑦᑐᖅ — ᐱᕙᓪᓕᐊᓂᖓᑦ ᓈᒻᒪᒃᓯᙱᑦᑐᖅ, ᐱᓪᓗᒍ ᐊᖏᔫᓂᖓ ᐊᒻᒪᓗ 
ᐱᔭᒃᓂᖏᑑᓂᖓ ᐱᔾᔪᑕᐅᔪᖅ, ᐊᒻᒪᓗ ᐊᑯᓂᐅᓗᐊᓕᕐᒪᑦ ᐊᓂᒍᖅᓯᒪᔪᑐᖃᐅᓕᖅᖢᓂ ᑕᐃᒪᖓᓂᑦ 
ᐊᑐᓕᖁᔭᐅᓚᐅᖅᑐᑦ ᐋᕿᒃᑕᐅᖅᓯᒪᓂᖏᑦ. 

 ᑕᐃᑲᓂ 2011 ᖃᐅᔨᓴᖅᓯᒐᑉᑕ, ᐅᓂᒃᑳᓕᐅᓚᐅᖅᑐᒍᑦ ᐅᑯᐊ 31.
ᐃᓄᓕᕆᔨᒃᑯᑦ ᖃᐅᔨᓇᓱᖃᑦᑕᖅᓯᒪᙱᑦᑐᑦ ᓄᓇᓕᖕᓂ ᐊᔪᖅᓴᖅᑐᓕᕆᔨᒃᑯᓂᒃ 
ᐱᑎᑕᐅᓯᒪᖕᒪᖔᑕ ᒪᓕᒐᕐᓂᑦ ᐱᔭᕆᐅᖅᓯᒪᖁᔭᐅᔪᓄᑦ. ᐅᓇ 
ᖃᐅᔨᓴᖅᓯᓯᒪᓂᕆᔭᕗᑦ ᓇᓗᓇᐃᖅᓯᓚᐅᖅᑐᖅ ᐅᑯᐊ ᐊᒥᓱᑦ ᓴᓇᔩᑦ 
ᐱᑎᑕᐅᓯᒪᙱᑦᑐᑦ ᐱᔭᕆᐅᖅᓴᑎᑕᐅᓯᒪᒐᑎᒃ ᐱᔭᕇᖅᓯᒪᓇᒋᓪᓗᒍ ᒪᓕᒐᕐᑎᒍᑦ 
ᑕᐃᒪᓐᓇᐃᖁᔭᐅᔪᓄᑦ ᐱᓕᕆᑎᑦᑎᔾᔪᑕᐅᔪᓂᒃ. ᐊᑐᓕᖁᔭᐅᓯᒪᕗᒍᑦ ᐅᑯᐊ 
ᒪᓕᒐᕐᓂᑦ ᐱᔭᕆᐅᖅᓴᖁᔭᐅᓯᒪᔪᑦ ᑐᓂᔭᐅᓗᑎᒃ ᐊᑐᓂ ᓄᓇᓕᖕᓂ 
ᐊᔪᖅᓴᖅᑐᓕᕆᔨᓄᑦ ᑭᖑᕙᖅᓯᒪᓂᖃᙱᑦᑐᒥᒃ ᐅᓇ ᓴᓇᔨ ᐱᓚᐅᙱᓂᖓᓂ 
ᓴᐳᒥᔭᐃᔪᓐᓇᖅᓯᑎᑕᐅᓗᓂ ᑎᒃᑯᐊᖅᑕᐅᓚᐅᙱᓂᖓᓂ. 

 ᑭᐅᓯᓚᐅᖅᑐᑦ ᐊᑐᓕᖁᔭᑦᑎᓄᑦ ᑕᐃᑲᓂ 2011 ᒪᓕᒐᕐᑎᒍᑦ 32.
ᐱᔭᕆᐅᖅᓴᔭᐅᔭᕆᐊᓕᑦ (ᑕᑯᑎᑦᑎᔪᖅ 5), ᐅᑯᐊ ᐃᓄᓕᕆᔨᒃᑯᑦ ᐊᖏᖅᓯᒪᔪᑦ 
ᓄᐃᑦᑎᔭᕆᐊᒃᓴᖅ ᒪᓕᒐᕐᓂᑦ ᐱᔭᕆᐅᖅᓯᒪᔭᕆᐊᖃᖅᑎᑕᐅᔪᓂᒃ 
ᐱᓕᕆᑎᑦᑎᔾᔪᑎᒃᓴᓂᒃ ᐊᒻᒪᓗ ᑐᓂᓯᒪᓗᒋᑦ ᑕᒪᐃᓐᓄᑦ ᓄᑖᓄᑦ ᓄᓇᓕᖕᓂ 
ᐊᔪᖅᓴᖅᑐᓕᕆᔨᖑᖅᑐᓄᑦ ᐃᓂᓕᐅᖅᓯᒪᓗᑎᒃ ᓴᕿᓯᒪᔭᖓᓂᒃ ᑐᑭᒧᐊᒃᑎᖓᑦᑕ 
ᐃᓄᓕᕆᔨᒃᑯᑦ. ᖃᐅᔨᓴᖅᓯᒪᔪᒍᑦ ᐱᕙᓪᓕᐊᓂᖓᓂ ᐅᑯᐊ ᐊᖏᖅᓯᒪᔭᖏᑦ 
ᑕᒪᐅᓐᓇ ᑎᑎᖃᖏᓐᓂᒃ ᕿᒥᕐᕈᐊᖅᖢᑕ ᐊᒻᒪᓗ ᐊᐱᖅᓱᖃᑦᑕᖅᖢᒋᑦ ᐊᖓᔪᖅᑳᖑᔪᑦ 
ᐊᖓᔪᖅᑳᖃᕐᕕᖓᓐᓂ ᐊᒻᒪᓗ ᐱᖓᓱᑦ ᓄᓇᓖᑦ ᐳᓛᖅᓯᒪᔭᕗᑦ. 

 ᓇᓂᓯᓯᒪᕗᒍᑦ ᐅᑯᐊ ᐃᓄᓕᕆᔨᒃᑯᑦ ᓈᒪᑦᑎᐊᖅᑐᒥᒃ ᐱᕙᓪᓕᐊᖑᔭᖅᑐᑦ 33.
ᑕᒪᑐᒧᖓ ᒪᓕᒐᕐᑎᒍᑦ ᐱᔭᕆᐅᖅᓴᔭᐅᓯᒪᔭᕆᐊᖃᖅᑐᓕᕆᓂᖅ ᓄᓇᓕᖕᓂ 
ᐊᔪᖅᓴᖅᑐᓕᕆᔨᖏᓄᑦ. ᐅᑯᐊ ᐃᓄᓕᕆᔨᒃᑯᑦ ᐱᔭᕇᖅᓯᓯᒪᔪᑦ 
ᓱᖃᐃᖅᓯᓇᓱᒍᑎᖕᒥᖕᓂᒃ ᐊᒻᒪᓗ ᓴᓇᑦᑎᐊᕆᐊᑲᓐᓂᖅᖢᒋᑦ ᑕᒪᒃᑯᐊ ᒪᓕᒐᕐᑎᒍᑦ 
ᐱᔭᕆᐅᖅᓴᔭᐅᓯᒪᔭᕆᐊᖃᖅᑐᓄᑦ ᐱᓕᕆᑎᑦᑎᔾᔪᑕᐅᔪᑦ ᑭᐅᓯᔾᔪᑎᒋᓪᓗᒍ ᑕᒪᑐᒧᖓ 
ᐱᔾᔪᑕᐅᔪᒧᑦ ᓇᓗᓇᐃᖅᑕᐅᓯᒪᔪᒧᑦ. ᐅᓇ ᓄᑖᖅ ᐱᓕᕆᑎᑦᑎᔾᔪᑕᐅᔪᖅ 

ᐊᑑᑎᖃᕐᓂᖅᓴᐅᕗᖅ ᐊᒻᒪᓗ ᐃᓚᓕᐅᑎᓯᒪᓪᓗᒋᑦ ᐃᓄᐃᑦ ᐱᓐᓇᕆᔭᖏᓐᓂᒃ 
ᓄᓇᖃᑎᒌᓄᑦ. ᐅᓇ ᐃᓚᖃᖅᑐᖅ ᐃᒻᒥᒍᑦ ᐃᓕᑦᑎᓇᓱᒍᑏᑦ ᐊᒻᒪᓗ ᒥᐊᓂᕆᔾᔪᑏᑦ 
ᐊᒻᒪᓗ ᐃᓕᓐᓂᐊᕐᑎᑦᑎᔾᔪᑏᑦ ᐊᕕᒃᑐᖅᓯᒪᔪᓂᑦ ᐃᖅᑲᓇᐃᔭᕐᑎᓂᑦ. ᐅᓇ ᓄᑖᖅ 
ᐱᓕᕆᑎᑦᑎᔾᔪᑕᐅᔪᖅ ᑐᓂᔭᐅᓯᒪᓚᐅᖅᑐᖅ ᑲᔪᓯᔪᓐᓇᕐᒪᖔᑦ ᑲᔪᓯᔪᓐᓇᙱᒪᖔᑦ 
ᐱᓕᕆᐊᖑᓪᓗᓂ ᑕᒪᐃᓐᓄᑦ ᐊᑕᐃᓐᓇᕐᓂᐊᖅᑐᓄᑦ ᐊᒻᒪᓗ ᐊᑕᐃᓐᓇᙱᑦᑐᓗᑦ 
ᓄᓇᓕᖕᓂ ᐊᔪᖅᓴᖅᑐᓕᕆᔨᓄᑦ ᑕᐃᑲᓂ ᓯᑎᐱᕆ 2013. ᐊᐅᓚᑦᑎᔨᐅᔪᑦ 
ᐅᕙᑦᑎᓄᑦ ᐅᖃᓚᐅᖅᑐᑦ ᐅᑯᐊ ᖃᐅᔨᓴᑦᑎᐊᖅᐸᓪᓕᐊᔭᖓᑦ ᐃᓗᓕᖏᑦ ᐃᓄᐃᑦ 
ᓄᓇᖃᑎᒌᖕᓂᖔᖓᔪᑦ ᐱᓐᓇᕆᔭᐅᔪ ᑭᖑᓪᓕᕐᒥᒃ ᐱᔭᕆᐅᖅᓴᑎᑦᑎᓕᕈᑎᒃ. 

 ᑕᐃᓐᓇᐅᓚᐅᕐᑎᓐᓇᒍ ᓄᑖᖅ ᐱᓕᕆᑎᑦᑎᔾᔪᑕᐅᔪᖅ ᑕᐃᑲᓂ 2013, ᐅᑯᐊ 34.
ᐃᓄᓕᕆᔨᒃᑯᑦ ᑲᔪᓯᓪᓗᑎᒃ ᐊᑐᓚᐅᖅᑐᑦ ᐃᓕᓐᓂᐊᕐᑎᑦᑎᔾᔪᑎᑐᖃᕐᒥᖕᓂᒃ 
ᐱᔭᕆᐅᖅᓴᑎᑦᑎᔾᔪᑕᐅᓯᒪᔪᓂᒃ 2011 ᐊᒻᒪᓗ 2012. ᐅᑯᐊ ᐃᓄᓕᕆᔨᒃᑯᑦ 
ᑐᓂᓯᓯᒪᔪᑦ ᐅᕙᑦᑎᓄᑦ ᐊᑎᖏᓐᓂᒃ ᓄᓇᓕᖕᓂ ᐊᔪᖅᓴᖅᑐᓕᕆᔨᓂᒃ 
ᐱᔭᕇᖅᓯᓯᒪᔪᓂᒃ ᑖᒃᑯᓂᖓ, ᖃᐅᔨᒪᓇᕋᓂ ᐱᔭᕆᐅᖅᓴᔭᐅᔪᖅ 
ᐱᔭᕇᖅᑕᐅᓚᐅᕐᒪᖔᑕ ᑭᖑᕙᖅᓯᒪᓂᖃᕋᑎᒃ ᐅᒡᕙᓘᓐᓃᑦ ᑕᒪᔾᔭᐅᖕᒪᖔᑕ 
ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐱᔭᕆᐅᖅᓴᑎᑕᐅᔭᕆᐊᖃᖅᑐᑦ ᓱᓕ (ᑕᑯᑎᑦᑎᔪᖅ 5). 

 ᐊᑐᓕᖁᔭᐅᔪᖅ. ᐅᑯᐊ ᐃᓄᓕᕆᔨᒃᑯᑦ ᖃᐅᔨᒪᔾᔪᑎᖃᑦᑎᐊᕆᐊᓕᑦ 35.
ᓄᓇᓕᖕᓂ ᐊᔪᖅᓴᖅᑐᓕᕆᔨᓂᒃ ᐱᑎᑕᐅᓯᒪᔪᓂᒃ ᒪᓕᒐᕐᑎᒍᑦ 
ᐱᔭᕆᐅᖅᓯᒪᔭᕆᐊᖃᖅᑕᖏᓐᓂᒃ ᐊᒻᒪᓗ ᐋᕿᒃᓯᓗᑎᒃ ᐊᑯᓚᐃᑦᑐᒥᒃ 
ᐱᔭᕆᐅᖅᓴᕕᐅᖃᑦᑕᕐᓂᐊᖅᑐᓂᒃ, ᑕᐃᒪᓗ ᑕᒪᕐᒥᒃ ᐱᔭᕆᐅᖅᓴᓯᒪᔭᕆᐊᖃᖅᑕᒥᖕᓂ 
ᐱᔭᕇᖅᓯᓯᒪᓂᐊᕐᒪᑕ ᐱᓕᕆᑎᑦᑎᔾᔪᑕᐅᔪᓂᒃ ᑭᖑᕙᖅᓯᒪᓂᖃᙱᑦᑐᒥᒃ. 

ᐅᑯᐊ ᐃᓄᓕᕆᔨᒃᑯᑦ ᑭᐅᓚᐅᖅᑐᑦ. ᐊᖏᖅᑐᑦ. ᐃᓄᓕᕆᔨᒃᑯᑦ ᓴᓇᓯᒪᕗᑦ 
ᒫᓐᓇᒨᖓᓕᕐᑎᐸᓪᓕᐊᓗᒋᑦ ᐊᒻᒪᓗ ᐱᐅᓯᕚᓪᓕᕐᑎᐸᓪᓕᐊᓗᒋᑦ 
ᐊᑐᖅᑕᐅᔭᕆᐊᓕᑦ ᒪᓕᒐᕐᑎᒍᑦ ᐱᔭᕆᐅᖅᓴᑎᑦᑎᔾᔪᑕᐅᓂᐊᖅᑐᑦ ᑐ̀ᕋᕐᓗᒍ 
ᑐᓂᖁᑎᒋᓂᐊᕐᓗᒋᑦ ᑕᒪᐃᓐᓄᑦ ᓄᓇᓕᖕᓂ ᐊᔪᖅᓴᖅᑐᓕᕆᔨᓄᑦ 
ᑕᐃᒪᓐᓇᐅᔭᕆᐊᖃᕐᑎᓪᓗᒍ. 

ᑕᒪᐅᓐᓇ ᕿᓚᒻᒥᐅᔪᒃᑯᑦ, ᐃᓄᓕᕆᔨᒃᑯᑦ ᐱᐅᓯᕚᓪᓕᕐᑎᓯᒪᓂᐊᖅᑕᖓᑦ ᒫᓐᓇᐅᔪᖅ 
ᒪᓕᒍᑎᒋᕙᒃᑕᑎᒃ ᖃᓄᐃᓕᖓᓕᕐᒪᖔᑕ ᑕᒪᕐᒥᒃ ᓄᓇᓖᑦ ᐊᔪᖅᓴᖅᑐᓂᕆᔨᖏᑦ 
ᐊᒻᒪᓗ ᖃᓄᖅ ᐱᔭᕆᐅᖅᓴᑎᒋᓯᒪᓕᕐᒪᖔᑕ ᑐᓴᐅᒪᓂᐊᕐᒪᑕ ᓲᕐᓗ ᐅᑉᓗᖏᓐᓂᒃ 
ᐱᔭᕆᐅᖅᓴᔭᕇᖅᓯᒪᔭᖏᑦᑕ ᐊᒻᒪᓗ ᖃᓄᕆᑑᓂᕕᓂᖏᑦ ᐱᔭᕇᖅᓴᔭᕇᖅᑕᖏᑦ. 
ᐅᓇ ᒪᓕᒍᑎᖓᑦ ᐃᓚᖃᕐᓂᐊᖅᑐᖅ ᖃᓄᐃᓕᖓᓕᕐᒪ `ᖓᑕ 
ᖃᐅᔨᒋᐊᑲᓐᓂᖃᑦᑕᕐᓗᑎᒃ ᓇᓗᓇᐃᖅᓯᓂᐊᕐᒪᑕ ᐃᓅᑉ 
ᐱᔭᕆᐅᖅᓴᑲᓐᓂᕆᐊᖃᖅᑕᖏᓐᓂᒃ. 

ᓱᓕ, ᐃᓄᓕᕆᔨᒃᑯᑦ ᐃᕐ̀̀ᖏᓐᓇᖅ ᓴᕿᑦᑎᓗᑎᒃ ᓇᓗᓇᐃᔭᑦᑎᐊᖅᓯᒪᔪᒥᒃ 
ᐃᓕᓐᓂᐊᕈᑕᐅᔪᓄᑦ ᐸᕐᓇᐅᑎᒥᒃ ᐱᕙᓪᓕᐊᓂᕆᓂᐊᖅᑕᖓᓂᒃ ᖃᐅᔨᒪᓂᐊᕐᒪᑕ 
ᐊᔪᕈᓐᓃᑦᑎᐊᕆᐊᖃᖅᑕᖏᓂᒃ ᐱᔭᕆᐅᑦᑎᐊᕋᓗᐊᕐᒪᖔᑕ ᓄᓇᓕᖕᓂ 
ᐊᔪᖅᓴᖅᑐᓕᕆᔨᐅᓗᑎᒃ ᐱᑎᑕᐅᔪᓐᓇᓕᕐᓗᑎᒃ ᓄᑕᖃᓂᒃ ᓴᐳᒻᒥᔪᓐᓇᕐᓂᖏᓐᓄᑦ 
ᑎᒃᑯᐊᖅᑕᐅᔪᓐᓇᕐᓂᐊᕐᒪᑕ. 

 ᐃᓚᑲᓐᓂᖓ ᐱᔭᕆᐅᕈᑎᑦᑎᐊᕙᑲᓐᓃᑦ. ᑕᐃᑲᓂ 2011 36.
ᖃᐅᔨᓴᖅᓯᒐᑦᑕ, ᐅᓂᒃᑳᓕᐅᓚᐅᕐᒥᔪᒍᑦ ᐅᑯᐊ ᐃᓄᓕᕆᔨᒃᑯᑦ ᑐᓂᓯᓯᒪᓚᐅᖅᑐᑦ 
ᐅᓄᙱᓗᐊᖅᑐᓂᒃ ᐃᓚᖃᓐᓂᖓᓂᒃ ᐱᔭᕆᐅᕈᑎᑦᑎᐊᕙᐅᔪᓐᓇᖅᑐᓂᒃ 
ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐊᔾᔨᒌᙱᑦᑐᓂᒃ ᐃᓅᓯᖃᕐᓂᑯᕕᓂᕐᓂᒃ. 
ᑎᓕᐅᕆᕗᒍ ᑭᖕᖒᒪᓇᕐᓂᖓᓂᒃ ᐃᓄᖕᓂᖔᖅᑐᑦ ᐱᐅᓯᖏᓐᓂᑦ ᐱᓐᓇᕆᔭᐅᔪᓂᒃ 
ᐃᑲᔪᕐᓂᐊᕐᓗᒋᑦ ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐱᓕᕆᐊᖃᕐᓂᐊᕐᑎᓪᓗᒋᑦ 
ᓄᑕᖃᓂᒃ, ᐃᓚᒌᓂᒃ, ᐊᒻᒪᓗ ᓄᓇᓕᖕᓂ ᓄᓇᕗᒻᒥ. ᑭᐅᓯᔾᔪᑎᖏᑦ 
ᐊᑐᓕᖁᓚᐅᖅᑕᑦᑎᓄᑦ, ᐅᑯᐊ ᐃᓄᓕᕆᔨᒃᑯᑦ ᐊᖏᖅᓯᒪᑦᑎᐊᖅᑐᑦ ᑐᓂᓯᒪᓗᒋᑦ 
ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐃᓚᑲᓐᓂᖏᓐᓂᒃ ᐱᔭᕆᐅᕈᑎᑦᑎᐊᕙᒃᑲᓃᑦ 
ᑕᒪᐅᓐᓇ ᐅᖃᓘᑎᒃᑯᑦ ᑲᑎᒪᓗᑎᒃ, ᐃᓕᓐᓂᐊᕐᓗᑎᒃ ᑲᑎᒪᓗᑎᒃ, ᐊᒻᒪᓗ 
ᖃᕆᓴᐅᔭᒃᑯᑦ ᐃᖏᕐᕋᓯᑎᑕᐅᓯᒪᔪᑎᒍᑦ. 

 ᐆᒃᑐᕋᕐᓂᐊᖅᖢᒍ ᐱᕙᓪᓕᐊᓂᖅ ᑕᒪᒃᑯᓄᖓ ᐊᖏᖅᓯᒪᔭᒥᖕᓄᑦ, 37.
ᕿᒥᕐᕈᐊᖅᓯᒪᔭᕗᑦ ᑎᑎᕋᖁᑎᖏ ᑕᐃᑲᓂ ᐊᖓᔪᖅᑳᖃᕐᕕᖓᓂ ᐊᒻᒪᓗ 
ᐊᐱᖅᓱᐃᓪᓗᑕ ᐊᖓᔪᖅᑳᖑᔪᓂᒃ ᑕᐃᑲᓂ ᐊᒻᒪᓗ ᐱᖓᓱᓂ ᓄᓇᓕᖕᓂ 
ᐳᓛᖅᓯᒪᔭᑦᑎᓂᒃ. 

 ᓇᓂᓯᓚᐅᖅᑐᒍᑦ ᐅᑯᐊ ᐃᓄᓕᕆᔨᒃᑯᑦ ᓈᒪᒃᑐᓂᒃ ᐱᕙᓪᓕᐊᑎᐊᖅᓯᒪᔪ 38.
ᑎᑭᐅᑎᓪᓗᒋᑦ ᐊᖏᖅᓯᒪᔭᑎᒃ. ᐅᑯᐊ ᐃᓄᓕᕆᔨᒃᑯᑦ ᓴᕿᑦᑎᓯᒪᔪᑦ ᐊᒻᒪᓗ 
ᐱᒋᐊᖅᓯᓯᒪᕗᑦ ᐱᔭᕿᐅᖅᓴᐅᑎᒃᓴᓂᒃ, ᓲᕐᓗ ᓇᖕᒥᓂᖅ 
ᐃᓕᓐᓂᐊᕈᑕᐅᔪᓐᓇᖅᑐᓂᒃ ᓴᓇᕐᕈᑎᓂᒃ ᐅᑯᐊᓗ ᐃᓚᖃᖅᑐᑦ ᐃᓄᐃᑦ 
ᐱᐅᓯᖏᓐᓂᒃ ᐱᓐᓇᕆᔭᖏᓐᓂᒃ. ᓇᓂᓯᓚᐅᖅᑐᒍᑦ ᐅᑯᐊ ᐃᓄᓕᕆᔨᒃᑯᑦ 
ᐱᔭᕆᐊᑭᒡᓕᑎᕆᓯᒪᔪᑦ ᐃᓚᒃᓴᑲᓐᓂᖏᓐᓂᒃ ᐱᔭᕆᐅᖅᓴᔾᔪᑕᐅᓯᒪᔪᑦ ᑖᒃᑯᓄᖓ 
ᓄᓇᓕᖕᓂ ᐊᔪᖅᓴᖅᑐᓕᕆᔩᑦ (ᓲᕐᓗ, ᑭᐅᓯᔾᔪᑏᑦ ᑎᒥᖏᑦᑎᒍᑦ 
ᐋᓐᓂᖅᓯᖅᑕᐅᓯᒪᔪᑦ ᐊᒻᒪᓗ ᖁᓄᔪᓐᓂᐊᖅᑕᐅᓯᒪᔪᑦ) ᐊᒻᒪᓗ ᐃᓚᖏᓐᓂᒃ 
ᐊᐅᓚᑦᑎᔨᐅᓂᕐᒧᑦ ᐱᕆᐅᖅᓴᐅᑎᑦ ᐅᔾᔨᖅᑐᕐᑎᐅᔪᓄᑦ ᐃᖅᑲᓇᐃᔭᕐᑎᓄᑦ. 

ᒪᓕᑦᑎᐊᕐᓗᑎᒃ 
ᐱᐅᓯᕆᔭᕆᐊᓕᖕᓄᑦ 

 ᒪᓕᑦᑎᐊᕐᓗᑎᒃ ᑕᐃᒪᓐᓇᐅᔭᕆᐊᖃᖅᑎᑕᐅᔪᓄᑦ ᓄᑕᖃᓄᑦ ᐊᒻᒪᓗ 39.
ᐃᓚᒌᓄᑦ ᐱᔨᑦᑎᕋᕐᓂᖅ ᐱᖁᔭᕐᔪᐊᖅ ᐱᒻᒪᕆᐅᕗᖅ ᓴᐳᒻᒥᑎᐊᕐᓂᐊᕐᓗᒋᑦ ᓄᑕᖃᑦ 
ᐋᓐᓂᖅᑕᐅᖃᑦᑕᖅᑐᑦ, ᐊᑦᑕᕐᓇᖅᑐᒦᑎᑕᐅᔪᑦ ᐊᒻᒪᓗ ᐃᒃᓯᓇᑰᔪᑦ ᐊᒻᒪᓗ 
ᐃᑲᔪᕐᓗᒋᑦ ᑕᐃᒪᓐᓇᐅᔭᐅᑲᓐᓂᖁᓇᒋᑦ ᓯᕗᓂᒃᓴᑦᑎᓂ ᐃᓗᐊᖏᔾᔪᑏᑦ. 
ᒪᓕᒃᑕᐅᙱᑎᓪᓗᒋᑦ ᐅᑯᐊ ᑕᐃᒪᓐᓇᐅᔭᕆᖃᖅᑐᑦ ᐃᓕᓯᓯᒪᑎᑦᑎᕗᑦ ᓄᑕᖃᓂᒃ 
ᐊᑦᑕᕐᓇᖅᑐᒦᑎᑦᑎᓪᓗᑎᒃ ᑎᒥᖏᓐᓄᑦ ᐊᒻᒪᓗ ᐃᓱᒪᖏᓐᓄᑦ. 

 ᐱᔭᒃᓴᕆᔭᒥᑦ ᐃᓄᓕᕆᔭᒥᑦ ᐅᑯᐊ ᓴᓇᕐᕈᑎᑦᑎᐊᕙᐅᔪᑦ ᒥᐊᓂᕆᔾᔪᑎᒋᓗᒋᑦ 40.
ᐊᒻᒪᓗ ᐊᐅᓚᑦᑎᔾᔪᑎᒋᓗᒋᑦ ᓄᑕᖃᒧ ᐊᒻᒪᓗ ᐃᓚᒌᓄᑦ ᖃᓄᐃᓕᖓᓂᕆᔭᖓ. 
ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐱᔭᕇᖅᓯᓯᒪᑦᑎᐊᕆᐊᖃᖅᑎᑕᐅᕗᑦ, 
ᑕᒻᒪᖅᓯᒪᔪᖃᙱᑦᑐᒥᒃ ᐊᒻᒪᓗ ᒫᓐᓇᓕᓴᐅᔪᓂᒃ ᑎᑎᕋᖅᓯᒪᑦᑎᐊᕐᓗᑎᒃ ᐊᑐᓂ 
ᓄᑕᖃᓂᒃ ᐊᒻᒪᓗ ᐃᓚᒌᓂᒃ ᐃᓄᓕᕆᔨᒃᑯᓂᑦ ᐃᑲᔪᖅᑕᐅᔪᓂᒃ. ᐊᒻᒪᓗᑦᑕᐅᖅ, 
ᑎᑎᕋᖅᓯᒪᑦᑎᐊᕐᓂᖅ ᐃᓚᒌᑦ ᖃᓄᐃᓕᖓᓚᐅᖅᓯᒪᔾᔪᓯᑐᖃᖏᓐᓂᑦ ᐱᒻᒪᕆᐅᕗᖅ 
ᐅᑯᐊ ᓱᖁᐃᑦᑎᐊᕋᓱᒍᑎᒋᓪᓗᒋᑦ ᐊᑦᑕᕐᓇᖅᑐᒦᑎᑦᑎᖕᒪᖔᑕ ᐊᒻᒪᓗ ᐱᓗᐊᖅᑐᒥᒃ 
ᐱᒻᒪᕆᐅᕗᑦ ᓄᓇᓕᖕᓂ ᐅᓄᓗᐊᕐᒪᑕ ᐃᖅᑲᓇᐃᔭᕐᑏᑦ ᐊᓯᑦᔨᖃᑦᑕᕐᒪᑕ. 

ᑕᑯᑎᑦᑎᔪᖅ 5  ᐱᕙᓪᓕᐊᓂᖓ ᐱᓕᕆᓪᓗᒋᑦ ᐊᑐᓕᖁᓯᒪᔭᕗᑦ ᒪᓕᒐᕐᓂᑦ ᐊᒻᒪᓗ 
ᐃᓚᒃᑲᓐᓂᖓ ᐱᔭᕆᖅᓴᔭᐅᔭᕆᐊᖃᖅᑎᑕᐅᔪᓂᒃ 

ᐊᑐᓕᖁᔭᐅᔪᖅ ᐱᕙᓪᓕᐊᓂᖓ 

ᐅᑯᐊ ᐃᓄᓕᕆᔨᒃᑯᑦ ᖃᐅᔨᒪᑦᑎᐊᕆᐊᓕᑦ ᐅᑯᐊ ᒪᓕᒐᕐᑎᒍᑦ 
ᐱᔭᕆᐅᖅᓯᒪᔭᐅᔭᕆᐊᖃᖅᑐᓕᕆᓂᖅ ᑐᓐᓂᐅᑕᖁᓯᒪᓗᑎᒃ 
ᐊᑐᓂ ᓄᓇᓕᖕᓂ ᐊᔪᖅᓴᖅᑐᓕᕆᔨᓄᑦ 
ᑭᖑᕙᖅᓯᒪᓂᖃᙱᓪᓗᑎᒃ ᐅᑯᐊ ᐱᑎᑕᐅᓚᐅᙱᓂᖏᓂ 
ᓄᑕᖃᓂᒃ ᓴᐳᓐᓂᐊᕈᓐᓇᖅᓯᓂᕐᒥᑦ ᓴᓇᔨᐅᓗᑎᒃ 
ᑎᒃᑯᐊᖅᑕᐅᓚᐅᙱᓂᖏᓂ. 

(ᐊᑐᓕᖁᔭᐅᔪᖅ 35 ᑕᐃᑲᓂ 2011 ᒫᔾᔨ ᐅᓂᒃᑳᖓᓂ 
ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ — ᓄᑕᖃᓄᑦ, ᒪᒃᑯᒃᑐᓄᑦ 
ᐊᒻᒪᓗ ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ ᓄᓇᕗᒻᒥ) 

ᓈᒻᒪᑐᐃᓐᓇᖅᑐᖅ 

ᐅᑯᐊ ᐃᓄᓕᕆᔨᒃᑯᑦ ᑐᓂᓯᓯᒪᔭᕆᐊᓕᑦ ᐃᓚᑲᓐᓂᖏᓐᓂᒃ 
ᐱᔭᕆᐅᖅᓴᓯᒪᔭᑎᒃ, ᐃᓚᒋᔭᐅᓗᑎᒃ ᐃᓄᐃᑦ ᐱᓐᓇᕆᔭᖏᑦ 
ᐱᐅᓯᑐᖃᖏᑦ ᐱᔭᕆᐅᖅᓴᔭᐅᓗᑎᒃ, ᐅᑯᐊᓗ ᓄᓇᓕᖕᓂ 
ᐊᔪᖅᓴᖅᑐᓕᕆᔩᑦ ᑕᐃᒪᓐᓇᐅ.ᕆᐊᖃᖅᑐᑦ, ᒪᓕᒡᓗᑎᒃ 
ᐱᔭᕆᐅᖅᓴᔭᕆᐊᖃᖅᑕᒥᖕᓂᒃ ᑭᖕᖑᒪᒋᔭᒥᖕᓂᒃ ᐊᒻᒪᓗ 
ᐊᔪᕈᑏᑦ ᓴᕿᓪᓗᒋᑦ ᐊᕐᕌᒍᒥ ᖃᐅᔨᓴᐃᔪᓂ ᐊᒻᒪᓗ 
ᐃᖅᑲᓇᐃᔭᕐᑏᑦ ᖃᐅᔨᓴᖅᑕᐅᑎᓪᓗᒋᑦ. 

(ᐊᑐᓕᖁᔭᐅᔪᖅ 36 ᑕᐃᑲᓂ 2011 ᒫᔾᔨ ᐅᓂᒃᑳᖓᓂ 
ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ — ᓄᑕᖃᓄᑦ, ᒪᒃᑯᒃᑐᓄᑦ 
ᐊᒻᒪᓗ ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ ᓄᓇᕗᒻᒥ) 

ᓈᒻᒪᑐᐃᓐᓇᖅᑐᖅ 

ᓈᒻᒪᑐᐃᓐᓇᖅᑐᖅ — ᐱᕙᓪᓕᐊᓂᖓᑦ ᓈᒻᒪᑐᐃᓐᓇᖅᑐᖅ, ᐱᓪᓗᒍ ᖃᓄᖅ ᐊᖏᓂᖏᑦ ᐊᒻᒪᓗ 
ᐱᔭᕐᓂᙱᓂᖏᑦ ᐅᑯᐊ ᐱᔾᔪᑕᐅᔪᑦ, ᐊᒻᒪᓗ ᐱᔭᕇᕆᕐᒪᑦ ᑎᑭᐅᑎᔭᕇᕐᒪᑦ ᑕᐃᒪᖓᓂᑦ 
ᐊᑐᓕᖁᔭᐅᓚᐅᖅᑎᓪᓗᒋᑦ. 

ᓈᒻᒪᒃᓯᙱᑦᑐᖅ — ᐱᕙᓪᓕᐊᓂᖓᑦ ᓈᒻᒪᒃᓯᙱᑦᑐᖅ, ᐱᓪᓗᒍ ᐊᖏᔫᓂᖓ ᐊᒻᒪᓗ 
ᐱᔭᒃᓂᖏᑑᓂᖓ ᐱᔾᔪᑕᐅᔪᖅ, ᐊᒻᒪᓗ ᐊᑯᓂᐅᓗᐊᓕᕐᒪᑦ ᐊᓂᒍᖅᓯᒪᔪᑐᖃᐅᓕᖅᖢᓂ ᑕᐃᒪᖓᓂᑦ 
ᐊᑐᓕᖁᔭᐅᓚᐅᖅᑐᑦ ᐋᕿᒃᑕᐅᖅᓯᒪᓂᖏᑦ. 

 ᑕᐃᑲᓂ 2011, ᐅᓂᒃᑳᓕᐅᓚᐅᖅᑐᒍᑦ ᐃᖅᐸᖅᓯᒪᔪᓂᒃ ᒪᓕᒍᓐᓇᙱᑦᑐᓂᒃ 41.
ᐱᐅᓯᕐᓄᑦ ᐱᓕᕆᔭᐅᔪᓂᑦ ᐊᐅᓚᑦᑎᔾᔪᑕᐅᔪᓄᑦ ᐊᒻᒪᓗ ᑎᑎᕋᖅᓯᒪᔭᕆᐊᖃᖅᑐᓂᒃ. 
ᖃᐅᔨᑎᑦᑎᔪᒪᕗᒍᑦ ᐅᑯᐊ ᐊᒥᓲᙱᑦᑐᑦ ᐱᓯᒪᔪᑦ ᓄᑕᖃᓂᒃ ᐃᓄᓕᔨᒃᑯᓂᑦ 
ᐃᓚᖏᓐᓄᐊᖅᑕᐅᓯᒪᔪᓂᒃ ᐊᒻᒪᓗ ᐃᓚᒋᙱᑕᖏᓐᓄᑦ ᑕᑯᑎᑦᑎᓯᒪᕗᑦ ᐅᑯᐊ 
ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᖃᐅᔨᓴᖅᓯᓯᒪᔪᑦ ᑖᒃᑯᓂᖓ ᐱᕋᔭᒃᓯᒪᖕᒪᖔᑕ ᐊᒻᒪᓗ 
ᐊᖏᕋᖏᓐᓂᒃ ᖃᐅᔨᓴᕆᐊᖅᑐᑦᑎᐊᖃᑦᑕᖅᑐᑦ ᑭᖑᕙᖅᓯᒪᓂᖃᕋᑎᒃ. ᐅᑯᐊ 
ᐱᓕᕆᔭᐅᔪᓄᑦ ᑎᑎᖃᖁᑎᖏᑦ ᓴᕿᑎᑦᑎᓯᒪᔪᑦ ᓴᕿᑐᖃᓗᐊᖅᓯᒪᙱᑦᑐᖅ ᐅᑯᐊ 
ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᑎᑭᐅᑎᑦᑎᐊᖅᑎᑦᑎᓯᒪᖕᒪᖔᑕ ᐊᑐᑦᑎᐊᕐᒪᖔᑕ 
ᓄᑕᖃ ᐅᒡᕙᓘᓐᓃᑦ ᐅᑯᐊ ᐅᔾᔨᖅᑐᖅᑏᑦ ᕿᒥᕐᕈᐊᖅᓯᒪᔭᖏᑦ ᐱᓕᕆᐊᕆᔭᒥᖕᓄᑦ. 
ᐅᓂᒃᑳᓕᐅᖅᓯᒪᔪᒍᑦ ᐅᑯᐊ ᐃᓄᓕᕆᔨᒃᑯᑦ ᓇᓗᓇᐃᕆᐊᖅᓯᒪᙱᑦᑐᑦ ᖃᓄᖅ 
ᑎᐅᓕᑐᐊᓕᖓ ᐸᕿᕖᑦ ᐃᒡᓗ ᒫᓐᓇᐅᔪᖅ ᓚᐃᓴᓯᖃᕐᒪᖔᑕ, ᐅᓇᓗ ᓄᐃᑦᑎᓯᒪᔪᖅ 
ᐊᑦᑕᕐᓇᖅᑐᒥᒃ ᐅᑯᐊ ᓄᑕᖃᑦ ᐃᓂᖏᓐᓂ ᐃᒡᓗᐃᑦ ᐅᑯᐊ ᑎᑭᐅᑎᓯᒪᙱᑦᑐᑦ 
ᑭᖕᖒᒪᒋᔭᖏᓐᓄᑦ ᐊᑐᕆᐊᓕᖕᓄᑦ. 

 ᑭᐅᓯᔾᔪᑕᐅᔪᓂ ᐊᒥᓱᓄᑦ ᐊᑐᓕᖁᔭᑦᑎᓄᑦ, ᐅᑯᐊ ᐃᓄᓕᕆᔨᒃᑯᑦ 42.
ᐊᖏᖅᓯᒪᑦᑎᐊᖅᑐᑦ ᐊᑐᖅᓯᓗᑎᒃ ᖃᓄᕆᑦᑐᑐᐃᓐᓇᓂᒃ ᐱᓕᕆᓗᒋᒃ 
ᒪᓕᑦᑎᐊᙱᑦᑐᓂᒃ ᐱᓕᕆᐊᕆᔭᒥᖕᓄᑦ ᐊᐅᓚᑦᑎᔾᔪᑕᐅᔪᓂᒃ ᐊᒻᒪᓗ 
ᑎᑎᕋᖅᓯᒪᔭᕆᐊᖃᖅᑐᓄᑦ ᐱᐅᓯᕆᔭᐅᔪᓂᒃ. ᐅᑯᐊ ᐱᓕᕆᔾᔪᑕᐅᔪᑦ ᐃᓚᖃᖅᑐᑦ 
ᑐᓴᐅᖃᑎᒌᑦᑎᐊᕈᑕᐅᔪᓐᓇᖅᑐᓂᒃ ᖃᓄᐃᓕᐅᖃᑎᒌᒡᖢᑎᒃ ᐊᒻᒪᓗ 
ᐱᔭᕆᐅᖅᓴᓪᓗᑎᒃ ᐊᒻᒪᓗ ᐱᓕᕆᔭᑎᒃ ᖃᐅᔨᒪᑦᑎᐊᖅᖢᒋᑦ ᑖᒃᑯᓇᖓᑦ 
ᐅᔾᔨᖅᑐᖅᑎᐅᔪᓂᑦ ᐊᒻᒪᓗ ᐃᒻᒥᒍᑦ ᐃᓗᐊ ᖃᐅᔨᓴᖅᖢᑎᒃ ᐅᔾᔨᖅᑐᕐᑏᑦ ᐊᒻᒪᓗ 
ᐃᒻᒥᒍᑦ ᐊᕐᕌᒍᒥ ᐱᓕᕆᓯᒪᔭᒥᖕᓂᒃ ᕿᒥᕐᕈᐊᖅᖢᑎᒃ ᑖᒃᑯᐊ ᑐᑭᒧᐊᒃᑎᖏᑦ 
ᐃᓄᓕᕆᔨᒃᑯᑦ. ᐊᕐᕌᒍᒥ ᑎᑎᕋᖅᓯᒪᔭᖏᑦ ᓄᐊᓯᒪᔪᑦ ᖃᐅᔨᓴᖅᑕᐅᓂᖏᑦ 
ᐱᓯᒪᓇᓱᐊᖅᑐᑦ ᓇᓗᓇᐃᖅᓯᓗᑎᒃ ᖃᐅᔨᒋᐊᑲᓐᓂᕆᐊᖃᖅᑐᓕᖕᓂᒃ ᐊᒻᒪᓗ 
ᑕᒻᒪᖅᓯᒪᔪᓃᕐᑎᑦᑎᓗᑎᒃ. 

 ᒫᓐᓇᐅᔪᖅ ᖃᐅᔨᓴᖅᓯᓂᕆᔭᕗᑦ, ᑕᑯᓐᓇᓚᐅᖅᑐᒍᑦ ᖃᓄᖅ ᐅᑯᐊ 43.
ᐃᓄᓕᕆᔨᒃᑯᑦ ᐱᓕᓯᓯᒪᖕᒪᖔᑕ ᐱᕆᓗᒋᑦ ᒪᓕᙱᓗᐊᖅᑐᑦ ᐱᔾᔪᑕᐅᔪᑦ 
ᓇᓗᓇᐃᖅᓯᒪᔭᕗᑦ 2011 ᖃᐅᔨᓴᐃᓂᑦᑎᓂᑦ ᐅᓂᒃᑳᖏᓐᓂ ᐅᑯᐊ ᐃᓚᖃᖅᑐᑦ 
ᐱᐅᓯᕐᓂᒃ ᑲᒪᒋᔭᒥᖕᓂ ᐊᐅᓚᑦᑎᓂᖅ, ᐃᒡᓗᑦ ᓚᐃᓴᓯᖏ, ᐊᒻᒪᓗ ᐊᕐᕌᒍᒥ ᑲᒪᒋᔭᑎᒃ 
ᕿᒥᕐᕈᐊᖃᑦᑕᕐᓗᒋᑦ. ᕿᒥᕐᕈᐊᓚᐅᖅᑐᒍᑦ ᐅᑯᐊ ᐃᓄᓕᕆᔨᒃᑯᑦ ᑎᑎᖃᖁᑎᖏᑦ 
ᐊᒻᒪᓗ ᐊᐱᖅᓱᖅᖢᒋᑦ ᐊᖓᔪᖅᑳᑦ ᐊᖓᔪᖅᑳᖃᕐᕕᖓᓂ ᖃᐅᔨᓇᓱᒡᖢᑕ ᖃᓄᖅ 
ᐅᑯᐊ ᐃᓄᓕᕆᔨᒃᑯᑦ ᐋᕿᒋᐊᖅᓯᓯᒪᖕᒪᖔᑕ ᐱᓕᕆᔾᔪᓯᕐᒥᖕᓂᒃ ᐊᒻᒪᓗ 
ᐱᕙᓪᓕᐊᔪᓯᕐᒥᖕᓂᒃ ᐊᒻᒪᓗ ᐱᐅᓯᕚᓪᓕᕆᐊᖅᓯᒪᖕᒪᖔᑦ ᒪᓕᒋᐊᖃᕐᓂᑎᒃ. 
ᕿᒥᕐᕈᐊᓚᐅᕆᕗᒍᑦ ᐅᑯᐊ 30 ᓄᑕᖃᑦ ᑲᒪᒋᔭᐅᔪᑦ ᑕᑯᓇᓱᒡᖢᑕ 
ᑎᑭᐅᑎᓯᒪᓕᕐᒪᖔᑕ ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᐃᓄᓕᕆᔨᒃᑯᑦ ᐱᐅᓯᖏᓐᓂᒃ: 

• ᖃᓄᐃᓕᐅᖅᑐᓄᑦ ᑭᐅᓯᓂᖅ. ᓄᓇᓕᖕᓂ ᐊᔪᖅᓴᖅᑐᓕᕆᔩᑦ 
ᖃᐅᔨᓇᓱᑦᑎᐊᕆᐊᖃᖅᑕᖏᑦ (ᐃᓗᐊᓂ 24 ᐃᑲᕐᕋᐃᑦ) ᐊᒻᒪᓗ, 
ᑕᐃᒪᓐᓇᐅᔭᕆᐊᖃᕈᓂ, ᖃᐅᔨᓴᕆᐊᖅᑐᕐᓗᒋᑦ (ᐃᓗᐊᓂ 72 ᐃᑲᕐᕋᖅ ᐅᓇ 
ᓄᑕᕋᖅ ᐃᓄᓕᕆᔨᒃᑯᓂᑦ ᐱᔭᐅᓚᐅᖅᑎᓪᓗᒍ) ᑕᒪᕐᒥᒃ ᐅᓂᒃᑳᓕᐊᕆᓯᒪᔪ 
ᐅᒡᕙᓘᓐᓃᑦ ᑐᓂᔭᐅᓯᒪᔪᑦ ᐱᓪᓗᒍ ᓄᑕᕋᖅ ᓴᐳᒻᒥᔭᐅᔭᕆᐊᖃᕐᑎᓪᓗᒍ 
ᐃᓱᒫᓘᑎᑦ. 

• ᐳᓛᕆᐊᖃᑦᑕᕐᓂᖅ. ᒪᓕᒡᖢᒍ ᖃᓄᖅ ᓄᑕᕋᖅ ᐃᓂᖃᕐᑎᑕᐅᖕᒪᖔᑦ, 
ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᑲᑎᒪᖃᑎᖃᕆᐊᖃᖅᑐᑦ ᐃᓄᑑᖃᑎᒋᓗᒍ 
ᓄᑕᕋᖅ 4-ᓂᑦ 6-ᒧᑦ ᐱᓇᓱᐊᕈᓰᑦ ᐃᓗᐊᓂ ᑎᑎᕋᖅᓯᒪᑦᑎᐊᖏᓐᓇᕐᓂᐊᕐᒪᒍ 
ᐳᓛᖅᑕᓕᒫᓂ ᓄᑕᕋᕐᒥᒃ ᐊᒻᒪᓗ ᐃᓚᖏᓐᓂᒃ. 

• ᐊᑖᑕᖑᐊᒃᑯᖏᑦ ᐊᓈᓇᖑᐊᒃᑯᖏᑦ ᐱᓂᕐᓗᐃᓂᐊᙱᑲᓗᐊᕐᒪᖔᑕ 
ᖃᐅᔨᓇᓱᒡᓗᒋᑦ. ᐱᕋᔭᒃᓯᒪᖕᒪᖔᑕ ᐊᒻᒪᓗ ᐊᖏᕋᖏᑦ ᐃᓕᓐᓇᓱᒃᓯᒪᓗᒋ 
ᑕᐃᒪᓐᓇᐅᔭᕆᐊᖃᖅᑐᖅ ᐃᓕᔭᐅᓯᒪᒍᓂ ᓄᑕᕋᖅ ᐃᓚᖏᓐᓄᑦ ᐊᒻᒪᓗ 
ᐃᓚᒋᙱᑕᖏᓐᓄᑦ ᐊᑖᑕᖑᐊᓄᑦ ᐊᓈᓇᖑᐊᓄ. ᐊᑖᑕᖑᐊᑦ ᐊᓈᓇᖑᐊᑦ 
ᕿᒥᕐᕈᐊᖅᑕᐅᕙᕆᐋᓕᑦ ᐊᕐᕌᒍᑕᒫᑦ. 

• ᐃᒡᓗ ᓚᐃᓴᓯᖃᕐᓗᓂ ᐊᒻᒪᓗ ᓱᕋᒃᓯᒪᔪᖃᕐᒪᖔᑦ ᖃᐅᔨᓴᖅᑕᐅᓗᓂ. 
ᓚᐃᓴᓯ ᐊᒻᒪᓗ ᐊᕐᕌᒍᒥ ᐃᒡᓗ ᕿᒥᕐᕈᐊᖅᑕᐅᓗᓂ ᐃᓄᒋᐊᓂ ᐃᓂᖃᕐᕕᐅᔪᑦ 
ᐊᒻᒪᓗ ᓄᓇᖓᑦᑕ ᓯᓚᑖᓃᑦᑐᑦ ᐃᒡᓗᖁᑎᒋᔭᐅᔪᑦ. 

• ᐱᓕᕆᔭᐅᔪᓂᒃ ᐸᕐᓇᐅᑏᑦ ᕿᒥᕐᕈᐊᖅᑕᐅᓗᑎᒃ. ᐅᔾᔨᖅᑐᕐᑏᑦ 
ᕿᒥᕐᕈᐊᖃᑦᑕᕐᓗᑎᒃ ᐱᓕᕆᔭᒥᒃ ᐸᕐᓇᐅᑎᖏᓐᓂᒃ ᒪᕐᕉᒃ ᑕᕿᑕᒫᑦ. 

ᐅᑯᐊ ᐃᓄᓕᕆᔨᒃᑯᑦ ᐱᓕᕆᓯᒪᔪᑦ ᒪᓕᑦᑎᐊᕋᓱᒡᓯᒪᓪᓗᒋᑦ ᓄᑕᖃᓂᒃ 
ᓴᐳᓐᓂᐊᕐᓂᖅ ᐱᐅᓯᕆᖁᔭᐅᔪᓂᒃ ᑭᓯᐊᓂ ᐱᐅᓯᕚᓪᓕᕈᒪᓂᖅ 
ᐊᒃᓱᕉᑕᐅᓗᐊᙱᑦᑐᖅ 

 ᓇᓂᓯᓚᐅᖅᑐᒍᑦ ᐅᑯᐊ ᐃᓄᓕᕆᔨᒃᑯᑦ ᐱᓕᕆᓇᓱᒃᓯᒪᔪᑦ ᐱᓕᕆᓪᓗᒋᑦ 44.
ᒪᓕᑦᑎᐊᙱᑦᑐᑦ ᐱᐅᓯᕐᓂᒃ ᐃᒡᓗ ᐱᓪᓗᒋᑦ ᐊᒻᒪᓗ ᐱᓕᕆᐊᕆᔭᒥ 
ᐊᐅᓚᑦᑎᔾᔪᑕᐅᔪᑦ, ᑭᓯᐊᓂᓕ ᑕᐃᒪᓐᓇᐅᓚᐅᙱᑦᑐᖅ ᐱᓪᓗᒋᑦ ᑐᑭᒧᐊᒃᑏᑦ 
ᐱᓕᕆᐊᕆᔭᐅᔪᓂᒃ ᑎᑎᖃᖁᑎᖏᑦ ᖃᐅᔨᓴᖅᑕᐅᒐᒥᒃ. 

 ᐃᒡᓗᖁᑎᖏ ᖃᐅᔨᓴᖅᑕᐅᑦᑎᐊᕐᓗᑎᒃ. ᐃᓄᓕᕆᔨᒃᑯᑦ 45.
ᐱᕙᓪᓕᐊᑎᐊᖅᓯᒪᕗᑦ ᐱᓕᕆᓪᓗᒋᑦ ᐊᕐᕌᒍᒥ ᖃᐅᔨᓴᑦᑎᐊᖃᑦᑕᕐᓂᖏᑦ 
ᐃᒡᓗᖁᑎᒥᖕᓂᒃ ᓄᓇᕗᑦ ᓯᓚᑖᓃᑦᑐᓂᒃ. ᓇᓂᓯᓚᐅᖅᑐᒍᑦ ᐅᑯᐊ ᐃᓄᓕᕆᔨᒃᑯᑦ 
ᐱᔭᕇᖅᓯᓯᒪᔪᑦ 14 ᐃᒡᓗᓂᒃ ᖃᐅᔨᓴᖅᓯᓯᒪᓪᓗᑎᒃ ᐃᒡᓗᖁᑎᖏᓐᓂᒃ ᓄᑕᖃᓄᑦ 
ᐊᒻᒪᓗ ᒪᒃᑯᒃᑐᓄᑦ 2012−ᒥ. ᑕᐃᒪᓐᓇᐅᒐᓗᐊᕐᑎᓪᓗᒍ 
ᖃᐅᔨᓴᖅᓯᔪᖃᓚᐅᙱᑦᑐᖅ ᐃᒡᓗᓕᒃ ᐱᔭ`ᕆᖅᓯᔪᖃᓚᐅᕋᓂ 2013−ᒥᒃ ᑕᐃᑲᓂ 
ᖃᐅᔨᒋᐊᑲᓐᓂᕋᑦᑎᒍᑦ ᖃᐅᔨᓴᖅᓯᒪᔭᕗᑦ, ᐃᓄᓕᕆᔨᒃᑯᑦ ᐱᒋᐊᕐᑎᑦᑎᓪᓗᑎᒃ 
ᓄᑖᒥᒃ ᐃᖏᕋᓯᑎᓪᖢᒍ 2013 ᐊᑕᐅᓯᐅᓂᐊᖅᑐᖅ ᐸᕿᕕᐅᓗᓂ ᓄᑕᖃᓄᑦ 
ᓄᓇᕗᒻᒥᐅᙱᑦᑐᖅ ᐃᒡᓗᒋᔭᐅᓂᐊᖅᑐᖅ. ᐃᒃᐱᒋᑦᑎᐊᖅᖢᒍ ᒪᒃᑯᒃᑐᓄᑦ 
ᐃᒡᓗᖁᑎᒋᔭᐅᔪᖅ ᐃᓄᓕᕆᔨᒃᑯᓂᑦ ᐱᔭᐅᓯᒪᔪᓂᑦ, ᓇᓗᓇᐃᕈᒪᕗᒍᑦ ᐅᑯᐊ ᒪᕐᕉᒃ 
ᑖᒃᑯᓇᖓᑦ ᐱᖓᓱᓂᑦ ᓄᓇᕗᒻᒥ ᐃᒡᓗᖁᑎᒋᔭᐅᔪᓂᒃ ᖃᐅᔨᓴᖅᑕᐅᓯᒪᔪᓂᑦ 
ᐃᒡᓗᓕᒃ ᐱᔭᕇᖅᑕᐅᓚᐅᖅᑐᑦ 2012. 

 ᑲᒪᒋᔭᐅᔪᓄᑦ ᐊᐅᓚᑦᑎᔾᔪᑕᐅᔪᑦ ᐱᐅᓯᖏᑦ. ᐅᑯᐊ ᐃᓄᓕᕆᔨᒃᑯᑦ 46.
ᐅᖃᐅᓯᕆᒃᑲᓐᓃᓐᓇᖅᑕᖏᑦ ᐱᒻᒪᕆᐅᓂᖏᓐᓂᒃ ᒪᓕᒋᐊᖃᖅᖢᑎᒃ ᐱᐅᓯᕐᓂᒃ 
ᑖᒃᑯᑎᒍᑦ ᑐᑭᒧᐊᒍᑎᑦᑎᒍᑦ ᐊᒻᒪᓗ ᐃᖅᑲᓇᐃᔭᕐᑏᑦ ᐅᖃᓘᑎᒃᑯᑦ ᑲᑎᒪᕙᒡᓗᑎᒃ. 
ᐅᑯᐊ ᐃᓄᓕᕆᔨᒃᑯᑦ ᐊᑐᓕᖅᑕᐅᑎᑦᑎᓯᒪᔪᑦ ᐱᕙᓪᓕᐊᓂᖓᓂ 
ᕿᒥᕐᕈᐊᖅᑕᐅᖃᑦᑕᖅᖢᑎᒃ ᓇᓕᐊᖕᓂᑐᐃᓐᓇᖅ ᓂᕈᐊᖅᓯᓪᓗᑎᒃ ᐱᓕᕆᐊᕆᔭᒥᖕᓂᒃ 
ᐊᔪᖏᑎᑦᑎᓪᓗᑎᒃ ᐅᔾᔨᖅᑐᕐᑎᖏᓐᓂᒃ ᓇᓗᓇᐃᖅᓯᖁᓪᓗᒋᑦ ᐊᒻᒪᓗ ᐅᖃᐅᓯᕆᓗᒋᑦ 
ᒪᓕᙱᓗᐊᖅᑐᑦ ᐱᔾᔪᑕᐅᔪᑦ ᐃᓗᐊᓂ ᓄᓇᓖᑦ. ᐊᖓᔪᖅᑳᖑᔪᑦ ᑲᔪᓯᓗᑎᒃ 
ᐱᓕᕆᔾᔪᓯᕐᒥᖕᓂᒃ ᐊᐅᓚᕐᑎᑦᑎᓗᑎᒃ ᐱᓕᕆᔾᔪᓯᒋᔭᒥᖕᓂ ᐱᓪᓗᒍ ᐃᖃᖅᑐᐃᕕᖕᒥ 
ᑎᑎᕋᖅᓯᒪᔭᕆᐊᖃᖅᑐᓕᕆᓂᖅ ᐊᖓᔪᖅᑳᖃᕐᕕᖓᓂ ᕿᒥᕐᕈᐊᖅᑕᐅᓗᑎᒃ 
ᐊᔾᔨᒋᑦᑎᐊᕐᒪᖔᒋᑦ ᐊᒻᒪᓗ ᒪᓕᑦᑎᐊᕐᒪᖔᑕ. ᑕᒪᒃᑯᐊ ᑎᑎᖃᑦ ᐃᓚᖃᖅᑐᑦ 
ᖃᐅᔨᓴᖅᑕᐅᔭᖅᑐᖅᓯᒪᔪᓂᒃ ᐊᒻᒪᓗ ᑎᒍᔭᐅᔪᓂᒃ ᐅᓂᒃᑳᓕᐊᕆᓯᒪᔪᓂᑦ. 
ᑕᒪᔾᔭᐅᒐᓗᐊᕐᑎᓪᓗᒋᑦ ᐃᖏᕐᕋᓯᑎᑕᐅᓯᒪᔪᑦ ᐊᒻᒪᓗ ᓄᑖᑦ ᐊᐅᓚᑦᑎᔾᔪᑕᐅᔪᑦ, 
ᓇᓂᓯᓚᐅᖅᑐᒍᑦ ᐅᑯᐊ ᒪᓕᒋᐊᓕᖕᓂᒃ ᒪᓕᖕᓂᖏᑦ ᐱᐅᓯᕚᓪᓕᖅᓯᒪᔪᑦ 
ᐃᓚᖏᓐᓇᖏᓐᓄᑦ ᐊᒻᒪᓗ ᐃᓚᖏ ᓄᑕᖃᓂᒃ ᓴᐳᓐᓂᐊᕈᑕᐅᔪᓂᒃ ᓱᓕ 
ᖃᐅᔨᓴᖅᑕᐅᖏᓐᓇᖃᑦᑕᙱᑦᑐᑦ (ᑕᑯᑎᑦᑎᔪᖅ 6). 

 ᓇᓂᓯᓚᐅᖅᑐᒍᑦ ᐱᐅᓯᕚᓪᓕᖅᓯᒪᔪᑦ ᒪᓕᒋᐊᖃᖅᑐᓕᕆᔪᑦ ᐃᓚᖏᓐᓂ 47.
ᐱᐅᓯᕐᓂ, ᑭᓯᐊᓂᓕ ᓇᓂᔭᐅᔪᑦ ᐱᐅᓗᐊᓚᐅᙱᑦᑐᑦ ᑕᒪᕐᒥᒃ. 
ᑕᐃᒪᓐᓇᐅᒐᓗᐊᕐᑎᓪᓗᒍ ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᑲᔪᓯᔪᒥᒃ ᑭᐅᓯᖃᑦᑕᖅᑐᑦ 
ᖃᓄᐃᑦᑐᖃᕌᖓᑦ ᐱᓪᓗᒍ ᓄᑕᕋᖅ ᓴᐳᒻᒥᔭᕆᐊᖃᕐᑎᓪᓗᒍ 
ᑭᖑᕙᖅᓯᒪᓐᖃᙱᑦᑎᐊᖅᖢᑎᒃ, ᓇᓂᓯᓯᒪᕗᒍ ᐅᑯᐊ ᐊᑖᓂ ᐱᖓᓱᑦ ᐊᑕᐅᓯᖅ 
ᓄᑕᕋᖅ ᐱᔨᑦᑎᕋᖅᑕᐅᔪᖅ ᐱᓯᒪᔭᐅᔪᖅ ᓄᓇᕗᒻᒥ ᐳᓛᖅᑕᐅᓯᒪᔪᖅ 
ᑕᐃᒪᓐᓇᐅᔭᕆᐊᖃᖅᑎᑕᐅᓪᓗᑎᒃ ᐊᑖᒍᑦ ᐱᐅᓯᕆᔭᕆᐊᖃᖅᑕᒥ. 

ᑕᑯᑎᑦᑎᔪᖅ 6  ᐋᕿᐅᑎᔪᑦ ᐱᓕᕆᔭᖏᓐᓂᒃ ᕿᒥᕐᕈᐊᖅᑕᐅᓂᖓ ᑕᑯᑎᑦᑎᔪᖅ ᐃᓚᐃᓐᓇᖏᓐᓂᒃ ᐱᐅᓯᕚᓪᓕᕐᑎᑦᑎᓯᒪᔪᖅ ᒪᓕᒡᖢᑎ 
ᐱᐅᓯᖏᓐᓂᒃ 

 ᐳᓴᑎᖓ ᐱᓕᕆᔭᐅᔪᑦ ᒪᓕᑦᑎᐊᖅᑐᑦ ᐱᐅᓯᕐᓂᒃ 

ᐊᑦᑎᓛᖅ ᐱᐅᓯᕆᔭᕆᐊᖃᖅᑎᑕᐅᔪᓂᑦ 
2011 ᖃᐅᔨᓴᖅᑕᑦᑎᓂᑦ 

ᑐᑭᓯᔭᕗᑦ 
2013 ᖃᐅᔨᓴᖅᑕᑦᑎᓂᑦ 

ᑐᑭᓯᔭᕗᑦ 

ᖃᓄᐃᓕᐅᖅᑐᓄᑦ ᑭᐅᓯᓂᖅ 

ᓱᖁᐃᖅᓯᓇᓱᒡᓗᑎᒃ ᐃᓗᐊᓂ 24 ᐃᑲᕐᕋᑦ 97 % (59 ᑖᒃᑯᓇᖓᑦ 
61 ᖃᐅᔨᓴᖅᑕᐅᔪᑦ) 

100 % (19 ᑖᒃᑯᓇᖓᑦ 
19 ᖃᐅᔨᓴᖅᑕᐅᔪᑦ) 

ᖃᐅᔨᓴᖅᓯᔭᖅᑐᓕᕐᓗᑎᒃ ᐃᓗᐊᓂ 72 ᐃᑲᕐᕋᑦ 97 % (29 ᑖᒃᑯᓇᖓᑦ 
30 ᖃᐅᔨᓴᖅᑕᐅᔪᑦ) 

100 % (19 ᑖᒃᑯᓇᖓᑦ 
19 ᖃᐅᔨᓴᖅᑕᐅᔪᑦ) 

ᐳᓛᕆᐊᖃᑦᑕᕐᓂᖅ 

ᓄᑕᖃᑦ ᐃᓄᓕᕆᔨᒃᑯᓂᑦ ᐱᔭᐅᓯᒪᔪᑦ ᓄᓇᕗᒻᒥ 26 % (16 ᑖᒃᑯᓇᖓᑦ 
61 ᖃᐅᔨᓴᖅᑕᐅᔪᑦ) 

29 % (8 ᑖᒃᑯᓇᖓᑦ 
28 ᖃᐅᔨᓴᖅᑕᐅᔪᑦ) 

ᓄᑕᖃᑦ ᐃᓄᓕᕆᔨᒃᑯᓂᑦ ᐱᔭᐅᓯᒪᔪᑦ ᓄᓇᕗᑦ ᐊᓯᐊᓂ 29 % (2 ᑖᒃᑯᓇᖓᑦ 
7 ᖃᐅᔨᓴᖅᑕᐅᔪᑦ) 

100 % (2 ᑖᒃᑯᓇᖓᑦ 
2 ᖃᐅᔨᓴᖅᑕᐅᔪᑦ) 

ᐊᑖᑕᖑᐊᒃᑯᖏᑦ ᐊᓈᓇᖑᐊᒃᑯᖏᑦ ᐱᓂᕐᓗᐃᓂᐊᙱᑲᓗᐊᕐᒪᖔᑕ ᖃᐅᔨᓇᓱᒡᓗᒋᑦ ᐊᒻᒪᓗ ᐊᕐᕌᒍᑕᒫᑦ ᕿᒥᕐᕈᐊᕐᓂᖅ 

ᐱᕋᔭᒃᓯᒪᖕᒪᖔᑕ ᖃᐅᔨᓴᖅᑕᐅᓗᑎᒃ ᐊᒻᒪᓗ ᐊᖏᕐᕋᖏᑦ 
ᕿᒥᕐᕈᐊᖅᑕᐅᓗᑎᒃ ᐃᓂᑕᐅᓇᓱᒡᓗᑎᒃ ᑎᒍᐊᖅᓯᖑᐊᖏᑦ ᐊᖏᕋᐃᑦ 

25 % (4 ᑖᒃᑯᓇᖓᑦ 
16 ᖃᐅᔨᓴᖅᑕᐅᔪᑦ) 

40 % (8 ᑖᒃᑯᓇᖓᑦ 
20 ᖃᐅᔨᓴᖅᑕᐅᔪᑦ) 

ᐱᕋᔭᒃᓯᒪᖕᒪᖔᑕ ᖃᐅᔨᓴᖅᑕᐅᓗᑎᒃ ᐊᒻᒪᓗ ᐊᖏᕋᐃᑦ 
ᐃᓕᑕᐅᓇᓱᒡᓗᑎᒃ ᐊᑖᑕᖑᐊᖃᙱᑦᑐᑦ ᐊᓈᓇᓐᖑᐊᖃᙱᑦᑐᑦ ᐃᒡᓗᑦ 

32 % (8 ᑖᒃᑯᓇᖓᑦ 
25 ᖃᐅᔨᓴᖅᑕᐅᔪᑦ) 

60 % (21 ᑖᒃᑯᓇᖓᑦ 
35 ᖃᐅᔨᓴᖅᑕᐅᔪᑦ) 

ᐊᕐᕌᒍᒥ ᕿᒥᕐᕈᐊᖅᑕᐅᓗᑎᒃ ᐊᑖᑕᖑᐊᓂ ᐊᓈᓇᖑᐊᓂ ᐃᓕᔭᐅᓯᒪᔪᑦ ᐅᓂᒃᑳᓕᐊᕆᓯᒪᙱᑦᑐᖅ 13 % (4 ᑖᒃᑯᓇᖓᑦ 
32 ᖃᐅᔨᓴᖅᑕᐅᔪᑦ) 

ᐱᓕᕆᔭᐅᔪᓂᒃ ᐸᕐᓇᐅᑏᑦ ᕿᒥᕐᕈᐊᖅᑕᐅᓗᑎᒃ 

ᐱᓕᕆᔭᐅᔪᓂᒃ ᐸᕐᓇᐅᑏᑦ ᕿᒥᕐᕈᐊᖅᑕᐅᓗᑎᒃ 0 % (0 ᑖᒃᑯᓇᖓᑦ 
52 ᖃᐅᔨᓴᖅᑕᐅᔪᑦ) 

21 % (4 ᑖᒃᑯᓇᖓᑦ 
19 ᖃᐅᔨᓴᖅᑕᐅᔪᑦ) 

ᐃᒡᓗ ᓱᕋᒃᓯᒪᔪᖃᕐᒪᖔᑦ ᖃᐅᔨᓴᖅᑕᐅᓗᓂ 

ᕿᒥᕐᕈᐊᕐᓗᒋ ᐃᒡᓗ ᓇᐃᓴᓯᖏᑦ 25 % (2 ᑖᒃᑯᓇᖓᑦ 
8 ᖃᐅᔨᓴᖅᑕᐅᔪᑦ) 

29 % (2 ᑖᒃᑯᓇᖓᑦ 
7 ᖃᐅᔨᓴᖅᑕᐅᔪᑦ) 

ᓄᓇᕗᑦ ᐃᓄᓕᕆᔨᒃᑯᑦ ᐃᒡᓗᖁᑎᖓ ᕿᒥᕐᕈᐊᖅᑕᐅᓗᓂ 33 % (1 ᑖᒃᑯᓇᖓᑦ 
3 ᖃᐅᔨᓴᖅᑕᐅᔪᑦ) 

67 % (2 ᑖᒃᑯᓇᖓᑦ 
3 ᑕᐃᑲᓂ 2012) 

 

 
18 ᐅᓂᒃᑳᖏᑦ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ — ᒫᔾᔨ 2014 
 



ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕈᑕᐅᔪᖅ ᐅᓂᒃᑳᓕᐊᖓᓄᑦ ᐃᓄᓕᕆᔨᒃᑯᑦ ᓄᓇᕗᒻᒥ — ᐃᓄᓕᕆᔨᒃᑯᑦ 
 

 ᓇᓗᓇᐃᖅᓯᓚᐅᕐᒥᔪᒍᑦ ᐃᓗᐊᖏᔾᔪᑎᓂᒃ ᐱᓪᓗᒋᑦ ᑎᑎᖃᖁᑎᖏᑦ 48.
ᓄᐊᓯᒪᔪᑦ. ᓄᑕᖃᓂᒃ ᐃᓕᕆᔭᒥᖕᓂᒃ ᑎᑎᖃᖁᑎᖏ ᐊᒻᒪᓗ ᐊᑖᑕᖑᐊᖏᑦ 
ᐊᓈᓇᖑᐊᖏᑦᑕ ᑎᑎᖃᖁᑎᖏᑦ ᐃᓚᖃᖃᑦᑕᖅᑐᑦ ᑐᓴᐅᒪᑎᑦᑎᙱᓗᐊᖅᑐᓂᒃ. 
ᐊᒻᒪᓗᑦᑕᐅᖅ, ᐱᔭᕇᖅᓯᔾᔪᑎᖏᑦ ᓄᑕᖃᓄᑦ ᐱᓕᕆᔭᒥᖕᓂ ᑎᑎᖃᖁᑎᖏᑦ 
ᐊᔾᔨᒌᙱᑑᑕᐅᓪᓗᑎᒃ, ᒪᓕᒡᖢᓂ ᐱᓕᕆᔾᔪᓯᐊ ᐃᓅᑉ ᓄᓇᓕᖕᓂ 
ᐊᔪᖅᓴᖅᑐᓕᕆᔨᐅᑉ. ᓄᑕᖃᑦ ᐊᑦᑕᕐᓇᖅᑐᒦᓕᖁᓇᒋ ᐃᓕᔭᐅᔪᓐᓇᖅᑐᑦ 
ᐊᑦᑕᕐᓇᖅᑐᒦᓕᕐᑎᑕᐅᓗᑎᒃ ᖃᖓᑐᐃᓐᓇᖅ ᐱᐅᓯᖓ ᐃᒃᐱᒋᔭᐅᑦᑎᐊᖏᑐᐊᕈᓂ 
ᐊᒻᒪᓗ ᑎᑎᕋᖅᑕᐅᓯᒪᑦᑎᐊᙱᑐᐊᕈᓂ. 

 ᑐᕿᒧᐊᕐᑎ ᐊᕐᕌᒍᒥ ᖃᐅᔨᓴᐃᓂᖓ. ᑕᒪᔾᔭᐅᒐᓗᐊᕐᑎᓪᓗᒋᑦ 49.
ᐊᖏᖅᓯᒪᓂᕆᔭᕗᑦ, ᐃᓄᓕᕆᔨᒃᑯᑦ ᐱᓕᕆᓚᐅᙱᑕᖓ ᐊᕐᕌᒍᒥ 
ᖃᐅᔨᓴᕆᐊᖃᖅᑐᑦ. ᑕᐃᒪᓐᓇᐅᒐᓗᐊᕐᑎᓪᓗᒍ, ᐃᓚᖓ ᓄᓇᓕᖕᓂ ᐳᓚᕋᓐᓂᖅ, 
ᐅᑯᐊ ᐃᓄᓕᕆᔨᒃᑯᑦ ᐱᔭᕇᖅᓯᓚᐅᖅᑐᑦ ᐃᓚᖏᓐᓂᒃ ᑲᒪᒋᔭᒥ ᐱᓕᕆᔭᒥ 
ᓱᖁᐃᕋᓱᑦᑎᐊᖅᖢᒋᑦ, ᐅᑯᐊᓗ ᑕᑯᑎᑦᑎᓚᐅᖅᑐᖅ ᑕᒪᕐᒥᒃ ᒪᓕᙱᑦᑐᑦ ᐱᐅᓯᕐᓄᑦ 
ᐊᒻᒪᓗ ᐊᔾᔨᒌᙱᑑᑕᐅᓗᐊᖅᑐᑦ ᑎᑎᕋᖅᓯᒪᔪᖁᑎᖏᑦ ᐊᐅᓚᑕᐅᓂᖏ. 
ᑕᐃᒪᓐᓇᐅᒐᓗᐊᕐᑎᓪᓗᒍ ᐃᓄᓕᕆᔨᒃᑯᑦ ᓄᓇᓕᖕᓄ ᐳᓚᕋᓐᓂᖓ ᑐᓂᓯᓯᒪᔪᖅ 
ᐃᓚᖏᓐᓂᒃ ᐊᑑᑎᖃᖅᑐᓂᒃ ᖃᐅᔨᒪᔭᕆᐊᖃᖅᑕᖏᓐᓂᒃ ᐱᓗᒍ ᒪᓕᒋᐊᓖᑦ 
ᐱᐅᓯᕆᔭᐅᙱᓗᐊᕐᓂᖏᓄᑦ, ᐅᒃᐱᕈᓱᙱᑐᒍᑦ ᑐᓂᓯᓚᐅᕐᒪᖔᑕ ᓈᒪᒃᑐᓂᒃ 
ᓇᓗᓇᐃᔭᑦᑎᐊᖅᓯᒪᔪᓂᒃ ᐃᑲᔫᑎᓂᐊᖅᑐᓂᒃ ᓄᓇᓕᖕᓂ ᐊᔪᖅᓴᖅᑐᓕᕆᔨᓂᒃ 
ᐱᓕᕆᓂᐊᕐᓗᒋᑦ ᓇᓪᓕᐊᒃ ᒪᓕᙱᓗᐊᖅᑐᖅ ᐱᐅᓯᕐᓂᒃ ᐱᔾᔪᑕᐅᔪᑦ 
(ᑕᑯᑎᑦᑎᔪᖅ 7). 

ᑕᑯᑎᑦᑎᔪᖅ 7  ᐱᕙᓪᓕᐊᓂᖓ ᐱᓕᕆᓪᓗᒋᑦ ᐊᑐᓕᖁᔭᕗᑦ ᒪᓕᖁᓪᓗᒋᑦ ᐱᐅᓯᕐᓄᑦ 

ᐊᑐᓕᖁᔭᐅᔪᖅ ᐱᕙᓪᓕᐊᓂᖓ 

ᐅᑯᐊ ᐃᓄᓕᕆᔨᒃᑯᑦ ᖃᐅᔨᒪᓇᓱᑦᑎᐊᕆᐊᓕᑦ ᑕᒪᒃᑯᐊ 
ᐱᓕᕆᔭᒥᖕᓂ ᐊᐅᓚᑦᑎᓂᖅ ᒪᓕᑦᑎᐊᕋᓗᐊᕐᒪᖔᑕ ᐱᐅᓯᕐᓂᒃ 
ᑖᒃᑯᓇᖓ ᓄᓇᓕᖕᓂ ᐊᔪᖅᓴᖅᑐᓕᕆᔨᒃᑯᓂᑦ 
ᑲᑎᒪᖃᑎᖃᕐᐸᒡᓗᑎᒃ ᓄᑕᖃᓂᒃ ᐊᒻᒪᓗ ᐃᓚᖏᓐᓂᒃ ᐊᒻᒪᓗ 
ᐅᔾᔨᖅᑐᑎᒥᓄᑦ ᕿᒥᕐᕈᐊᖅᑕᐅᑎᓪᓗᒍ ᐱᓕᕆᔭᒥ 
ᐸᕐᓇᐅᑎᖏᓂ ᑕᐃᒪᓐᓇᐅᓕᕌᖓᑦ ᐊᒻᒪᓗ 
ᑕᐃᒪᓐᓇᐅᔭᕆᐊᖃᓕᕌᖓᑦ. 

(ᐊᑐᓕᖁᔭᐅᔪᖅ 44 ᑕᐃᑲᓂ 2011 ᒫᔾᔨ ᐅᓂᒃᑳᖓᓂ 
ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ — ᓄᑕᖃᓄᑦ, ᒪᒃᑯᒃᑐᓄᑦ 
ᐊᒻᒪᓗ ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ ᓄᓇᕗᒻᒥ) 

ᓈᒻᒪᒃᓯᙱᑦᑐᖅ 

ᐅᑯᐊ ᐃᓄᓕᕆᔨᒃᑯᑦ ᐱᓯᒪᑦᑎᐊᕆᐊᓕᑦ ᐅᑯᐊ ᓄᓇᓕᖕᓂ 
ᐊᔪᖅᓴᖅᑐᓕᕆᔩᑦ ᐊᒻᒪᓗ ᐅᔾᔨᖅᑐᕐᑎᖏᑦ 
ᑎᑎᕋᖅᓯᒪᑦᑎᐊᖃᑦᑕᕐᓗᑎᒃ ᐳᓛᖃᑦᑕᕐᑕᒥᖕᓂ ᓄᑕᖃᓂᒃ 
ᐃᓄᓕᕆᔨᒃᑯᓂᑦ ᐱᔭᐅᓯᒪᔪᓂᒃ ᐊᒻᒪᓗ 
ᑎᑎᕋᖅᓯᒪᑦᑎᐊᖏᓐᓇᕐᓗᑎᒃ, ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ 
ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ ᐱᖁᔭᕐᔪᐊᖅ. 

(ᐊᑐᓕᖁᔭᐅᔪᖅ 45 ᑕᐃᑲᓂ 2011 ᒫᔾᔨ ᐅᓂᒃᑳᖓᓂ 
ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ — ᓄᑕᖃᓄᑦ, ᒪᒃᑯᒃᑐᓄᑦ 
ᐊᒻᒪᓗ ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ ᓄᓇᕗᒻᒥ) 

ᓈᒻᒪᒃᓯᙱᑦᑐᖅ 

ᑕᑯᑎᑦᑎᔪᖅ 7  ᐱᕙᓪᓕᐊᓂᖓ ᐱᓕᕆᓪᓗᒋᑦ ᐊᑐᓕᖁᔭᕗᑦ ᒪᓕᖁᓪᓗᒋᑦ ᐱᐅᓯᕐᓄᑦ 
(ᑲᔪᓯᔪᖅ) 

ᐊᑐᓕᖁᔭᐅᔪᖅ ᐱᕙᓪᓕᐊᓂᖓ 

ᐅᑯᐊ ᐃᓄᓕᕆᔨᒃᑯᑦ ᓄᑕᖃᓂᒃ ᓄᓇᕗᑦ ᓯᓚᑖᓄᑦ 
ᐸᕿᔭᐅᑎᑦᑎᓂᐊᕈᑎᒃ ᐱᓪᓗᒍ ᐊᑦᑕᕐᓇᖅᑐᒦᓗᐊᕐᓂᖓᓄ 
ᐊᒻᒪᓗ ᓈᒻᒪᓛᖑᓂᖓᓄ, ᐅᑯᐊ ᐃᓄᓕᕆᔨᒃᑯᑦ 
ᒪᓕᑦᑎᐊᕆᐊᓕᑦ ᓇᖕᒥᓂᖅ ᑐᑭᒧᐊᒍᑎᒥᖕᓂᒃ ᐊᒻᒪᓗ 
ᐱᐅᓯᕐᒥᖕᓂᒃ ᐃᒪᓐᓇ: 

• ᐱᔭᕇᖅᑐᑦ ᖃᓄᐃᑦᑐᖃᕐᓂᐊᙱᒪᑦ ᖃᐅᔨᓴᖅᑕᐅᓗᑎᒃ 
ᐱᕋᔭᒃᓯᒪᖕᒪᖔᑕ, ᐃᓄᓕᕆᔨᒃᑯᓂᑦ ᐊᓈᓇᖑᐊᕆᑎᑕᐅᔪᑦ 
ᐊᖏᕋᖏᑦ ᐃᓕᑕᐅᓇᓱᑦᑎᐊᕐᓗᑎᒃ, ᐅᒡᕙᓘᓐᓃᑦ 
ᐃᓄᒋᐊᓄᑦ ᐊᖏᕋᕆᑎᑕᐅᔪᑦ 
ᓱᖁᐃᖅᑕᐅᑦᑎᐊᖃᑦᑕᕐᓗᑎᒃ; 

• ᖃᐅᔨᒪᑦᑎᐊᕐᓗᓯ ᐅᑯᐊ ᐃᒡᓗᑦ ᐱᓕᕆᕕᒋᕙᒃᑕᓯ 
ᒫᓐᓇᓕᓴᐅᔪᓂᒃ ᓛᐃᓴᓯᖃᕋᓗᐊᕐᒪᖔᑕ ᐸᕿᔨᐅᓂᐊᕈᑎᒃ; 
ᐊᒻᒪᓗ 

• ᐳᓛᖅᑕᐅᖃᑦᑕᕐᓗᑎᒃ ᓄᑕᖃᑦ ᐃᓄᓕᕆᔨᒃᑯᓂᑦ 
ᐱᔭᐅᓯᒪᔪᑦ ᓄᓇᕗᑦ ᓯᓚᑖᓃᑎᑕᐅᔪᑦ, 
ᑕᐃᒪᓐᓇᐅᔭᕆᐊᖃᓕᕌᖓᑦ. 

(ᐊᑐᓕᖁᔭᐅᔪᖅ 53 ᑕᐃᑲᓂ 2011 ᒫᔾᔨ ᐅᓂᒃᑳᖓᓂ 
ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ — ᓄᑕᖃᓄᑦ, ᒪᒃᑯᒃᑐᓄᑦ 
ᐊᒻᒪᓗ ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ ᓄᓇᕗᒻᒥ) 

ᓈᒻᒪᒃᓯᙱᑦᑐᖅ 

ᑕᒃᑯᓄᖓ ᐱᐅᓯᖏᓐᓄᑦ ᐊᒻᒪᓗ ᐱᐅᓯᒃᓴᓕᐊᕆᔭᐅᓯᒪᔪᓄᑦ, 
ᐃᓄᓕᕆᔨᒃᑯᑦ ᐱᓕᕆᖃᑦᑕᕐᓗᑎᒃ ᐊᕐᕌᒍᑕᒫᑦ ᖃᐅᔨᓴᖅᓗᒋᑦ 
ᓄᑕᖃᑦ ᓴᐳᒻᒥᔭᐅᔪᑦ ᑎᑎᕋᖁᑎᖏᑦ ᓇᓗᓇᐃᖅᓯᓂᐊᕐᑕ 
ᐅᔾᔨᖅᑐᕐᑎᒥᖕᓄᑦ ᐊᒻᒪᓗ ᓄᓇᓕᖕᓂ ᐊᔪᖅᓴᖅᑐᓕᕆᔩᑦ 
ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᐋᕿᒃᓯᓯᒪᓂᐊᕐᒪᑕ ᑖᒃᑯᓇᖓᑦ 
ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ ᐱᖁᔭᕐᔪᐊᖅ. 
ᐊᑐᖅᓯᒋᐊᓕ ᐋᕿᐅᑎᒋᔪᑦ ᑐᑭᒧᐊᒍᑎᒋᓗᒋᑦ ᓄᓇᓕᖕᓂ 
ᐊᔪᖅᓴᖅᑐᓕᕆᔨᒃᑯᑦ ᐱᔭᕆᐅᖅᓴᔾᔪᑎᒋᓗᒋᑦ. 

(ᐊᑐᓕᖁᔭᐅᔪᖅ 55 ᑕᐃᑲᓂ 2011 ᒫᔾᔨ ᐅᓂᒃᑳᖓᓂ 
ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ — ᓄᑕᖃᓄᑦ, ᒪᒃᑯᒃᑐᓄᑦ 
ᐊᒻᒪᓗ ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ ᓄᓇᕗᒻᒥ) 

ᓈᒻᒪᒃᓯᙱᑦᑐᖅ 

ᓈᒻᒪᑐᐃᓐᓇᖅᑐᖅ — ᐱᕙᓪᓕᐊᓂᖓᑦ ᓈᒻᒪᑐᐃᓐᓇᖅᑐᖅ, ᐱᓪᓗᒍ ᖃᓄᖅ ᐊᖏᓂᖏᑦ ᐊᒻᒪᓗ 
ᐱᔭᕐᓂᙱᓂᖏᑦ ᐅᑯᐊ ᐱᔾᔪᑕᐅᔪᑦ, ᐊᒻᒪᓗ ᐱᔭᕇᕆᕐᒪᑦ ᑎᑭᐅᑎᔭᕇᕐᒪᑦ ᑕᐃᒪᖓᓂᑦ 
ᐊᑐᓕᖁᔭᐅᓚᐅᖅᑎᓪᓗᒋᑦ. 

ᓈᒻᒪᒃᓯᙱᑦᑐᖅ — ᐱᕙᓪᓕᐊᓂᖓᑦ ᓈᒻᒪᒃᓯᙱᑦᑐᖅ, ᐱᓪᓗᒍ ᐊᖏᔫᓂᖓ ᐊᒻᒪᓗ 
ᐱᔭᒃᓂᖏᑑᓂᖓ ᐱᔾᔪᑕᐅᔪᖅ, ᐊᒻᒪᓗ ᐊᑯᓂᐅᓗᐊᓕᕐᒪᑦ ᐊᓂᒍᖅᓯᒪᔪᑐᖃᐅᓕᖅᖢᓂ ᑕᐃᒪᖓᓂᑦ 
ᐊᑐᓕᖁᔭᐅᓚᐅᖅᑐᑦ ᐋᕿᒃᑕᐅᖅᓯᒪᓂᖏᑦ. 

 ᐊᑐᓕᖁᔭᐅᔪᖅ. ᐅᑯᐊ ᐃᓄᓕᕆᔨᒃᑯᑦ ᖃᐅᔨᒪᓗᑎᒃ 50.
ᒪᓕᑦᑎᐊᕋᓗᐊᕐᒪᖔᑕ ᐱᐅᓯᕐᓂᒃ ᓴᕿᑕᐅᓯᒪᔪᓂᒃ ᐃᓄᓕᕆᔨᖓᖏᓐᓄᑦ 
ᑎᑎᕋᖅᑕᐅᕙᓪᓕᐊᔪᑦ ᐊᐅᓚᑕᐅᑦᑎᐊᕐᓗᑎᒃ, ᐃᒡᓗᖁᑎᖏᑦ ᖃᐅᔨᓴᖅᑕᐅᕙᒡᓗᑎᒃ 
ᓱᕋᒃᓯᒪᖅᓯᐅᖅᑕᐅᓗᑎᒃ, ᐊᑖᑕᖑᐊᑦ ᐊᓈᓇᖑᐊᑦ ᐃᒡᓗᖏᑦ 
ᕿᒥᕐᕈᐊᖅᑕᐅᑦᑎᐊᕐᓗᑎᒃ, ᐊᒻᒪᓗ ᑐᑭᒧᐊᒃᑎ ᐊᕐᕌᒍᑕᒫᑦ ᖃᐅᔨᓴᑦᑎᐊᖃᑦᑕᕐᓗᒋᑦ. 
ᑕᐃᒪᓐᓇᐅᒍᑎᒃ, ᐃᒪᓐᓇᐃᓕᐅᕐᓗᑎᒃ: 

• ᑲᔪᓯᑦᑎᐊᕐᒪᖔᑦ ᐅᑯᐊ ᐃᖅᑲᓇᐃᔭᕐᑎᑦ, ᐅᔾᔨᖅᑐᕐᑏᑦ, ᐊᒻᒪᓗ 
ᐊᐅᓚᑦᑎᔨᐅᔪᑦ ᓵᑕᒃᓴᐅᔪᑦ ᒪᓕᑦᑎᐊᙱᑦᑐᓄᑦ ᐱᐅᓯᖏᓐᓄᖅ; ᐊᒻᒪᓗ 

• ᐊᑐᖅᓯᓗᑎᒃ ᐋᕿᐅᑎᔪᓂᒃ ᒫᓐᓇᐅᔪᖅ ᐊᐅᓚᑕᐅᔪᓄ 
ᐱᕙᓪᓕᐊᑎᑦᑎᔾᔪᑕᐅᕙᒃᑐᓂᒃ, ᓲᕐᓗ ᐃᓄᓕᕆᔨᒃᑯᓂᑦ ᑲᒪᒋᔭᐅᔪᑦ 
ᖃᐅᔨᓴᖅᑕᐅᓗᑎᒃ ᐅᔾᔨᖅᑐᕐᑎᖓᓂᑦ, ᑕᒻᒪᖅᓯᒪᔪᓐᓃᕐᑎᓪᓗᒋᑦ 
ᐱᓕᕆᐊᕆᓗᒋᑦ ᐊᒥᒐᖅᑐᑦ ᐊᒻᒪᓗ ᓇᓃᓕᕐᒪᖔᑕ ᖃᐅᔨᒪᓇᓱᒋᐊᓕᑦ 
ᖃᐅᔨᒋᐊᑲᓐᓂᕐᓗᒋᑦ ᑎᑭᐅᑎᓯᒪᙱᓗᐊᖅᑐᑦ ᐊᒥᖓᓗᐊᖅᑐᑦ 
ᐱᓕᕆᐊᖑᓗᑎᒃ. 

ᐅᑯᐊ ᐃᓄᓕᕆᔨᒃᑯᑦ ᑭᐅᓚᐅᖅᑐᑦ. ᐊᖏᖅᑐᑦ. ᑕᒪᐅᓇ ᕿᓚᒻᒥᐅᔪᒃᑯᑦ, 
ᐃᓄᓕᕆᔨᒃᑯᑦ ᑐᓂᓯᓂᐊᖅᑐᑦ ᐱᓕᕆᐊᕆᔭᒥᖕᓂᒃ ᑎᑎᖃᖁᑎᖏᓐᓂᒃ 
ᐱᐅᓯᕆᔭᐅᓂᐊᖅᑐᓂᒃ ᐱᕆᐅᖅᓴᑎᑦᑎᓂᕐᒧᑦ ᐱᓕᕆᑎᑦᑎᔾᔪᑕᐅᓂᐊᖅᑐᓂᒃ 
ᐅᔾᔨᖅᑐᑎᓄᑦ ᐃᖅᑲᓇᐃᔭᕐᑎᓄᑦ ᐊᒻᒪᓗ `ᐊᕿᒋᐊᖅᒻᓯᒪᔪᑦ ᐊ ``ᑐᑎᔪᓂᒃ ᓄᑕᖃᓄᑦ 
ᐊᒻᒪᓗ ᐃᓚ̀ᒋᓄᑦ ᐱᔨᑦᑎᕋᐅᑎᑦ ᐱᐅᓯᕆᓂᐊᖅᑕᖏᓐᓂᒃ ᐊᒻᒪᓗ 
ᐱᐅᓯᖅ̀ᓱᑕᐅᓂᐊᖅᑐᓂᒃ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ ᖃᐅᔨᒪᓂᐊᕋᑦᑕ 
ᒪᓕᙱᓗᐊᓕᖅᑐᓂᒃ ᐅᖃᐅᓯᐅᓗᑎᒃ ᐃᖅᑲᓇᐃᔭᕐ̀ᑎᑦ ᖃᐅᔨᓴᖅᑕᐅᓕᕐᑎᓪᓗᒋᑦ. 

ᐅᑯᐊ ᐃᓗᓕᕆᔨᒃᑯᑦ ᓴᕿᑦᑎᓯᒪᓂᐊᖅᑐᑦ ᑕᒪᐅᓇᑐᐃᓐᓇᖅ ᑎᑎᖃᑯᑎᖏᓐᓂᒃ 
ᖃᐅᔨᓴᖃᑦᑕᕐᓗᑎᒃ ᐃᓂᓕᐅᕆᓯᒪᓗᑎᒃ ᐊᑐᓕᖅᑎᑕᐅᓂᐊᖅᑐᓄᑦ ᑕᒪᐃᓐᓂ 
ᐊᕕᒃᑐᖅᓯᒪᔪᓂ ᐊᒻᒪᓗ ᐊᖓᔪᖅ̀ᑲᖃᕐᕕᖓᓂ ᑎᑎᕋᕐᕕᖕᓂ ᐊᑯᓂᐅᓗᐊᙱᓗᒋᑦ. 
ᓇᓂᔭᐅᔪᑦ ᑕᒪᒃᑯᓇᖓᑦ ᖃᐅᔨᔭᐅᔪᓂᑦ ᐊᑐᖅᑕᐅᓂᐊᖅᑐᑦ 
ᑕᒻᒪᖅᓯᒪᔪᓐ `ᓂᕐᑎᑦᑎᔾᔪᑕᐅᓗᑎᒃ ᐅᖃᐅᓯᕆᓗᒋᑦ ᒪᓕᙱᓗᐊᖅᑐᑦ ᐃᓗᐊᓂ 
ᐱᐅᓯᕆᔭᐅᔪᓂᑦ. 

ᖃᐅᔨᒪᔾᔪᑕᐅᔪᑦ ᓄᑕᖃᓂᒃ 
ᐃᓄᓕᕆᔨᒃᑯᓂᑦ 

ᐱᔭᐅᓯᒪᔪᓂᒃ 

 ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐊᑐᓂ ᐊᕕᒃᑐᖅᓯᒪᔪᓂ ᓂᕆᐅᒋᔭᐅᔪᑦ 51.
ᓄᐊᑦᑎᓗᑎᒃ ᖃᐅᔨᒪᔭᕆᐊᖃᖅᑕᒥᖕᓂᒃ ᐱᓪᓗᒋᑦ ᓄᑕᖃᑦ ᐱᓯᒪᔭᐅᔪᑦ 
ᐃᓄᓕᕆᔨᒃᑯᓂᑦ, ᓲᕐᓗ ᐊᕐᕌᒍᖏᑦ, ᓇᓪᓕᐅᑎᕕᖏᑦ, ᐸᕿᔭᐅᓂᖓᓄᑦ 
ᐊᖏᕈᑎᖏᑦ (ᐆᒃᑑᑎᒋᓪᓗᒍ, ᐸᕐᓇᐅᑎᑦ ᐸᕿᓂᕐᒧᑦ ᐱᔨᑦᑎᕋᐅᑎᓪᓘᓐᓃᑦ 
ᐊᖏᕈᑎᑦ), ᐊᑖᑕᖑᐊᖏᑦ ᐊᓈᓇᖑᐊᖏᑦ, ᐊᒻᒪᓗ ᖃᓄᖅ ᐃᓄᓕᕆᔨᒃᑯᓂᑦ 
ᑎᑎᕋᖁᑎᒋᔭᐅᔪᑦ ᒪᑐᐃᖓᕙ ᒪᐃᑐᙱᑦᑐᖅ. ᖃᐅᔨᒪᔭᐅᕆᐊᖃᖅᑐᑦ 
ᓄᐊᑕᐅᓪᓗᑎᒃ ᐊᑕᐅᓯᕐᒧᑦ ᐊᒻᒪᓗ ᐊᑐᖅᑕᐅᓗᑎᒃ ᒥᐊᓂᕆᔾᔪᑕᐅᓪᓗᑎᒃ ᐊᒥᓱᑦ 
ᓄᑕᖃᑦ ᓴᐳᒻᒥᔭᐅᔭᕆᐊᖃᖅᑐᑦ. ᑕᐃᒪᓐᓇᐅᔭᕆᐊᖃᖅᑐᖅ ᑭᓯᐊᓂ 
ᑎᑭᐅᑎᓯᒪᑦᑎᐊᕐᓗᒋᑦ ᑕᐃᒪᓐᓇᐅᔭᕆᐊᖃᕐᑎᑕᐅᔪᑦ ᐊᑖᒍᑦ ᓄᑕᖃᓄᑦ ᐊᒻᒪᓗ 
ᐃᓚᒌᓄᑦ ᐱᔨᑦᑎᕋᕐᓂᖅ ᐱᖁᔭᕐᔪᐊᖅ. 

 ᑕᐃᑲᓂ 2011, ᓇᓂᓯᓚᐅᖅᑐᒍᑦ ᑕᐃᒪᓐᓇᐅᓂᖓᓄᑦ ᐱᔭᕇᖅᓯᒪᓇᑎᒃ 52.
ᐅᓂᒃᑳᓕᐊᕆᓯᒪᔭᕆᐊᖃᖅᑐᑦ, ᐊᖓᔪᖅᑳᖃᕐᕕᖓᓂ ᐃᖅᑲᓇᐃᔭᕐᑎᑦ 
ᖃᐅᔨᒪᓚᐅᙱᑦᑐᑦ ᖃᓄᐃᓕᖓᓕᕐᒪᖔᑕ ᓄᑕᖃᑦ ᐱᓯᒪᔭᑎᒃ. ᑭᐅᓯᔾᔪᑎᒋᓗᒍ 
ᐊᑐᓕᖁᓯᒪᔭᑦᑎᓄᑦ, ᐅᑯᐊ ᐃᓄᓕᕆᔨᒃᑯᑦ ᐊᖏᖅᓯᒪᑦᑎᐊᖅᑐᑦ ᐱᓯᒪᑦᑎᐊᕐᓗᑎᒃ 
ᐊᕕᒃᑐᖅᓯᒪᔪᑦ ᑐᑭᒧᐊᒃᑎᖏᑦ ᐊᒻᒪᓗ ᐊᐅᓚᑦᓯᔨᖏᑦ ᐱᔭᒃᓴᖃᖅᑐᑦ 
ᑕᒻᒪᖅᑐᖃᖁᓇᒍ ᑕᒪᑐᒪᓂ ᑕᕿᒥ ᐅᓂᒃᑳᓕᐊᕆᓯᒪᔪᓂᒃ ᐊᒻᒪᓗ 
ᑐᓐᓂᖁᑎᒋᓗᒋᑦ ᐊᖓᔪᖅᑳᖃᕐᕕᖓᓐᓄᑦ. 

 ᒪᓐᓇᐅᔪᖅ ᖃᐅᔨᓴᕐᓂᕆᔭᕗᑦ, ᓱᖁᐃᖅᓯᓚᐅᖅᑐᒍᑦ ᖃᓄᖅ ᐃᓄᓕᕆᔨᒃᑯᑦ 53.
ᓈᒪᒃᑐᓂᒃ ᐱᓕᕆᔾᔪᑎᖃᖅᑐᑦ ᓴᙱᑑᑕᐅᓗᐊᖅᑐᓂᒃ ᐱᓪᓗᒍ 
ᖃᐅᔨᒪᔭᕆᐊᖃᖅᑕᒥᖕᓂ ᓄᐊᑦᑎᓂᖅ ᐅᑯᐊᓗ ᓇᓗᓇᐃᖅᓯᒪᔪᑦ 
ᐅᓂᒃᑳᓕᐊᕆᓚᐅᖅᑕᑦᑎᓂ. ᑕᐃᑲᓂ 2011 ᖃᐅᔨᓴᖅᑕᑦᑎᓂ, ᕿᒥᕐᕈᐊᓚᐅᖅᑐᒍᑦ 
ᐃᓄᓕᕆᔨᒃᑯᑦ ᑎᑎᖃᖁᑎᖏᓐᓂᒃ ᐊᒻᒪᓗ ᖃᐅᔨᓴᖅᖢᒋᑦ ᑕᑭᑕᒫᑦ ᓄᓇᓕᖕᓂ 
ᐅᓂᒃᑳᓕᐊᖑᔪᑦ ᑐᓴᐅᒪᔭᕆᐊᖃᖅᑕᒥᖕᓂᒃ ᓄᑕᖃᓂᒃ ᐃᓄᓕᕆᔨᒃᑯᓂᑦ 
ᐱᔭᐅᓯᒪᔪᓂᒃ. ᑕᑯᓐᓇᓚᐅᖅᑐᒍᑦ ᖃᓄᖅ ᐅᑯᐊ ᐃᓄᓕᕆᔨᒃᑯᑦ ᓈᒻᒪᑦᑎᐊᖅᑐᒥᒃ 
ᐱᕙᓪᓕᐊᑦᑎᐊᖅᑐᑦ ᓄᐊᑦᑎᖃᑦᑕᖅᖢᑎᒃ ᖃᐅᔨᒪᔭᕆᐊᖃᖅᑕᒥᖕᓂᒃ 
ᐱᐅᓯᕚᓪᓕᖁᓪᓗᒍ ᐱᓕᕆᑎᑦᑎᔾᔪᑎᒋᔭᖏᑦ ᐊᐅᓚᑕᐅᓂᖓ ᐊᒻᒪᓗ 
ᐱᓕᕆᔭᐅᓂᖏᓄᑦ. 

ᐅᑯᐊ ᐃᓄᓕᕆᔨᒃᑯᑦ ᐊᔾᔨᒌᙱᓐᓇᖏᑦᑐᑦ ᓄᐊᑦᑎᓂᖏᑦ 
ᑐᓴᐅᒪᔭᕆᐊᖃᖅᑕᒥᖕᓂ ᐱᓪᓗᒋᑦ ᓄᑕᖃᑦ ᐃᓄᓕᕆᔨᒃᑯᓂᑦ ᐱᓯᒪᔭᐅᔪ 

 ᐅᕙᓂ ᖃᐅᔨᓴᖅᑲᑦᑎᓂ, ᓇᓂᓯᓚᐅᖅᑐᒍᑦ ᑕᐃᒪ 54.
ᑐᓂᓯᔪᓐᓇᓚᐅᕋᓗᐊᕐᑎᓪᓗᒋᑦ ᐃᓄᓕᕆᔨᒃᑯᑦ ᐅᕙᑦᑎᓄᑦ ᑕᑯᑎᑦᑎᓪᓗᑎᒃ 
ᓄᓇᓕᖕᓂᑦ ᐅᓂᒃᑳᓕᐊᕆᔭᐅᖃᑦᑕᖅᑐᑦ ᑕᐃᑲᓂ ᖃᐅᔨᓴᕐᓂᕆᓚᐅᖅᑕᑦᑎᓂ, 
ᓴᕿᑦᑎᔪᓐᓇᐃᓕᓚᐅᖅᑐᑦ ᐅᓄᖅᓂᓴᐅᔪᓐᓇᕋᑎᒃ ᑕᕿᓂᑦ ᑎᓴᒪᓂᑦ 
ᐅᓂᒃᑳᓕᐊᕆᓯᒪᔪᑦ ᐅᑯᐊᓗ ᑐᓐᓂᖁᑕᐅᓯᒪᔪᑦ ᓄᓇᓕᖕᓂᑦ ᐊᕙᑖᓂ ᐊᐃᕆᓕ 2011 
ᐊᒻᒪᓗ ᔪᓚᐃ 2013. 

 ᐊᓯᑦᔨᖅᑕᕐᓂᐅᖃᑦᑕᖅᑐᓂᑦ ᖃᐅᔨᓴᓯᒪᔭᕗᑦ ᓇᓗᓇᐃᓚᐅᖅᑐᑦ ᐃᓚᖏᑦ 55.
ᓄᓇᓖᑦ ᒪᓕᑦᑎᐊᖏᓐᓇᖅᑐᑦ ᐅᓂᒃᑳᓕᐅᑦᑎᐊᖃᑦᑕᖅᖢᑎᒃ 
ᑕᐃᒪᓐᓇᐅᔭᕆᐊᖃᖅᑐᓂᒃ, ᑕᐃᒪᓗ ᐊᓯᖏᑦᑕᐅᖅ ᐊᒥᓱᓂᒃ ᑕᕿᓂᒃ 
ᑐᓂᓯᓇᓵᖃᑦᑕᖅᖢᑎᒃ ᑐᓴᕐᑎᑦᑎᔾᔪᑎᒋᔭᕆᐊᓕᖕᓂᒃ ᓄᑕᖃᓂᒃ ᐃᓄᓕᕆᔨᒃᑯᓂᑦ 
ᐱᔭᐅᓯᒪᔪᓂᒃ. ᐅᓇ ᐆᒃᑑᑎᒋᓗᒍ, 13 ᓄᓇᓖᑦ ᑐᓂᓯᓚᐅᖅᑐᑦ ᐅᖓᑖᓂ 90 ᐳᓴᑎ 
ᓄᓇᓕᖕᓂ ᐅᓂᒃᑳᓕᐅᖅᓯᒪᔪᓂᒃ, ᑕᐃᒪᓗ 6 ᓄᓇᓖᑦ ᑐᖔᓂ 25 ᐳᓴᑎ 
ᐅᓂᒃᑳᓕᐊᕆᔭᕆᐊᖃᖅᑕᒥᖕᓂᒃ. ᐅᑯᐊ 6 ᓄᓇᓖᑦ, 2 ᑐᓂᓯᓯᒪᙱᑦᑎᐊᖅᑐᑦ 
ᐅᓂᒃᑳᓂᒃ ᑕᐃᑲᓂ ᖃᐅᔨᓴᖅᓇᐅᑎᓪᓗᒍ. ᐅᓇ ᑐᓴᕐᑎᑦᑎᓂᖅ ᐱᒻᒪᕆᐅᔪᖅ 
ᐃᓄᓕᕆᔨᒃᑯᓄᑦ ᐊᑦᑕᖅᓇᖅᑐᒦᓕᖁᓇᒋᑦ ᓄᑕᖃᑦ ᐅᑯᐊ ᐱᔭᒃᓴᕆᔭᑎᒃ ᐊᒻᒪᓗ 
ᑐᓂᓯᓯᒪᓗᑎᒃ ᑭᖕᖒᒪᒋᔭᖏᓐᓄᑦ. 

 ᓇᓂᓯᓚᐅᖅᑐᒍᑦ ᐱᑕᖃᑦᑎᐊᙱᑦᑐᖅ ᓴᕿᑐᖃᓚᐅᙱᑦᑐᖅ 56.
ᖃᓄᐃᓕᖓᓕᕐᒪᖔᑕ ᖃᐅᔨᓇᓱᖃᑦᑕᕐᓂᕐᒪᖔᑕ ᐊᖓᔪᖅᑳᖃᕐᕕᖓ ᐅᒡᕙᓘᓐᓃᑦ 
ᐊᕕᒃᑐᖅᓯᒪᔪᖏᑦ ᐅᖃᐅᓯᕆᓗᒋᑦ ᐱᑕᖃᙱᑦᑐᑦ ᐅᓂᒃᑳᖏᑦ. 

ᑕᐃᒪᓐᓇᐅᒐᓗᐊᕐᑎᓪᓗᒍᖃᖅᑐᖅ, ᐱᑕᖃᓚᐅᙱᑦᑐᖅ 
ᑕᒻᒪᖅᓯᒪᔪᓐᓃᕈᑎᓇᓱᒃᑐᓂᒃ ᑕᐃᒪᖓᓂ ᑐᓗᖅᑕᐅᑕᐅᕙᒃᑐᓄᑦ 
ᐅᓂᒃᑳᓕᐅᕋᓱᒃᑐᓄᑦ. ᑕᐃᒪᓐᓇᐅᓂᖓᓄᑦ ᐱᑕᖃᐅᙱᓗᐊᖃᖅᑕᖅᑐᑦ 
ᐅᓂᒃᑳᓕᐊᖑᑕᐃᓐᓇᖃᑦᑕᖅᖢᑎ, ᐃᓄᓕᕆᔨᒃᑯᑦ ᖃᐅᔨᒪᔪᓐᓇᙱᑦᑐᑦ ᖃᓄᖅ 
ᐋᕿᑦᑎᐊᖅᓯᒪᔪᖃᕋᓗᐊᕐᒪᖔᑕ ᑐᓴᒐᒃᓴᑐᐃᓐᓇᓂᒃ ᐱᑕᖃᕋᓗᐊᕐᓂᕈᓂ ᓄᑕᖃᓂᒃ 
ᐊᒻᒪᓗ ᒪᒃᑯᒃᑐᓂᒃ ᐸᕿᔭᒥᖕᓂᒃ ᐃᓄᓕᕆᔨᒃᑯᑦ (ᑕᑯᑎᑦᑎᔪᖅ 8). 

ᑕᑯᑎᑦᑎᔪᖅ 8  ᐱᕙᓪᓕᐊᓂᖓ ᐱᓕᕆᓪᓗᒋᑦ ᐊᑐᓕᖁᓚᐅᖅᑕᕗᑦ 
ᓄᐊᑦᑎᑦᑎᐊᕋᓗᐊᕐᒪᖔᑕ ᖃᐅᔨᒪᔭᕆᐊᖃᖅᑕᒥᖕᓂ ᐱᓪᓗᒋᑦ ᓄᑕᖃᑦ ᐸᕿᔭᑎᒃ 
ᐃᓄᓕᕆᔨᒃᑯᑦ 

ᐊᑐᓕᖁᔭᐅᔪᖅ ᐱᕙᓪᓕᐊᓂᖓ 

ᐅᑯᐊ ᐃᓄᓕᕆᔨᒃᑯᑦ ᖃᐅᔨᒪᑦᑎᐊᕋᓱᒋᐊᓕᑦ ᐅᑯᐊ 
ᐊᕕᒃᑐᖅᓯᒪᔪᑦ ᓄᐊᑦᑎᖃᑦᑕᕐᓗᑎᒃ ᖃᐅᔨᒪᔾᔪᑎᒃᓴᒥᖕᓂ 
ᓄᑕᖃᓂᒃ ᐸᕿᔭᒥᖕᓂᒃ ᐊᒻᒪᓗ ᐊᐅᓚᕐᑎᓪᓗᒋᑦ 
ᐊᖓᔪᖅᑳᖃᕐᕕᖓᓄᑦ ᑭᖑᕙᖅᓯᒪᓐᓂᖃᙱᓪᓗᑎᒃ 

(ᐊᑐᓕᖁᔭᐅᔪᖅ 63 ᑕᐃᑲᓂ 2011 ᒫᔾᔨ ᐅᓂᒃᑳᖓᓂ 
ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ — ᓄᑕᖃᓄᑦ, ᒪᒃᑯᒃᑐᓄᑦ 
ᐊᒻᒪᓗ ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ ᓄᓇᕗᒻᒥ) 

ᓈᒻᒪᒃᓯᙱᑦᑐᖅ 

ᓈᒻᒪᑐᐃᓐᓇᖅᑐᖅ — ᐱᕙᓪᓕᐊᓂᖓᑦ ᓈᒻᒪᑐᐃᓐᓇᖅᑐᖅ, ᐱᓪᓗᒍ ᖃᓄᖅ ᐊᖏᓂᖏᑦ ᐊᒻᒪᓗ 
ᐱᔭᕐᓂᙱᓂᖏᑦ ᐅᑯᐊ ᐱᔾᔪᑕᐅᔪᑦ, ᐊᒻᒪᓗ ᐱᔭᕇᕆᕐᒪᑦ ᑎᑭᐅᑎᔭᕇᕐᒪᑦ ᑕᐃᒪᖓᓂᑦ 
ᐊᑐᓕᖁᔭᐅᓚᐅᖅᑎᓪᓗᒋᑦ. 

ᓈᒻᒪᒃᓯᙱᑦᑐᖅ — ᐱᕙᓪᓕᐊᓂᖓᑦ ᓈᒻᒪᒃᓯᙱᑦᑐᖅ, ᐱᓪᓗᒍ ᐊᖏᔫᓂᖓ ᐊᒻᒪᓗ 
ᐱᔭᒃᓂᖏᑑᓂᖓ ᐱᔾᔪᑕᐅᔪᖅ, ᐊᒻᒪᓗ ᐊᑯᓂᐅᓗᐊᓕᕐᒪᑦ ᐊᓂᒍᖅᓯᒪᔪᑐᖃᐅᓕᖅᖢᓂ ᑕᐃᒪᖓᓂᑦ 
ᐊᑐᓕᖁᔭᐅᓚᐅᖅᑐᑦ ᐋᕿᒃᑕᐅᖅᓯᒪᓂᖏᑦ. 

 ᐊᑐᓕᖁᔭᐅᔪᖅ. ᐅᑯᐊ ᐃᓄᓕᕆᔨᒃᑯᑦ ᑭᖑᕙᖅᓯᒪᓂᖃᙱᓗᑎᒃ 57.
ᓄᐊᑦᑎᖃᑦᑕᕐᓗᑎᒃ ᐊᒻᒪᓗ ᑐᓴᕐᑎᑦᑎᓗᑎᒃ ᖃᐅᔨᔭᒥᖕᓂᒃ ᐱᓪᓗᒋᑦ ᓄᑕᖃᑦ 
ᐃᓄᓕᕆᔨᒃᑯᓂᑦ ᐱᔭᐅᓯᒪᔪᑦ ᒥᐊᓂᕆᑦᑎᐊᕐᓗᒋᑦ ᓄᓇᓕᖕᓂ ᐅᓂᒃᑳᓕᐊᖑᔪᑦ, 
ᐊᒻᒪᓗ ᑕᒻᒪᖅᓯᒪᔪᓂᒃ ᐋᕿᒃᓯᔾᔪᑎᒋᓗᒋᑦ ᐱᓕᕆᔭᕆᐊᖃᕐᑎᓪᓗᒋᑦ. 

ᐅᑯᐊ ᐃᓄᓕᕆᔨᒃᑯᑦ ᑭᐅᓚᐅᖅᑐᑦ. ᐊᖏᖅᑐᑦ. ᑕᒪᐅᓇ ᕿᓚᒻᒥᐅᔪᒃᑯᑦ, 
ᐃᓄᓕᕆᔨᒃᑯᑦ ᖃᐅᔨᒪᓂᐊᖅᑐᑦ ᑕᒪᕐᒥᒃ ᑐᓴᐅᒪᑎᑦᑎᔾᔪᑎᓕᒫᑦ ᐱᔾᔪᑎᒋᓪᓗᒋᑦ 
ᓄᑕᖃᑦ ᐃᓄᓕᕆᔨᒃᑯᓂᑦ ᐱᓯᒪᔭᐅᔪᑦ ᐃᓚᓕᐅᑎᔭᐅᓯᒪᓗᑎᒃ 
ᐊᖓᔪᖅᑳᖃᕐᕕᖓᓂ ᖃᓄᐃᓕᖓᓕᕐᒪᖔᑕ ᒪᓕᒃᓯᔾᔪᑎᖏᓐᓂ ᑕᒪᓐᓇ 
ᓴᕿᑕᐅᓗᓂ. ᐊᖓᔪᖅᑳᖃᕐᕕᖓᑦ ᓄᖃᖓᙱᑐᒥᒃ ᖃᓄᐃᓕᖓᓕᕐᒪᖔᑕ 
ᖃᐅᓕᓇᓱᑦᑎᐊᖏᓐᓇᖃᑦᑕᕐᓗᑎᒃ ᐊᕕᒃᑐᖅᓯᒪᔪᓂᑦ ᐅᑯᐊᓗ 
ᐅᓂᑲᐅᓯᖃᖃᑦᑕᙱᓗᐊᕐᒪᑕ ᒪᓕᒡᖢᒋᑦ ᐱᐅᓯᖏᑦ.  

ᐅᑯᐊ ᐃᓄᓕᕆᔨᒃᑯᑦ ᐋᕿᒃᓯᓂᐊᖅᑐᑦ ᐅᓗᕆᐊᓇᖅᑐᖃᕈᓐᓃᕐᑎᓪᓗᒋᑦ 
ᑕᒪᒃᑯᓄᖓ ᐊᑐᓕᖅᑕᐅᑎᓪᓗᒍ ᐃᑲᔪᖅᑕᒥᖕᓂᒃ ᖃᐅᔨᒪᔾᔪᑎᒋᓂᐊᖅᑕᒥᖕᓂᒃ 
ᓇᑭᑐᐃᓐᓇᖅ ᓄᓇᕗᒻᒥ ᐊᑯᓂᐅᓗᐊᙱᑦᑐᑰᖓᓗᒋᑦ. 

ᓄᓇᓕᖕᓂᒃ 
ᐱᓕᕆᖃᑕᐅᑎᑦᑎᓂᖅ 
ᐊᒻᒪᓗ ᐅᖃᐅᓯᒃᓴᖏᑦ 

 ᑕᐃᑲᓂ 2011 ᖃᐅᔨᓴᖅᓯᒐᑦᑕ, ᐅᓂᒃᑳᓕᐅᓚᐅᖅᑐᒍᑦ 58.
ᑕᒪᓐᓇᐅᒐᓗᐊᕐᑎᓪᓗᒍ ᑎᓕᔭᐅᓯᒪᔪᑦ ᐃᓄᓕᕆᔨᒃᑯᑦ ᓴᐳᒻᒥᓗᒋᑦ ᓄᑕᖃᑦ, 
ᐃᓄᑑᔾᔪᑎᔪᓐᓇᙱᑕᖓᑦ. ᐊᑖᑕᒃᑯᖏᑦ ᐊᓈᓇᒃᑯᖏᑦ ᓯᕗᓪᓕᐅᓪᓗᑎᒃ 
ᐱᔭᒃᓴᖃᖅᑐᑦ ᖃᓄᐃᖏᑦᑎᐊᖁᓪᓗᒋᑦ ᓄᑕᖃᑦ, ᑭᓯᐊᓂ ᓄᓇᓖᑦ ᐃᑲᔫᑎᓲᑦ 
ᓄᑕᕋᖅ ᓴᐳᒻᒥᔭᐅᑦᑎᐊᖁᓪᓗᒍ. ᐅᖃᖅᓯᒪᕗᒍᑦ ᐅᑯᐊ ᐃᓄᓕᕆᔨᒃᑯᑦ 
ᓴᓇᖃᑎᖃᕆᐊᖃᖅᑐᑦ ᓴᓇᖃᑎᖃᑦᑎᐊᕐᓂᖅᓴᐅᓗᑎᒃ ᐊᑖᑕᒃᑯᖏᓐᓂᒃ 
ᐊᓈᓇᒃᑯᖏᓐᓂᒃ ᐊᒻᒪᓗ ᓄᓇᓕᖕᓂ ᖃᐅᔨᒪᑦᑎᐊᕐᓂᐊᕐᒪᑕ ᐱᔪᒪᔭᖏᓐᓂᒃ 
ᓄᑕᖃᑦ ᐃᒡᓗᒃᓴᓄᑦ, ᓂᕿᒃᓴᒥᖕᓄᑦ, ᐊᒻᒪᓗ ᐃᑲᔫᑎᒃᓴᐃᑦ ᑲᑎᑦᑎᐊᕐᓗᑎᒃ, 
ᐊᒻᒪᓗ ᓴᐳᒻᒥᔭᐅᓗᑎᒃ ᑎᒥᖏᑦ ᖃᓄᐃᓕᔭᐅᖁᓇᒋᑦ, ᐅᓗᕆᓇᖅᑐᒦᓕᖁᓇᒋᑦ 
ᐊᒻᒪᓗ ᐊᓯᖏᓐᓂᒃ ᐱᑦᑎᐊᖅᑕᐅᙱᓕᖁᓇᒋᑦ. ᐊᑐᓕᖅᑕᐅᖁᔨᕗᒍᑦ ᐅᑯᐊ 
ᐃᓄᓕᕆᔨᒃᑯᑦ ᓴᕿᑦᑎᓗᑎᒃ ᐋᕿᒃᓯᒪᔾᔪᑎᒃᓴᓂᒃ ᐸᕐᓇᐅᑎᒃᓴᓂᒃ ᐊᒻᒪᓗ 
ᐋᕿᐅᑎᒃᓴᓂᒃ ᐅᑯᐊ ᐃᓚᓕᐅᑎᓯᒪᓗᒋᑦ ᐊᑖᑕᒃᑯᖏᓐᓂᒃ ᐊᓈᓇᒃᑯᖏᓐᓂᒃ 
ᐊᒻᒪᓗ ᓄᓇᖕᓕᑦ ᐅᖃᐅᓯᖏᓐᓂᒃ. 

 ᑭᐅᓯᔾᔪᑎᕗᑦ 2011 ᖃᐅᔨᓴᕈᑎᑦᑎᒍᑦ ᐊᑐᓕᖁᔭᑦᑎᓂ, ᐅᑯᐊ 59.
ᐃᓄᓕᕆᔨᒃᑯᑦ ᓇᓗᓇᐃᖅᓯᒪᔪᑦ ᐱᓕᕆᕙᓪᓕᐊᓂᕐᒥᖕᓂᒃ ᑕᒪᐃᓐᓂᒃ 
ᕿᒥᕐᕈᐊᖅᖢᑎᒃ ᐱᓪᓗᒍ ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ 
ᐱᖁᔭᕐᔪᐊᖅ. ᐃᓄᓕᕆᔨᒃᑯᑦ ᐅᖃᖅᓯᒪᔪᑦ ᕿᓂᖅᑐᑦ ᑭᐅᓯᔾᔪᑎᒃᓴᖏᓐᓂᒃ 
ᓄᓇᕗᒻᒥᐅᑦ ᖃᓄᖅ ᐱᖁᔭᕐᔪᐊᖅ ᐊᓯᑦᔩᓇᔭᕐᓂᖓᓂ ᐃᓚᐅᑎᓪᓗᒋᑦ 
ᐊᑖᑕᒃᑯᖏᑦ ᐊᓈᓇᒃᑯᖏᑦ, ᐃᓚᖏᑦ ᐊᒻᒪᓗ ᓄᓇᓖᑦ ᑕᒪᕐᒥᒃ 
ᐅᓗᕆᐊᓇᖅᑐᒦᑕᐃᓕᑏᓐᓇᕐᓗᒋᑦ ᓄᑕᖃᑦ. ᑭᐅᔭᐅᓂᐊᕐᓗᑕ, ᐃᓄᓕᕆᔨᒃᑯᑦ 
ᓇᓗᓇᐃᖅᓯᒪᔪᑦ ᓄᓇᓕᖕᓂ ᐳᓛᖃᑦᑕᕐᓂᕐᒥᖕᓂᒃ ᐊᒻᒪᓗ ᑲᑎᒪᖃᑎᖃᖅᖢᑎᒃ 
ᑕᒪᐃᓐᓂ ᓄᓇᕗᒻᒥ. 

 ᐅᕙᓂ ᖃᐅᔨᓴᕐᓂᕆᕙᒃᑕᑦᑎᒍᑦ ᖃᓄᖅ ᐃᓄᓕᕆᔨᒃᑯᑦ 60.
ᐱᓕᕆᓯᒪᖕᒪᖔᑕ ᐱᑕᖃᕆᐊᖃᕐᑎᓪᓗᒍ ᓄᓇᓕᖕᓂ ᐱᓕᕆᖃᑎᖃᕐᓗᑎᒃ ᐊᒻᒪᓗ 
ᐅᖃᐅᓯᒃᓴᖏᓐᓄᑦ ᐅᑯᐊ ᓇᓗᓇᐃᖅᑕᐅᓚᐅᖅᑐᑦ 2011 ᐅᓂᒃᑳᓕᐊᕆᓯᒪᔭᑦᑎᓂ. 
ᐊᐱᖅᓱᐃᓚᐅᖅᑐᒍᑦ ᐊᖓᔪᖅᑳᖑᔪᓂᒃ ᑕᑯᓇᓱᒡᖢᑕ ᓄᐊᑦᑎᓂᑰᖕᒪᖔᑕ ᐊᒻᒪᓗ 
ᐊᑐᖅᓯᖕᒪᖔᑕ ᐅᖃᐅᓯᐅᔪᓂᒃ ᐊᑖᑕᒃᑯᓂᑦ ᐊᓈᓇᒃᑯᓂᑦ ᐊᒻᒪᓗ ᓄᓇᓕᖕᓂ 
ᓴᕿᑦᑎᓗᑎᒃ ᐋᕿᒃᓯᒪᔾᔪᑎᒃᓴᐃᑦ ᐃᓚᓕᐅᑎᓯᒪᓗᑎᒃ ᓄᓇᓕᖕᓂᖔᖅᑐᓂᑦ 
ᐋᕿᐅᑎᔾᔪᑎᒃᓴᓄᑦ. 

ᐅᑯᐊ ᐃᓄᓕᕆᔨᒃᑯᑦ ᐱᓕᕆᓯᒪᙱᑦᑐᑦ ᑲᔪᓰᓐᓇᕈᓐᓇᖅᑐᓂᒃ 
ᐱᓕᕆᖃᑎᒌᒃᑎᑦᑎᕙᒐᑎᒃ ᐊᑖᑕᐅᔪᓂᒃ ᐊᓈᓇᐅᔪᓂᒃ ᐊᒻᒪᓗ ᓄᓇᓕᖕᓂᒃ 
ᐱᓪᓗᒍ ᓄᑕᖃᓄᑦ ᐃᓄᓕᕆᔨᒃᑯᓂᑦ ᐱᓯᒪᔭᐅᔪᓄᑦ ᐋᕿᒃᓯᒪᔾᔪᑎᒃᓴᖏᓐᓂᒃ 
ᐱᕙᓪᓕᐊᑎᑦᑎᓂᖅ 

 ᓇᓂᓯᓯᒪᕗᒍᑦ ᐃᓄᓕᕆᔨᒃᑯᑦ ᓴᕿᑦᑎᓯᒪᔪᑦ ᐸᕐᓇᐅᑎᓂᒃ, 61.
ᑎᑎᕋᖅᓯᒪᓪᓗᒋᑦ, ᐅᑯᐊ ᐃᓄᓕᕆᔾᔪᑕᐅᔪᑦ ᐱᔨᑦᑎᕋᐅᑎᑦ 
ᐋᕿᑦᑎᐊᕈᑎᒃᓴᖏᓐᓄᑦ ᕿᒥᕐᕈᐊᕐᓂᖅ 2012-2022 ᐃᒪᓐᓇᐅᖁᔨᓯᒪᔪᖅ, 
ᐊᓯᖏᓪᓘᒐᓗᐋᖅᑕᐅᖅ, ᓄᖃᖓᙱᑐᒥᒃ ᐱᓕᕆᖃᑕᐅᖏᓐᓇᕐᓗᑎᒃ ᐊᑖᑕᒃᑯᖏᑦ 
ᐊᒻᒪᓗ ᐊᓈᓇᒃᑯᖏᑦ ᐊᒻᒪᓗ ᓄᓇᓖᑦ ᐱᑕᖃᕆᐊᓕᒃ ᐃᓄᓕᕆᔨᒃᑯᑦ 

ᐱᐅᓂᖅᓴᐅᔪᒥᒃ ᓇᓗᓇᐃᖅᓯᓂᐊᕐᓗᑎᒃ ᐊᒻᒪᓗ ᐃᑲᔪᖃᑎᒌᒡᓂᐊᕐᓗᑎᒃ 
ᐱᒻᒪᕆᐅᔪᑦ ᐱᔾᔪᑕᐅᔪᑦ ᐊᒃᑐᐃᔪᑦ ᐃᓅᓯᑦᑎᐊᕙᒃᓴᖏᓐᓄᑦ ᓄᓇᕗᒻᒥ 
ᓄᑕᖃᖏᑦᑕ. 

 ᑕᐃᒪᓐᓇᐅᒐᓗᐊᕐᑎᓪᓗᒍ, ᐅᑯᐊ ᐃᓄᓕᕆᔨᒃᑯᑦ 62.
ᐱᓕᕆᑦᑎᐊᖅᓯᒪᙱᑦᑐᑦ ᑕᓴᒥᖓ ᐊᑐᓕᖁᔭᐅᔪᖅ (ᑕᑯᑎᑦᑎᔪᖅ 9). ᐅᓇ 
ᐆᒃᑑᑎᒋᓗᒍ, ᐸᕐᓇᐅᑎ ᐃᓚᓯᓯᒪᙱᑦᑐᑦ ᖃᓄ ᓄᖃᖓᙱᑐᒥᒃ 
ᐱᓕᕆᖃᑕᐅᖏᓐᓇᕐᓗᑎᒃ ᐊᑖᑕᒃᑯᖏᑦ, ᐊᓈᓇᒃᑯᖏᑦ, ᐊᒻᒪᓗ ᓄᓇᓖᑦ. ᐊᒻᒪᓗ  
ᓇᓗᓇᐃᖅᓯᓚᐅᙱᑐᑦ ᐱᓕᕆᐊᒃᓴᓂᒃ ᐊᑯᓂᐅᑎᒋᓇᔭᕐᓂᖓᓂᒃ ᐊᒻᒪᓗ 
ᐃᑲᔫᑎᒃᓴᓐᓂᒃ . 

ᑕᑯᑎᑦᑎᔪᖅ 9  ᐱᕙᓪᓕᐊᓂᖓ ᐅᖃᐅᓯᕆᓗᒋᑦ ᐊᑐᓕᖁᔭᐅᔪᑦ ᐱᓕᕆᖃᑕᐅᑎᓪᓗᒋᑦ 
ᐊᑖᑕᒃᑯᖏᑦ ᐊᓈᓇᒃᑯᖏᑦ ᐊᒻᒪᓗ ᓄᓇᓖᑦ 

ᐊᑐᓕᖁᔭᐅᔪᖅ ᐱᕙᓪᓕᐊᓂᖓ 

ᐅᑯᐊ ᐃᓄᓕᕆᔨᒃᑯᑦ ᐱᓕᕆᖃᑎᖃᕐᓗᑎᒃ ᐊᑖᑕᒃᑯᖏᓐᓂᒃ 
ᐊᓈᓇᒃᑯᖏᓐᓂᒃ ᐊᒻᒪᓗ ᓄᓇᓕᖕᓂ ᑐᑭᓯᓇᓱᖃᑎᒌᒡᓗᑎᒃ 
ᐊᐅᓪᓗᑎᓗᒍ ᓄᑕᖃᖅ ᐅᓗᕆᐊᓇᖅᑐᒦᓕᖁᓇᒍ. ᐊᑐᕐᓗᒋᑦ 
ᐅᑯᐊ ᐅᖃᐅᓯᕆᔭᑎᒃ ᐱᕙᓪᓕᐊᑎᑦᑎᔾᔪᑎᒋᓗᒋᑦ 
ᐋᕿᒃᓯᒪᐅᑎᒃᓴᓂᒃ ᐅᑯᐊ ᐃᓚᓕᐅᑎᓯᒪᓂᐊᖅᑐᑦ ᓄᓇᓕᖕᓂ 
ᐋᕿᐅᑎᒃᓴᓄᑦ. 

(ᐊᑐᓕᖁᔭᐅᔪᖅ 67 ᑕᐃᑲᓂ 2011 ᒫᔾᔨ ᐅᓂᒃᑳᖓᓂ 
ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ — ᓄᑕᖃᓄᑦ, ᒪᒃᑯᒃᑐᓄᑦ 
ᐊᒻᒪᓗ ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ ᓄᓇᕗᒻᒥ) 

ᓈᒻᒪᒃᓯᙱᑐᖅ 

ᓈᒻᒪᑐᐃᓐᓇᖅᑐᖅ — ᐱᕙᓪᓕᐊᓂᖓᑦ ᓈᒻᒪᑐᐃᓐᓇᖅᑐᖅ, ᐱᓪᓗᒍ ᖃᓄᖅ ᐊᖏᓂᖏᑦ ᐊᒻᒪᓗ 
ᐱᔭᕐᓂᙱᓂᖏᑦ ᐅᑯᐊ ᐱᔾᔪᑕᐅᔪᑦ, ᐊᒻᒪᓗ ᐱᔭᕇᕆᕐᒪᑦ ᑎᑭᐅᑎᔭᕇᕐᒪᑦ ᑕᐃᒪᖓᓂᑦ 
ᐊᑐᓕᖁᔭᐅᓚᐅᖅᑎᓪᓗᒋᑦ. 

ᓈᒻᒪᒃᓯᙱᑦᑐᖅ — ᐱᕙᓪᓕᐊᓂᖓᑦ ᓈᒻᒪᒃᓯᙱᑦᑐᖅ, ᐱᓪᓗᒍ ᐊᖏᔫᓂᖓ ᐊᒻᒪᓗ 
ᐱᔭᒃᓂᖏᑑᓂᖓ ᐱᔾᔪᑕᐅᔪᖅ, ᐊᒻᒪᓗ ᐊᑯᓂᐅᓗᐊᓕᕐᒪᑦ ᐊᓂᒍᖅᓯᒪᔪᑐᖃᐅᓕᖅᖢᓂ ᑕᐃᒪᖓᓂᑦ 
ᐊᑐᓕᖁᔭᐅᓚᐅᖅᑐᑦ ᐋᕿᒃᑕᐅᖅᓯᒪᓂᖏᑦ. 

 ᐊᑐᓕᖁᔭᐅᔪᖅ. ᑕᐃᒪᓗ ᐊᑐᓕᖅᑕᐅᖁᔨᓚᐅᖅᑐᒍᑦ 2011 63.
ᖃᐅᔨᓴᕈᑎᑦᑎᓂ, ᐅᑯᐊ ᐃᓄᓕᕆᔨᒃᑯᑦ ᐱᓕᕆᑦᑎᐊᖃᑎᖃᕐᓗᑎᒃ ᐊᑖᑕᒃᑯᖏᓐᓂᒃ 
ᐊᓈᓇᒃᑯᖏᓐᓂᒃ ᐊᒻᒪᓗ ᓄᓇᓕᖕᓂᒃ ᐱᕙᓪᓕᐊᑎᑦᑎᓗᑎᒃ ᐋᕿᒃᓯᒪᔾᔪᑎᒃᓴᓂᒃ 
ᓄᑕᖃᑦ ᐅᓗᕆᐊᓇᖅᑐᒦᖁᓇᒋᑦ ᐱᕐᕈᓗᐊᕿᖁᓇᒋᑦ. ᐅᑯᐊ ᐋᕿᒃᓯᒪᐅᑎᒃᓴᐃᑦ 
ᐃᓚᖃᕐᓗᑎᒃ ᐱᓕᕆᐊᒃᓴᓂᒃ, ᖃᓄᖅ ᐊᑯᓂᐅᑎᒋᓇᔭᕐᓂᖓᓂᒃ, ᐊᒻᒪᓗ ᐃᑲᔫᑎᑦ 
ᐱᓕᕆᓂᐊᕐᓗᒋᑦ ᐱᔭᕐᓂᙱᑦᑐᑦ ᓄᓇᖏᓐᓂ. 

ᐅᑯᐊ ᐃᓄᓕᕆᔨᒃᑯᑦ ᑭᐅᓚᐅᖅᑐᑦ. ᐊᖏᖅᑐᑦ. ᑕᒪᐅᓇ ᕿᓚᒻᒥᐅᔪᒃᑯᑦ, 
ᐃᓄᓕᕆᔨᒃᑯᑦ ᐊᖏᒡᓕᒋᐊᕐᓗᒍ ᐊᕕᒃᑐᖅᓯᖅᒪᔪᑎᒍ ᐅᓂᒃ̀ᑲᓕᐅᖃᑦᑕᕐᓂᖓᑦ 
ᐃᓚᖃᕐᓗᒍ ᖃᐅᔨᒪᔾᔪᑕᐅᔪᓂᒃ ᐱᔨᑦᑎᕋᐅᑎᓄᑦ ᖃᓄᐃᓕᐅᖅᑕᐅᔪᓂᑦ ᐊᒻᒪᓗ 
ᐃᑲ `ᔪᑎᓂᒃ ᐃᑲᔪᖅᓯᖅᑐᓂᒃ ᓄᑕᖃᓂᒃ ᐅᓗᕆᐊᓇᖅᑐ̀ᒥᓕᖅᑐᖃᖁᓇᒍ ᑕᒪᐅᓐᓇ 

ᐊ `ᑕᑕᒃᑯᖏᑦ ᐊ `ᓇᓇᒃᑯᖏᑦ ᐱᓕᕆᖃᑕᐅᑎᓪᓗᒋᑦ ᐊᒻᒪᓗ ᓄᓇᓕᖕᓂ 
ᐱᕙᓪᓕᐊᑎᑦᑎᓂᖅ. 

ᐊᑯᓂᐅᓗᐊᙱᑦᑐᒃᑯᑦ. ᐅᑯᐊ ᐃᓄᓕᕆᔨᒃᑯᑦ ᕿᒥᕐᕈᐊᕐᓗᑎᒃ ᐊᒻᒪᓗ 
ᐊᖏᒡᓕᒋᐊᕐᓗᑎᒃ `ᒪᓐᓇᐅᔪᖅ ᐱᔭᕆᐅᖅᓴᑎᑦᑎᔾᔪᑎᖏᑦ ᐃᑲ `ᔪᑎᑦ ᐊᑐᐃᓐᓇᐅᔪᑦ 
ᐃᖅᑲᓇᐃᔭᕐᑎᓄᑦ ᖃᐅᔨᒪᔭᐅᓕᕐᑎᑦᑎᐊᕐᓗᒋᑦ ᐊ `ᑕᑕᐅᔪᑦ ᐊ `ᓇᓇᐅᔪᑦ 
ᐱᓕᕆᖃᑕᐅᔪᓐᓇᕐᓂᖏᓂᒃ ᐊᒻᒪᓗ ᓄᓇᓕᖕᓂ ᐱᕙᓪᓕᐊᑎᑦᑎᓂᒥ 
ᐱᓕᕆᔭᒥᖕᓂᒃ. 

ᐃᓱᓕᑦᑎᔾᔪᑎᕗᑦ 

 ᐃᓱᓕᑦᑎᔾᔪᑎᒋᔭᕗᑦ ᐅᑯᐊ ᐃᓄᓕᕆᔨᒃᑯᑦ ᓈᒪᒃᑐᓂᒃ 64.
ᐱᕙᓪᓕᐊᓂᖃᙱᑦᑐᑦ ᐱᓕᕆᔭᕆᐊᒃᓴᖅ ᐊᖏᖅᓯᒪᔭᒥᖕᓂᒃ ᑭᐅᓯᔾᔪᑎᒋᔭᒥᖕᓂᕐ 
ᑕᐅᑐᒃᓯᒪᔭᑦᑎᓄᑦ ᐊᒻᒪᓗ ᐊᑐᓕᖁᓯᒪᔭᑦᑎᓄᑦ 2011 ᖃᐅᔨᓴᕈᑎᑦᑎᓂᑦ. 

 ᐃᓄᓕᕆᔨᒃᑯᑦ ᓈᒪᒃᑐᓂᒃ ᐃᓕᓯᓯᒪᔪᑦ ᐱᓕᕆᔪᒪᓪᓗᒋᑦ ᐃᓄᖃᙱᑦᑐᑦ 65.
ᐊᒻᒪᓗ ᐱᔭᕆᐅᖅᓴᑎᑦᑎᓂᕐᒧᑦ ᐱᔾᔪᑕᐅᔪᓂᒃ ᓇᓗᓇᐃᖅᓯᒪᔭᑦᑎᓂᑦ 2011 
ᐅᓂᒃᑳᓕᐊᕆᓯᒪᔭᑦᑎᓂ. ᐱᓪᓗᒍ ᐅᑯᐊ ᐊᒥᓱᑦ ᐱᔭᕆᐅᖅᓴᑎᑦᑎᔾᔪᑕᐅᔪᑦ 
ᐃᖏᕐᕋᓯᑎᑕᐅᓯᒪᔪᑦ ᓱᓕ ᐊᑐᓕᖅᑕᐅᓯᒪᙱᑦᑐᑦ ᐃᖏᕐᕋᓯᑎᑕᐅᓯᒪᙱᑦᑐᑦ ᐊᒻᒪᓗ 
ᐅᓇ ᐃᖅᑲᓇᐃᔭᖅᑎᑖᕋᓱᖕᓂᖓ ᓱᓕ ᐱᔭᕐᓂᕆᔭᐅᙱᑦᑐᖅ, ᐱᒻᒪᕆᐅᓂᐊᖅᑐᖅ 
ᐅᑯᐊ ᐃᓄᓕᕆᔨᒃᑯᑦ ᑲᔪᓰᓐᓇᕈᒪᒍᑎᒃ ᐱᓕᕆᓇᓱᐊᖅᑕᑎᒃ ᑕᒪᑐᒧᖓ. 

 ᑕᐃᒪᓐᓇᐅᒐᓗᐊᕐᑎᓪᓗᒍ ᐃᓄᓕᕆᔨᒃᑯᑦ ᐆᒃᑑᑎᒥᖕᓂ 66.
ᐋᕿᒃᓯᓯᒪᓕᕋᓗᐊᕐᑎᓪᓗᒋᑦ ᐱᓕᕆᖁᓪᓗᒋᑦ ᒪᓕᙱᓗᐊᖅᑐᑦ ᐱᐅᓯᕐᓂᒃ 
ᐃᓄᓕᕆᔨᒃᑯᓂᑦ ᑲᓚᒋᔭᐅᔪᑦ ᐊᐅᓚᑕᐅᑦᑎᐊᖁᓪᓗᒋᑦ ᐊᒻᒪᓗ ᐃᒡᓗᑦ 
ᓱᕋᖅᓯᒪᔪᖃᕐᒪᖔᑕ ᖃᐅᔨᓴᖅᑕᐅᖃᑦᑕᕐᓗᑎᒃ, ᐅᑯᐊ ᐱᓕᕆᔾᔪᑕᓇᓱᒃᓯᒪᔪᑦ 
ᑕᒪᔾᔭᓪᓚᕆᐅᔪᓂᒃ ᓴᕿᑦᑎᓯᒪᔪᖃᙱᑦᑐᑦ; ᐊᒻᒪᓗ ᐊᖏᔪᒻᒪᕆᐋᓗᖕᓂᒃ 
ᐃᖅᐸᖅᓯᒪᔪᑦ ᒪᓕᔮᙱᑦᑐᑦ ᓱᓕ. ᐱᓕᕆᓪᓗᒋᑦ ᐅᑯᐊ ᐱᔾᔪᑕᐅᔪᑦ, ᐃᓄᓕᕆᔨᒃᑯᑦ 
ᖃᐅᔨᒪᑦᑎᐊᕆᐊᓕᑦ ᐃᖅᑲᓇᐃᔭᕐᑏᑦ ᐊᒻᒪᓗ ᐊᐅᓚᑦᑎᔨᐅᔪᑦ ᓵᑕᒃᓴᐅᔭᕆᐊᓕᑦ 
ᐃᒃᐱᒋᑦᑎᐊᖅᖢᒋᑦ ᐱᐅᓯᖏᑦ ᐊᒻᒪᓗ ᐱᐅᓯᒃᓴᓕᐊᕆᔭᐅᓯᒪᔪᑦ ᑖᒃᑯᓇᖓ ᓄᑕᖃᓄᑦ 
ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ ᐱᖁᔭᕐᔪᐊᖅ. 

 ᐃᓄᓕᕆᔨᒃᑯᑦ ᐋᕿᒃᓯᑦᑎᐊᖅᓯᒪᙱᑦᑐᑦ ᐱᓕᕆᔾᔪᑎᒃᓴᓂᒃ 67.
ᓴᖕᖐᓗᐊᕈᑎᒋᔭᒥᖕᓂᒃ ᐱᓪᓗᒍ ᓄᐊᑦᑎᓂᒃ ᐃᓄᓕᕆᔨᒃᑯᓂᑦ ᐱᓕᕆᔭᐅᔪᓂᒃ 
ᖃᐅᔨᒪᔾᔪᑎᒃᓴᒥᖕᓂᒃ. ᐊᒻᒪᓗ, ᐃᓄᓕᕆᔨᒃᑯᑦ ᐱᓕᕆᓇᓱᒃᓯᒪᙱᑦᑐᑦ 
ᑭᖕᖒᒪᒋᔭᖏᓐᓂᒃ ᓄᓇᓖ ᐅᖃᐅᓯᒃᓴᓂᒃ ᐊᒻᒪᓗ ᐱᓕᕆᖃᑕᐅᑎᓯᒪᙱᑕᖏᑦ ᐅᑯᐊ 
ᓇᓗᓇᐃᖅᓯᒪᔭᕗᑦ 2011 ᖃᐅᔨᓴᖅᓯᔾᔪᑎᑦᑎᓂᒃ ᐅᓂᒃᑳᓕᐊᕆᓯᒪᔭᑦᑎᓂ. 

ᐱᓯᒪᔪᖅ ᑮᓇᐅᔭᖏᓐᓂᒃ ᖃᐅᔨᓴᖅᓯᒪᓂᑦᑎᓂᒃ 

ᐅᓇ ᑎᑎᕋᕐᕕᖓ ᖃᐅᔨᓴᕐᑎ ᑮᓇᐅᔭᓂᒃ ᑲᓇᑕᒥ ᐱᔭᒃᓴᖃᖅᑐᖅ ᐱᓕᕆᓗᒋᑦ ᐊᑐᓂ ᓱᖁᐃᕋᓱᑦᑎᐊᕐᓗᒋᑦ ᐃᓄᓕᕆᔨᒃᑯᓄᑦ 
ᑐᑭᓯᓇᖅᓯᑎᑦᑎᓗᑎᒃ, ᐅᖃᐅᔾᔨᓗᑎᒃ, ᐊᒻᒪᓗ ᖃᐅᔨᒪᓕᑦᑎᐊᕐᑎᑦᑎᓗᑎᒃ ᐃᑲᔪᕐᓗᒋᑦ ᓄᓇᕗᒻᒥ ᒪᓕᒐᓕᐅᕐᕕᖓ 
ᖃᐅᔨᓇᓱᑦᑎᐊᖅᓯᒪᓗᒋᑦ ᓄᓇᕗᑦ ᒐᕙᒪᒃᑯᑦ ᐊᐅᓚᑦᑎᔾᔪᑎᒋᔭᖏᑦ ᐃᑲᔫᑎᒋᔭᒥᖕᓄᑦ ᐊᒻᒪᓗ ᐱᓕᕆᑎᑦᑎᔾᔪᑎᒥᒃᑎᒍᑦ. 

ᑕᒪᕐᒥᒃ ᖃᐅᔨᓴᕐᓂᕆᔭᕗᑦ ᓴᓇᔭᕗ ᐅᕙᓂ ᓵᑉᑕᖓᓂ ᑎᑎᕋᖅᓯᒪᔪᓂ ᐱᓕᕆᔭᐅᓯᒪᔪᑦ ᒪᓕᒡᖢᒋᑦ ᐱᐅᓯᖏᑦ 
ᐃᓚᐅᖃᑕᐅᑦᑎᐊᕈᓐᓇᖁᓪᓗᒋᑦ ᓱᖁᐃᖅᓯᓯᒪᑦᑎᐊᖅᑐᑦ ᐅᖃᖅᓯᒪᑦᑎᐊᖅᑐᑦ ᑲᓇᑕᐅᑉ ᑎᒥᖁᑎᖓ ᓈᓴᐅᓯᕆᔩᑦ 
ᑐᑭᒧᐊᒃᓯᔾᔪᑎᖏᓐᓂ — ᓱᖁᐃᖅᓯᓯᒪᑦᑎᐊᖅᑐᑦ. ᑕᐃᒪᓗ ᑎᑎᕋᕐᕕᖓ ᓱᖏᐅᓯᒪᓕᕐᑎᓪᓗᒋᑦ ᐱᐅᓯᖏᓐᓂᒃ ᒥᑭᓛᖑᑎᓪᖢᒍ 
ᑕᐃᒪᓐᓇᐅᔭᕆᐊᖃᕐᑎᑕᐅᔪᓂ ᖃᐅᔨᓴᕈᑎᒋᔭᑦᑎᓂᑦ, ᒪᓕᓲᖑᖕᒥᒐᑦᑕ ᐱᐅᓯᕐᓂᒃ ᐊᒻᒪ ᐱᔨᕆᔾᔪᑎᓂᒃ ᐊᓯᖏᓐᓄᑦ 
ᐋᕿᓱᐃᔾᔪᑕᐅᓂᐊᖅᑐᓄᑦ. 

ᐃᓚᒋᓪᓗᒍ ᖃᐅᔨᓴᕈᑐᐃᓐᓇᑦᑎᒍᑦ ᐱᕙᓪᓕᐊᔾᔪᑎᒋᕙᒃᑕᑦᑎᒍᑦ, ᐱᓚᐅᖅᑐᒍᑦ ᐊᐅᓚᑦᑎᔩᑦ ᓇᖏᖅᓯᒪᔭᖏᓐᓂᒃ ᑖᒃᑯᓂᖓ 
ᓇᓂᓯᒪᔭᑦᑎᓂᒃ ᐅᓂᒃᑳᓕᐊᕆᓯᒪᔪᓂᑦ ᐅᕙᓂ ᑎᑎᕋᖅᓯᒪᔪᑦ ᓱᓕᑦᑎᐊᖅᑐᑦ ᑕᐃᒪᓐᓇᓪᓚᑖᖑᔪᑦ. 

ᑐᑭᓕᐅᕆᔾᔪᑎᒋᔭᕗᑦ 

ᑕᒪᕐᒥᒃ ᑐᑭᓕᐅᕆᔾᔪᑎᒋᔭᕗᑦ ᑕᒪᑐᒧᖓ ᖃᐅᔨᓴᕐᓂᕆᔭᑦᑎᓄᑦ ᖃᐅᔨᓇᓱᒡᖢᒋᑦ ᖃᓄᖅ ᐃᓄᓕᕆᔨᒃᑯᑦ ᓈᒪᒃᑐᒥᒃ 
ᐱᕙᓪᓕᐊᓯᒪᖕᒪᖔᑕ ᐊᑐᓕᖁᔭᐅᓗᐊᖑᐊᖅᑐᓂᒃ ᑕᐃᑲᖓᑦ 2011 ᖃᐅᔨᓴᕈᑎᒋᓯᒪᔭᑦᑎᓂᑦ ᐱᓪᓗᒋᑦ ᓄᑕᖃᑦ. ᒪᒃᑯᒃᑐᑦ, 
ᐊᒻᒪᓗ ᐃᓚᒌᓄᑦ ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ ᐱᔨᑦᑎᕋᐅᑕᐅᔪᑦ ᓄᓇᕗᒻᒥ. 

ᐅᑯᓂᖓᓗᐊᖅ, ᓱᖁᐃᖅᓯᓯᒪᓇᓱᒃᓯᒪᔪᒍᑦ ᖃᓄᖅ ᐅᑯᐊ ᐃᓄᓕᕆᔨᒃᑯᑦ ᐊᑑᑎᖃᑦᑎᐊᖅᑐᒥᒃ ᐱᕙᓪᓕᐊᖕᒪᖔᑕ ᐅᑯᓂᖓ: 

• ᐱᓕᕆᓪᓗᒋᑦ ᐃᖅᑲᓇᐃᔭᖅᑐᓕᕆᓂᕐᒥ ᐊᐅᓚᑦᑎᔾᔪᑕᐅᔪᖅ. ᓈᒪᒃᑐᒥᒃ ᐱᕙᓪᓕᐊᓯᒪᔪᑦ ᓴᕿᑎᔾᔪᑎᒋᔭᓚᐅᖅᑐᑦ 
ᑕᒪᐅᓐᓇ ᐃᓄᓕᕆᔨᒃᑯᑦ ᑐᓂᓯᓯᒪᔭᕆᐊᖃᕐᓂᖏᑦᑎᒍᑦ ᒪᓕᒐᐃᑦ ᐊᑐᕐᓗᒋᑦ ᐊᒻᒪᓗ ᐱᔭᕆᐅᖅᓴᐅᑖᓂᑦ 
ᐱᔭᕆᐅᕆᐊᑲᓐᓂᕈᑏᑦ ᐃᖅᑲᓇᐃᔭᕐᑎᓄᑦ ᐊᒻᒪᓗ ᐱᓕᕆᓇᓱᒃᓯᒪᔪᑦ ᐃᖅᑲᓇᐃᔮᒃᓴᐃᑦ ᐃᓄᖃᙱᑦᑐᑦ ᐃᓐᓄᒐᓱᒡᖢᒋᑦ. 
ᐅᑯᐊ ᐱᓕᕆᐊᖑᓯᒪᔪᑦ ᑭᓯᐊᓂᐅᓗᑎᒃ ᐱᓕᕆᔭᐅᓗᑎᐅᔭᕆᐊᓕᑦ ᓇᓗᓇᐃᖅᓯᓂᐊᕐᓗᓂ ᓄᑕᖃᓂᒃ 
ᐊᑦᑕᕐᓇᖅᑐᒦᓕᖅᑐᓂᒃ ᐊᒻᒪᓗ ᖃᐅᔨᓇᓱᒋᐊᖅᑐᕐᓗᒋᑦ ᐃᓄᓕᕆᔨᒃᑯᓂᑦ ᑲᒪᒋᔭᐅᔪᑦ, ᑕᐃᒪᓐᓇᐅᔭᕆᐊᖃᕐᑎᑕᐅᔪᑦ 
ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ ᐱᖁᔭᕐᔪᐊᖅ. 

• ᒥᐊᓂᕆᓗᒋ ᒪᓕᒃᑕᐅᑦᑎᐊᕋᓗᐊᕐᒪᖔᑕ ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ ᐱᖁᔭᕐᔪᐊᖅ. ᓈᒪᒃᑐᒥᒃ 
ᐱᕙᓪᓕᐊᓯᒪᔪᑦ ᓇᓗᓇᐃᖅᑕᐅᒐᔭᖅᑐᖅ ᐃᓄᓕᕆᔨᒃᑯᓂᑦ ᐱᓕᕆᓯᒪᒍᑎᒃ ᒪᓕᑦᑎᐊᕐᓗᒋᑦ ᐱᐅᓯᖏᑦ ᐃᓄᓕᕆᔨᒃᑯᓂᑦ 
ᐱᓯᒪᔭᐅᔪᑦ ᐊᐅᓚᑕᐅᓂᖏᑦ ᐊᒻᒪᓗ ᐃᒡᓗᖁᑎᖏᑦ ᓄᑕᖃᓄᑦ ᐱᓕᕆᔭᐅᔪᑦ ᐱᓯᒪᔭᒥᖕᓄᑦ. 

• ᓄᐊᑦᑎᓂᖅ ᖃᐅᔨᒪᑎᑦᑎᔾᔪᑎᒃᓴᓂᒃ ᐱᐅᓯᕚᓪᓕᕈᓪᓗᒋᑦ ᐱᓕᕆᑎᑦᑎᔾᔪᑕᐅᔪᑦ ᐊᐅᓚᑦᑎᓂᖓ ᐊᒻᒪᓗ 
ᐱᓕᕆᓂᖓᑦ. ᓈᒪᒃᑐᒥᒃ ᐱᕙᓪᓕᐊᓯᒪᔪᑦ ᓴᕿᑎᑦᑎᒍᑎᒃ ᐃᓄᓕᕆᔨᒃᑯᑦ ᐱᓕᕆᓇᓱᒃᓯᒪᔭᒥᖕᓂᒃ 
ᐱᐅᓯᕚᓪᓕᖅᑎᓯᒪᓇᓱᒡᓗᒋᑦ ᓄᐊᑦᑎᓂᕐᒥᒃ ᖃᐅᔨᒪᔭᕆᐊᖃᖅᑕᒥᖕᓂᒃ ᓄᑕᖃᓂᒃ ᐱᓯᒪᔭᒥᖕᓂᒃ ᐊᒻᒪᓗ ᓄᐊᑦᑎᓗᑎᒃ 
ᐊᒻᒪᓗ ᐊᑐᕐᓗᑎᒃ ᐅᖃᐅᓯᖏᓐᓂᒃ ᓄᓇᓖᑦ ᐱᕙᓪᓕᐊᑎᐊᕐᓂᐊᕐᒪᑦ ᓄᑕᕋᖅ ᐱᔪᒪᔭᖏᓐᓄᑦ ᐋᕿᒃᓯᒪᐅᑎᒃᓴᐃᑦ. 

ᐊᑑᑎᓖᑦ ᐱᓕᕆᔭᑦᑎᓄᑦ ᐊᒻᒪᓗ ᐱᒋᐊᖅᓯᔾᔪᑎᒋᔭᕗᑦ 

ᐅᕙᓂ ᖃᐅᔨᓴᖅᓯᒪᔭᑦᑎᓂ, ᖃᐅᔨᒋᐊᑲᓐᓂᐅᖅᑐᒍᑦ ᖃᓄᐃᓕᖓᓕᕐᒪᖔᑕ ᐃᓄᓕᕆᔨᒃᑯᑦ ᐊᖏᖅᓯᒪᔭᖏᑦ ᑭᐅᓯᔾᔪᑎᒋᓗᒋᑦ 
2011 ᐊᑐᓕᖁᓯᒪᔭᑦᑎᓄᑦ ᐃᖅᑲᓇᐃᔭᖅᑐᓕᕆᓂᕐᒥ, ᓴᓇᔭᒃᓴᐃᑦ ᐅᓄᖅᓯᓗᐊᖃᑦᑕᕐᓂᖏᓐᓄᑦ ᐊᐅᓚᑦᑎᔾᔪᑕᐅᔪᓂᒃ, 
ᓄᐊᑦᑎᓂᖅ ᖃᐅᔨᒪᔾᔪᑕᐅᔭᕆᐊᖃᖅᑐᓂᒃ, ᐊᒻᒪᓗ ᐱᓕᕆᖃᑕᐅᑎᑦᑎᓂᖅ ᓄᓇᓕᖕᓂᒃ. 

ᓱᖁᐃᕋᓱᑦᑎᐊᖅᖢᒍ ᖃᐅᔨᓇᓱᑦᑎᐊᖅᖢᒍ ᐃᓄᓕᕆᔨᒃᑯᑦ ᐱᕙᓪᓕᐊᓂᖓ ᐊᖏᖅᓯᒪᔭᕆᐊᖃᖅᑕᒥᖕᓄᑦ, ᕿᒥᕐᕈᐊᖅᓯᒪᔪᒍᑦ 
ᐋᕿᐅᑎᔪᓂᒃ ᖃᐅᔨᓴᕈᑎᒋᕐᖓᓚᐅᖅᑕᑦᑎᓂᑦ, ᖃᐅᔨᓴᑦᑎᐊᖅᖢᒋᑦ ᐃᓄᓕᕆᔨᒃᑯᑦ ᑎᑎᕋᖁᑎᖏᑦ, ᐊᒻᒪᓗ ᐊᐱᖅᓱᖅᖢᒋᑦ 
ᐃᓄᓕᕆᔨᒃᑯᑦ ᐊᖓᔪᖅᑳᖏᑦ ᐊᒻᒪᓗ ᐅᔾᔨᖅᑐᕐᑎᖏᑦ ᐊᒻᒪᓗ ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐱᖓᓱᓂ ᓄᓇᓕᖕᓂ (ᐸᖕᓂᖅᑑᖅ, 
ᑭᓐᖓᐃᑦ ᐊᒻᒪᓗ ᐃᖃᓗᐃᑦ). ᖃᐅᔨᓴᑦᑎᐊᖅᖢᒋᑦ ᐃᖅᑲᓇᐃᔮᒃᓴᐃᑦ ᐃᓄᖃᙱᑦᑐᑦ, ᐃᖅᑲᓇᐃᔭᓕᕐᑎᑦᑎᕙᓪᓕᐊᓂᖅ, 
ᐊᒻᒪᓗ ᐱᔭᕆᐅᖅᓴᑎᑦᑎᔾᔪᑕᐅᔪᓂ ᓇᓗᓇᐃᕈᑎᔪᑦ ᐊᒻᒪᓗ ᐱᓕᕆᓪᓗᒋᑦ ᕿᒥᕐᕈᐊᖅᖢᒋᑦ 30 ᓄᑕᖃᑦ ᐃᓄᓕᕆᔨᒃᑯᓂᑦ 
ᐱᓯᒪᔭᑦ ᑎᑎᕋᖁᑎᖏᑦ ᖃᐅᔨᓴᕋᓱᒡᖢᒋᑦ ᖃᓄᑦ ᐅᑯᐊ ᐱᓕᕆᔭᐅᔪᓂᑦ ᐃᓄᓕᕆᔨᒃᑯᓂᑦ ᑎᑎᖃᑯᖏᑦ ᓄᐊᓯᒪᖕᒪᖔᑕ 
ᓄᑕᖃᓄᑦ ᓴᐅᓐᓂᐊᕐᓂᕐᒧᑦ ᐱᐅᓯᕆᔭᐅᔪᑎᒍᑦ. ᕿᒥᕐᕈᐊᓚᐅᕆᕗᒍᑦ ᑕᕿᑕᒫᑦ ᓄᓇᓕᖕᓂ ᐅᓂᒃᑳᓕᐊᖑᖃᑦᑕᖅᑐᓂᒃ 
ᖃᐅᔨᒪᔭᐅᔭᕆᐊᖃᖅᑐᓂᒃ ᓄᑕᖃᓂᒃ ᐃᓄᓕᕆᔨᒃᑯᓂᑦ ᐱᓯᒪᔭᐅᔪᓂᒃ ᖃᐅᔨᓇᓱᒡᓗᑎᒃ ᖃᓄᖅ ᑎᑭᐅᑎᓯᒪᒐᓗᐊᕐᒪᖔᑕ 
ᐱᐅᓯᕐᓂᒃ. 

ᑕᐃᒪᓐᓇᐃᓕᖓᔾᔪᑖ 

ᑕᐃᒪᓐᓇᐃᓕᖓᔾᔪᑖ ᐱᕕᐅᔪᑦ 

ᖃᐅᔨᓇᓲᑎᑦ ᖃᓄᖅ ᐃᓄᓕᕆᔨᒃᑯᑦ (ᐅᑯᐊᖑᓚᐅᖅᓯᒪᔪᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ) ᓈᒪᒃᑐᒥᒃ 
ᐱᕙᓪᓕᐊᑎᑦᑎᖕᓂᖔᑕ ᐱᓕᕆᓪᓗᒋᑦ ᐊᑐᓕᖁᔭᐅᓗᐊᖑᐊᖅᑐᑦ ᑕᐃᑲᖓᑦ 2011 ᖃᐅᔨᓴᕐᓂᑕ ᐅᓂᒃᑳᖏᓐᓂᑦ, ᐊᑐᖅᓯᕗᒍᑦ 

ᐊᑖᓂ ᐃᒪᐃᓕᖓᔾᔪᑕᐅᓂᐊᖅᑐᖅ: 

ᐅᑯᐊ ᐃᓄᓕᕆᔨᒃᑯᑦ ᐃᓕᓯᓯᒪᔪᑦ ᓈᒪᒃᑐᓂᒃ ᐱᓕᕆᓯᒪᕗᑦ ᐱᓪᓗᒋᑦ 
ᐃᖅᑲᓇᐃᔮᒃᓴᐃᑦ ᐃᓄᖃᙱᑦᑐᑦ ᐱᔾᔪᑕᐅᔪᑦ ᓇᓗᓇᐃᖅᑕᐅᓯᒪᔪᑦ 2011 
ᖃᐅᔨᓴᕈᑎᑦᑎᓂᑦ ᐅᓂᒃᑳᓕᐊᕆᓯᒪᔪᓂᑦ. 

ᐅᑯᐊ ᐃᓄᓕᕆᔨᒃᑯᑦ ᓈᒪᒃᑐᓂᒃ ᐱᓕᕆᓯᒪᕗᑦ ᐱᓪᓗᒋᑦ 
ᐱᔭᕆᐅᖅᓴᑎᑦᑎᓂᕐᒧᑦ ᐱᔾᔪᑕᐅᔪᑦ ᓇᓗᓇᐃᖅᑕᐅᓯᒪᔪᑦ 2011 
ᖃᐅᔨᓴᕈᑎᑦᑎᓂᑦ ᐅᓂᒃᑳᓕᐊᕆᓯᒪᔪᓂᑦ. 

• 2011 ᒫᔾᔨ ᐅᓂᒃᑳᖓ ᑮᓇᐅᔭᓂᒃ ᖃᐅᔨᓴᕐᑎ 
ᑲᓇᑕᒥ — ᓄᑕᖃᓄᑦ, ᒪᒃᑯᒃᑐᓄᑦ ᐊᒻᒪᓗ ᐃᓚᒌᓄᑦ 
ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ ᐱᔨᑦᑎᕋᐅᑎᑦ ᓄᓇᕗᒻᒥ 
(ᐊᑐᓕᖁᔭᐅᔪᑦ 24, 27, 30, 35, ᐊᒻᒪᓗ 36) 

• ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ 
ᐱᖁᔭᕐᔪᐊᖅ, ᐱᐅᓰᑦ, ᐊᒻᒪᓗ ᐱᐅᓯᒃᓴᓕᐊᕆᔭᐅᓯᒪᔪᑦ 
ᑐᑭᒧᐊᒍᑎᖏᑦ 

ᐅᑯᐊ ᐃᓄᓕᕆᔨᒃᑯᑦ ᓈᒪᒃᑐᓂᒃ ᐱᓕᕆᓯᒪᕗᑦ ᐱᓪᓗᒋᑦ ᒪᓕᙱᓗᐊᖅᑐᑦ 
ᐃᓄᓕᕆᔨᒃᑯᓂᑦ ᐱᓕᕆᔭᐅᔪᑦ ᐊᐅᓚᑦᑎᔾᔪᑕᐅᔪᑦ ᐱᐅᓯᖏᑦ 
ᓇᓗᓇᐃᖅᑕᐅᓯᒪᔪᑦ 2011 ᖃᐅᔨᓴᕈᑎᑦᑎᓂᑦ ᐅᓂᒃᑳᓕᐊᕆᓯᒪᔪᓂᑦ. 

ᐅᑯᐊ ᐃᓄᓕᕆᔨᒃᑯᑦ ᓈᒪᒃᑐᓂᒃ ᐱᓕᕆᓯᒪᕗᑦ ᐱᓪᓗᒋᑦ ᒪᓕᙱᓗᐊᖅᑐᑦ 
ᐃᒡᓗᑦ ᓚᐃᓴᓯᓂᒃ ᓇᓗᓇᐃᖅᑕᐅᓯᒪᔪᑦ 2011 ᖃᐅᔨᓴᕈᑎᑦᑎᓂᑦ 
ᐅᓂᒃᑳᓕᐊᕆᓯᒪᔪᓂᑦ. 

ᐅᑯᐊ ᐃᓄᓕᕆᔨᒃᑯᑦ ᓈᒪᒃᑐᓂᒃ ᐱᓕᕆᔾᔪᑎᒃᓴᓂᒃ ᐱᓕᕆᓯᒪᕗᑦ ᐱᓪᓗᒋᑦ 
ᒪᓕᙱᓗᐊᖅᑐᓄᑦ ᐱᐅᓯᕐᓄᑦ ᐊᕐᕌᒍᑕᒫᑦ ᐃᓄᓕᕆᔨᒃᑯᓂᑦ ᐱᔭᐅᓯᒪᔪᑦ 
ᕿᒥᕐᕈᐊᖅᑕᐅᖃᑦᑕᕐᓗᑎᒃ ᓇᓗᓇᐃᖅᑕᐅᓯᒪᔪᑦ 2011 ᖃᐅᔨᓴᕈᑎᑦᑎᓂᑦ 
ᐅᓂᒃᑳᓕᐊᕆᓯᒪᔪᓂᑦ. 

• 2011 ᒫᔾᔨ ᐅᓂᒃᑳᖓ ᑮᓇᐅᔭᓂᒃ ᖃᐅᔨᓴᕐᑎ 
ᑲᓇᑕᒥ — ᓄᑕᖃᓄᑦ, ᒪᒃᑯᒃᑐᓄᑦ ᐊᒻᒪᓗ ᐃᓚᒌᓄᑦ 
ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ ᐱᔨᑦᑎᕋᐅᑎᑦ ᓄᓇᕗᒻᒥ 
(ᐊᑐᓕᖁᔭᐅᔪᑦ 44, 45, 53, ᐊᒻᒪᓗ 55) 

• ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ 
ᐱᖁᔭᕐᔪᐊᖅ, ᐱᐅᓰᑦ, ᐊᒻᒪᓗ ᐱᐅᓯᒃᓴᓕᐊᕆᔭᐅᓯᒪᔪᑦ 
ᑐᑭᒧᐊᒍᑎᖏᑦ 

ᑕᐃᒪᓐᓇᐃᓕᖓᔾᔪᑖ ᐱᕕᐅᔪᑦ 

ᖃᐅᔨᓇᓲᑎᑦ ᖃᓄᖅ ᐃᓄᓕᕆᔨᒃᑯᑦ (ᐅᑯᐊᖑᓚᐅᖅᓯᒪᔪᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ) ᓈᒪᒃᑐᒥᒃ 
ᐱᕙᓪᓕᐊᑎᑦᑎᖕᓂᖔᑕ ᐱᓕᕆᓪᓗᒋᑦ ᐊᑐᓕᖁᔭᐅᓗᐊᖑᐊᖅᑐᑦ ᑕᐃᑲᖓᑦ 2011 ᖃᐅᔨᓴᕐᓂᑕ ᐅᓂᒃᑳᖏᓐᓂᑦ, ᐊᑐᖅᓯᕗᒍᑦ 

ᐊᑖᓂ ᐃᒪᐃᓕᖓᔾᔪᑕᐅᓂᐊᖅᑐᖅ: 

ᐅᑯᐊ ᐃᓄᓕᕆᔨᒃᑯᑦ ᓈᒪᒃᑐᓂᒃ ᐱᓕᕆᓯᒪᕗᑦ ᐱᓪᓗᒋᑦ 
ᓴᖕᖐᔾᔪᑕᐅᓗᐊᖅᑐᑦ ᐱᓪᓗᒍ ᐃᓄᓕᕆᔨᒃᑯᓂᑦ ᐱᓕᕆᔭᐅᔪᓄ 
ᖃᐅᔨᒪᔭᕆᐊᕐᑕᖏᓐᓂᒃ ᓄᐊᑦᑎᓂᕐᒧᑦ ᓇᓗᓇᐃᖅᑕᐅᓯᒪᔪᑦ 2011 
ᖃᐅᔨᓴᕈᑎᑦᑎᓂᑦ ᐅᓂᒃᑳᓕᐊᕆᓯᒪᔪᓂᑦ. 

ᐅᑯᐊ ᐃᓄᓕᕆᔨᒃᑯᑦ ᐱᓕᕆᔭᕆᐊᓕᑦ ᓄᓇᓕᖕᓂ ᐃᓚᐅᑎᑦᑎᓗᑎᒃ 
ᐊᒻᒪᓗ ᐱᓕᕆᖃᑕᐅᖃᑦᑕᕐᓗᑎᒃ ᓇᓗᓇᐃᖅᑕᐅᓯᒪᔪᑦ 2011 
ᖃᐅᔨᓴᕈᑎᑦᑎᓂᑦ ᐅᓂᒃᑳᓕᐊᕆᓯᒪᔪᓂᑦ. 

• 2011 ᒫᔾᔨ ᐅᓂᒃᑳᖓ ᑮᓇᐅᔭᓂᒃ ᖃᐅᔨᓴᕐᑎ 
ᑲᓇᑕᒥ — ᓄᑕᖃᓄᑦ, ᒪᒃᑯᒃᑐᓄᑦ ᐊᒻᒪᓗ ᐃᓚᒌᓄᑦ 
ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ ᐱᔨᑦᑎᕋᐅᑎᑦ ᓄᓇᕗᒻᒥ 
(ᐊᑐᓕᖁᔭᐅᔪᑦ 63 ᐊᒻᒪᓗ 67) 

• ᓄᑕᖃᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᕋᕐᓂᖅ 
ᐱᖁᔭᕐᔪᐊᖅ, ᐱᐅᓰᑦ, ᐊᒻᒪᓗ ᐱᐅᓯᒃᓴᓕᐊᕆᔭᐅᓯᒪᔪᑦ 
ᑐᑭᒧᐊᒍᑎᖏᑦ 

ᐊᐅᓚᑦᑎᔨᐅᔪᑦ ᕿᒥᕐᕈᐊᖅᓯᒪᕗᑦ ᐊᒻᒪᓗ ᐊᖏᖅᓯᒪᓪᓗᒍ ᑲᔪᓰᓐᓇᖅᑐᓂᒃ ᑕᐃᒪᓐᓇᐃᓕᖓᔾᔪᑖᑦ ᐊᑐᖅᑕᐅᔪᖅ 
ᖃᐅᔨᓴᕈᑕᐅᔪᓂ. 

ᖃᐅᔨᓴᖅᑕᐅᔪᑦ ᐊᕐᕌᒍᖏᑦ 

ᐅᑯᐊ ᖃᐅᔨᓴᖅᑕᐅᓚᐅᖅᑐᑦ ᐊᕙᑖᓂᑦ ᒫᔾᔨ 2011 ᐊᒻᒪᓗ ᐋᒍᓯ 2013. ᖃᐅᔨᓴᕐᓂᖅ ᓴᓇᔭᕗᑦ ᑕᐃᔅᓱᒧᖓ ᐱᔭᕇᓚᐅᖅᑐᖅ 
1 ᑎᓯᐱᕆ 2013. 

ᖃᐅᔨᓴᖃᑎᒌᑦ ᐱᓇᓱᐊᖃᑎᒌᒃᑐᑦ 

ᐃᑲᔪᕐᑎᖓ ᑮᓇᐅᔭᓂᒃ ᖃᐅᔨᖅᑎ ᒐᕙᒪᒃᑯᓂ: ᐅᓛᓂ ᑳᒻᐳ 
ᑐᖏᓕᖓ: ᒥᓯᐅ ᓵᕙᐃᔪ 
ᑐᑭᒧᐊᒃᑎᖓ: ᑳᓕᑦ ᒫᓐᐱᑎᑦ 
 
ᑯᓕᔅᑏᓐ ᐴᓚᓐᔪ 
ᔫ ᐋᓐ ᓯᕗᐊᑦᔅ  
ᑯᓈᓪ ᓯᓘᐳᑕᓐ 

ᑐᑭᓯᒋᐊᑲᓐᓂᕈᒪᒍᑦᓯ, ᐅᖃᖃᑎᒋᓗᒍ ᑐᓴᐅᑎᓕᕆᕕᖓᑦ ᑕᐃᑲᓂ 613-995-3708 ᐅᒡᕙᓘᓐᓃᑦ 1-888-761-5953 
(ᐊᑭᖃᕆᖃᙱᑦᑐᖅ). 

ᐃᓚᔭᐅᖃᑕᐅᓯᒪᔪᖅ  ᑎᑎᖅᑲᖅ ᓇᓗᓇᐃᔭᖅᑕᐅᓯᒪᔪᑦ ᐊᑐᓕᖁᔭᐅᔪᑦ 

ᑖᒃᑯᐊ ᑎᑎᕋᖅᓯᒪᔪᑦ ᐊᑐᓕᖁᔭᐅᔪᓂᒃ ᐅᓂᒃᑳᓕᐊᑉ ᐃᓗᐊᓃᑦᑐᑦ. ᓈᓴᐅᑎᖏᑦ ᓯᕗᓂᐊᓂ ᐊᑐᓕᖁᔭᐅᔪᑦ 
ᓇᓗᓇᐃᖅᓯᒪᕗᖅ ᑎᑎᕋᖅᓯᒪᓂᕐᒥ ᑕᐃᒫᒃ ᑕᑯᒃᓴᐅᓪᓗᓂ ᐅᓂᒃᑳᓕᐊᑉ ᐃᓗᐊᓂ. ᖃᑉᓯᐅᓂᖏᑦ ᐅᖂᑕᙳᐊᑉ ᐃᓗᐊᓂ 
ᓇᓗᓇᐃᖅᓯᕗᖅ ᑎᑎᕋᖅᓯᒪᓂᐅᑉ ᐅᖃᐅᓯᐅᔪᒧᑦ. 

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

ᐃᖅᑲᓇᐃᔭᕐᕕᖕᓂᒃ ᐊᐅᓚᑦᑎᓂᖅ 

23.  ᐊᑐᓕᖁᔭᐅᔪᖅ. ᐊᖕᖑᒪᑦᑎᐊᕐᓗᒍ 
ᐊᖏᖅᓯᒪᓂᑐᖃᖓᑦ, ᐃᓄᓕᕆᔨᒃᑯᑦ ᓴᓇᔭᕆᐊᖃᖅᑐᑦ 
ᓴᓇᔭᕆᐊᖃᖅᑕᒥᖕᓂᒃ ᒫᓐᓇᒨᑦ ᑎᑭᓪᓗᒍ ᐊᒻᒪᓗ 
ᑲᔪᓯᓗᒍ ᐃᑲᔪᖃᑎᒌᖕᓂᖓᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ 
ᐊᕕᒃᑐᖅᓯᒪᔪᑦ ᐃᓄᒃᓯᒪᑦᑎᐊᕋᓗᐊᕐᒪᖔᑕ ᐅᑯᐊ 
ᓄᓇᓕᖕᓂ ᐊᔪᖅᓴᖅᑐᓕᕆᔩᑦ ᐃᖅᑲᓇᐃᔮᒃᓴᖏᑦ 
ᐊᑕᐃᓐᓇᕐᓂᐊᖅᑐᓂᒃ ᓴᓇᔨᒃᓴᓂᒃ ᑕᒪᐃᓐᓂ ᓄᓇᓕᖕᓂ. 
ᑕᐃᒪᓐᓇᐅᒍᑎᒃ, ᐃᓄᓕᕆᔨᒃᑯᑦ ᒥᐊᓂᕆᓗᒋᑦ ᐅᑯᐊ 
ᐃᓐᓄᒋᐋᓕᑦ ᐃᖅᑲᓇᐃᔮᒃᓴᐃᑦ ᐊᒻᒪᓗ 
ᐃᖅᑲᓇᐃᔭᕐᑎᑖᕐᓗᑎᒃ ᐊᒻᒪᓗ ᐅᖃᐅᓯᕆᑦᑎᐊᕐᓗᒋᑦ 
ᐱᓕᕆᔾᔪᑕᐅᔪ ᓇᓕᐊᑐᐃᓐᓇᖅ 
ᐃᖅᑲᓇᐃᔭᕐᑎᑦᑎᕙᓪᓕᐊᓂᕐᒥ ᐊᒻᒪᓗ 
ᐃᖅᑲᓇᐃᔮᖃᕐᑎᑦᑏᓐᓇᕐᓂᖅ ᐱᔾᔪᑕᐅᔪᑦ ᐅᑯᐊ 
ᐊᒃᑐᐃᓯᒪᔪᑦ ᑲᔪᓰᓐᓇᕈᓐᓇᖅᑐᒥᒃ 
ᐃᓗᓕᖅᓯᒪᔭᕆᐊᖃᕐᓂᕐᒥᖕᓄᑦ. (16-22) 

ᐅᑯᐊ ᐃᓄᓕᕆᔨᒃᑯᑦ ᑭᐅᓚᐅᖅᑐᑦ. ᐊᖏᖅᑐᑦ. ᐃᓄᓕᕆᔨᒃᑯᑦ 
ᓴᓇᖃᑎᖃᕐᓗᑎᒃ ᓈᒪᒃᑐᓂᒃ ᒐᕙᒪᒃᑯᑦ ᐊᐅᓚᑦᓯᕕᖓᓂᒃ ᐅᖃᐅᓯᕆᓗᒋᑦ 
ᑐᓗᖅᑕᐅᔪᑦ ᐃᖅᑲᓇᐃᔭᓕᕐᑎᑦᑎᓇᓱᐊᕐᓂᕐᒥ ᐊᒻᒪᓗ ᐱᓯᒪᐃᓐᓇᕐᓗᒋᑦ 
ᓄᓇᓕᖕᓂ ᐊᔪᖅᓴᖅᑐᓂᕆ `ᔨᑦ ᐊᒻᒪᓗ ᐅᔾᔨᖅᑐᕐᑎᖏᑦ. ᐱᓗᐊᖅᑐᒥᒃ, ᐅᑯᐊ 
ᐱᓕᕆᔭᐅᓇᓱᒃᓯᒪᔪᑦ ᐱᑕᖃᕋᓗᐊᕐᒪ`ᖓᑕ ᑎᑎᕋᕐᕕᖃᕐᓗᑎᒃ ᐃᓂᖃᕐᓗᑎᒃ, 
ᐃᖅᑲᓇᐃᔭᕐᑏᑦ ᐃᒡᓗᒃᓴᖃᕐᓗᑎᒃ, ᐊᒻᒪᓗ ᓈᒪᒃᑐᒥᒃ ᐊᑯᓂᐅᑎᒋᓗᓂ 
ᐱᓕᕆᔭᐅᓗᓂ ᐃᖅᑲᓇᐃᔭᓕᕐᑎᑦᑎᕙᓪᓕᐊᓂᕐᒥ ᐃᖏᕐᕋᓂᖓᓂᒃ. 

ᐃᓄᓕᕆᔨᒃᑯᑦ ᓴᓇᖃᑎᖃᖅᑐᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓ 
ᕿᒥᕐᕈᐊᖅᖢᒋᑦ ᐃᖅᑲᓇᐃᔭᖅᑐᓕᕆᕕᖓᓂᒃ ᐱᓕᕆᑎᑦᑎᔾᔪᑕᐅᔪᖅ 
ᐱᑕᖃᕋᓗᐊᕐᒪᖔᑕ ᐃᓕᑦᑎᓯᒪᑦᑎᐊᓕᕋᓗᐊᕐᒪᖔᑕ ᐱᓕᕆᑎᑦᑎᔾᔪᑕᐅᔪᑦ 
ᐃᓱᓕᕕᖃᕈᓐᓇᕐᓗᑎᒃ ᐃᖅᑲᓇᐃᔭᕈᓐᓇᖅᓯᑎᑕᐅᓗᑎᒃ ᐃᖅᑲᓇᐃᔮᒃᓴᓄᑦ 
ᐃᓄᓕᕆᔨᒃᑯᓄᑦ. 

ᕿᓚᒻᒥᐅᔪᒥ, ᐃᓄᓕᕆᔨᒃᑯᑦ ᓴᕿᑦᑎᓯᒪᓂᐊᖅᑐᑦ 
ᒥᐊᓂᕆᔾᔪᑎᒋᓂᐊᖅᑕᒥᖕᓂᒃ ᐃᓄᒃᓯᒪᙱᑦᑐᓄᑦ ᐊᒻᒪᓗ 
ᐃᖅᑲᓇᐃᔭᓕᕐᑎᑦᑎᕙᓪᓕᐊᓂᕐᒥ ᖃᓄᐃᓕᐅᕈᑕᐅᔪᑦ. ᐅᓇ ᐃᑲᔪᕐᓂᐊᖅᑐᖅ 
ᐃᓄᓕᕆᔨᒃᑯᑦ ᓇᓗᓇᐃᖅᓯᓗᑎᒃ ᖃᓄᖅ ᐱᓕᕆᑲᓐᓂᖅᑐᖃᕋᔭᕐᒪ`ᖓᑦ 
ᑕᒪᓐᓇ ᑲᔪᓰᓐᓇᕐᓂᐊᕐᒪᑕ ᐃᓗᓪᓕᕈᓐᓇᕐᓂᑎᒃ. 

27.  ᐅᑯᐊ ᐃᓄᓕᕆᔨᒃᑯᑦ ᐋᕿᒃᓯᓗᑎᒃ ᐊᒻᒪᓗ 
ᒥᐊᓂᕆᓗᑎᒃ ᐱᔭᒃᓴᑦ ᐋᕿᒃᓯᓂᖅ 
ᓴᓇᔭᒃᓴᖃᓗᐊᓕᖅᑐᓄᑦ ᐱᐅᓯᕆᔭᐅᓂᐊᖅᑐᓂᒃ ᐊᒻᒪᓗ 
ᐱᓕᕆᓗᑎᒃ ᐅᑯᐊ ᐱᐅᓰᑦ ᐊᑐᖅᑕᐅᓂᐊᕐᒪᑕ. (24-26) 

ᐅᑯᐊ ᐃᓄᓕᕆᔨᒃᑯᑦ ᑭᐅᓚᐅᖅᑐᑦ. ᐊᖏᖅᑐᑦ. ᕿᓚᒻᒥᐅᔪᒃᑯᑦ, 
ᐃᓄᓕᕆᔨᒃᑯᑦ ᑲᔪᓯᓂᐊᖅᑕᖓ ᓴᓇᓂᑎᒃ ᓴᕿᑦᑎᕙᓪᓕᐊᓗᑎᒃ 
ᐱᔭᒃᓴᖃᓗᐊᖅᑐᓄᑦ ᐱᐅᓯᕆᔭᐅᓂᐊᖅᑐᓂᒃ ᑕᒪᐃᓐᓂ ᓴᕿᑐᕿᓐᓇᖅᐸᒃᑐᓂᒃ 
ᐊᒻᒪᓗ ᓇᓗᓇᐃᑦᑎᐊᖅᓯᒪᔪᓂᒃ ᐱᔭᒃᓴᓄᑦ ᒪᓕᑦᑎᐊᕐᓗᒋᑦ ᐃᓕᑕᕆᔭᐅᓯᒪᔪᑦ 
ᐱᓕᕆᔾᔪᑎᑦᑎᐊᕙᐅ`ᓚᖑᔪᑦ ᐱᐅ`ᓯᑦ (ᓴᐃᑲᓂ ᐊ`ᑐᑎᖃᕐᑎᓪᓗᒋᑦ) ᐊᒻᒪᓗ 
ᑕᒪᐃᓐᓄᑦ ᑕᐅᑦᑐᕆᔭᐅᔪᓄᑦ ᐱᓕᕆᔾᔪᑕᐅᔪᑦ ᐃᓗᐊᓂ ᓄᓇᕗᑦ. 

ᐅᓇ ᐃᓚᖃᖅᑐᖅ ᕿᒥᕐᕈᐊᑦᑎᐊᕐᓗᒋᑦ ᐊᓯᖏᑦ ᑲᓇᑕᐅᑉ 
ᐊᕕᒃᑐᖅᓯᒪᔪᖏᓐᓂ ᓄᑕᖃᓄᑦ ᐃᓄᓕᕆᔾᔪᑕᐅᔪᑦ ᖃᐅᔨᓂᐊᕐᒪᑕ 
`ᒪᓐᓇᐅᔪᖅ ᐱᐅᓯᖏᓐᓂᒃ ᐊᒻᒪᓗ ᐊᓯᖏᓐᓂᒃ ᐊ̀ᑐᑎᖃᖅᑐᓂᒃ 
ᖃᐅᔨᒪᔪᕐᔪᐊᑦ ᑎ̀ᒥᑦ ᐊᒻᒪᓗ ᑲᑐᔾᔨᖃᑎ̀ᒋᑦ ᐱᓪᓗᒍ ᐱᔭᒃᓴᖃᓗᐊᓕᖅᑐᓄᑦ 
ᓇᓗᓇᐃᑦᑎᐊᕐᓂᐊᕐᒪᑕ ᐱᓕᕆᔾᔪᓯᕆᔭᖏᓐᓄᑦ. 

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

35.  ᐅᑯᐊ ᐃᓄᓕᕆᔨᒃᑯᑦ ᖃᐅᔨᒪᔾᔪᑎᖃᑦᑎᐊᕆᐊᓕᑦ 
ᓄᓇᓕᖕᓂ ᐊᔪᖅᓴᖅᑐᓕᕆᔨᓂᒃ ᐱᑎᑕᐅᓯᒪᔪᓂᒃ 
ᒪᓕᒐᕐᑎᒍᑦ ᐱᔭᕆᐅᖅᓯᒪᔭᕆᐊᖃᖅᑕᖏᓐᓂᒃ ᐊᒻᒪᓗ 
ᐋᕿᒃᓯᓗᑎᒃ ᐊᑯᓚᐃᑦᑐᒥᒃ 
ᐱᔭᕆᐅᖅᓴᕕᐅᖃᑦᑕᕐᓂᐊᖅᑐᓂᒃ, ᑕᐃᒪᓗ ᑕᒪᕐᒥᒃ 
ᐱᔭᕆᐅᖅᓴᓯᒪᔭᕆᐊᖃᖅᑕᒥᖕᓂ ᐱᔭᕇᖅᓯᓯᒪᓂᐊᕐᒪᑕ 
ᐱᓕᕆᑎᑦᑎᔾᔪᑕᐅᔪᓂᒃ ᑭᖑᕙᖅᓯᒪᓂᖃᙱᑦᑐᒥᒃ. 
(30-34) 

ᐅᑯᐊ ᐃᓄᓕᕆᔨᒃᑯᑦ ᑭᐅᓚᐅᖅᑐᑦ. ᐊᖏᖅᑐᑦ. ᐃᓄᓕᕆᔨᒃᑯᑦ ᓴᓇᓯᒪᕗᑦ 
ᒫᓐᓇᒨᖓᓕᕐᑎᐸᓪᓕᐊᓗᒋᑦ ᐊᒻᒪᓗ ᐱᐅᓯᕚᓪᓕᕐᑎᐸᓪᓕᐊᓗᒋᑦ 
ᐊᑐᖅᑕᐅᔭᕆᐊᓕᑦ ᒪᓕᒐᕐᑎᒍᑦ ᐱᔭᕆᐅᖅᓴᑎᑦᑎᔾᔪᑕᐅᓂᐊᖅᑐᑦ ᑐ̀ᕋᕐᓗᒍ 
ᑐᓂᖁᑎᒋᓂᐊᕐᓗᒋᑦ ᑕᒪᐃᓐᓄᑦ ᓄᓇᓕᖕᓂ ᐊᔪᖅᓴᖅᑐᓕᕆᔨᓄᑦ 
ᑕᐃᒪᓐᓇᐅᔭᕆᐊᖃᕐᑎᓪᓗᒍ. 

ᑕᒪᐅᓐᓇ ᕿᓚᒻᒥᐅᔪᒃᑯᑦ, ᐃᓄᓕᕆᔨᒃᑯᑦ ᐱᐅᓯᕚᓪᓕᕐᑎᓯᒪᓂᐊᖅᑕᖓᑦ 
ᒫᓐᓇᐅᔪᖅ ᒪᓕᒍᑎᒋᕙᒃᑕᑎᒃ ᖃᓄᐃᓕᖓᓕᕐᒪᖔᑕ ᑕᒪᕐᒥᒃ ᓄᓇᓖᑦ 
ᐊᔪᖅᓴᖅᑐᓂᕆᔨᖏᑦ ᐊᒻᒪᓗ ᖃᓄᖅ ᐱᔭᕆᐅᖅᓴᑎᒋᓯᒪᓕᕐᒪᖔᑕ 
ᑐᓴᐅᒪᓂᐊᕐᒪᑕ ᓲᕐᓗ ᐅᑉᓗᖏᓐᓂᒃ ᐱᔭᕆᐅᖅᓴᔭᕇᖅᓯᒪᔭᖏᑦᑕ ᐊᒻᒪᓗ 
ᖃᓄᕆᑑᓂᕕᓂᖏᑦ ᐱᔭᕇᖅᓴᔭᕇᖅᑕᖏᑦ. ᐅᓇ ᒪᓕᒍᑎᖓᑦ 
ᐃᓚᖃᕐᓂᐊᖅᑐᖅ ᖃᓄᐃᓕᖓᓕᕐᒪ`ᖓᑕ ᖃᐅᔨᒋᐊᑲᓐᓂᖃᑦᑕᕐᓗᑎᒃ 
ᓇᓗᓇᐃᖅᓯᓂᐊᕐᒪᑕ ᐃᓅᑉ ᐱᔭᕆᐅᖅᓴᑲᓐᓂᕆᐊᖃᖅᑕᖏᓐᓂᒃ. 

ᓱᓕ, ᐃᓄᓕᕆᔨᒃᑯᑦ ᐃᕐ̀̀ᖏᓐᓇᖅ ᓴᕿᑦᑎᓗᑎᒃ ᓇᓗᓇᐃᔭᑦᑎᐊᖅᓯᒪᔪᒥᒃ 
ᐃᓕᓐᓂᐊᕈᑕᐅᔪᓄᑦ ᐸᕐᓇᐅᑎᒥᒃ ᐱᕙᓪᓕᐊᓂᕆᓂᐊᖅᑕᖓᓂᒃ 
ᖃᐅᔨᒪᓂᐊᕐᒪᑕ ᐊᔪᕈᓐᓃᑦᑎᐊᕆᐊᖃᖅᑕᖏᓂᒃ ᐱᔭᕆᐅᑦᑎᐊᕋᓗᐊᕐᒪᖔᑕ 
ᓄᓇᓕᖕᓂ ᐊᔪᖅᓴᖅᑐᓕᕆᔨᐅᓗᑎᒃ ᐱᑎᑕᐅᔪᓐᓇᓕᕐᓗᑎᒃ ᓄᑕᖃᓂᒃ 
ᓴᐳᒻᒥᔪᓐᓇᕐᓂᖏᓐᓄᑦ ᑎᒃᑯᐊᖅᑕᐅᔪᓐᓇᕐᓂᐊᕐᒪᑕ. 

 

ᒪᓕᑦᑎᐊᕐᓗᑎᒃ ᐱᐅᓯᕆᔭᕆᐊᓕᖕᓄᑦ  

50.  ᐅᑯᐊ ᐃᓄᓕᕆᔨᒃᑯᑦ ᖃᐅᔨᒪᓗᑎᒃ 
ᒪᓕᑦᑎᐊᕋᓗᐊᕐᒪᖔᑕ ᐱᐅᓯᕐᓂᒃ ᓴᕿᑕᐅᓯᒪᔪᓂᒃ 
ᐃᓄᓕᕆᔨᖓᖏᓐᓄᑦ ᑎᑎᕋᖅᑕᐅᕙᓪᓕᐊᔪᑦ 
ᐊᐅᓚᑕᐅᑦᑎᐊᕐᓗᑎᒃ, ᐃᒡᓗᖁᑎᖏᑦ 
ᖃᐅᔨᓴᖅᑕᐅᕙᒡᓗᑎᒃ ᓱᕋᒃᓯᒪᖅᓯᐅᖅᑕᐅᓗᑎᒃ, 
ᐊᑖᑕᖑᐊᑦ ᐊᓈᓇᖑᐊᑦ ᐃᒡᓗᖏᑦ 
ᕿᒥᕐᕈᐊᖅᑕᐅᑦᑎᐊᕐᓗᑎᒃ, ᐊᒻᒪᓗ ᑐᑭᒧᐊᒃᑎ ᐊᕐᕌᒍᑕᒫᑦ 
ᖃᐅᔨᓴᑦᑎᐊᖃᑦᑕᕐᓗᒋᑦ. ᑕᐃᒪᓐᓇᐅᒍᑎᒃ, 
ᐃᒪᓐᓇᐃᓕᐅᕐᓗᑎᒃ: 

• ᑲᔪᓯᑦᑎᐊᕐᒪᖔᑦ ᐅᑯᐊ ᐃᖅᑲᓇᐃᔭᕐᑎᑦ, 
ᐅᔾᔨᖅᑐᕐᑏᑦ, ᐊᒻᒪᓗ ᐊᐅᓚᑦᑎᔨᐅᔪᑦ ᓵᑕᒃᓴᐅᔪᑦ 
ᒪᓕᑦᑎᐊᙱᑦᑐᓄᑦ ᐱᐅᓯᖏᓐᓄᖅ; ᐊᒻᒪᓗ 

• ᐊᑐᖅᓯᓗᑎᒃ ᐋᕿᐅᑎᔪᓂᒃ ᒫᓐᓇᐅᔪᖅ ᐊᐅᓚᑕᐅᔪᓄ 
ᐱᕙᓪᓕᐊᑎᑦᑎᔾᔪᑕᐅᕙᒃᑐᓂᒃ, ᓲᕐᓗ 
ᐃᓄᓕᕆᔨᒃᑯᓂᑦ ᑲᒪᒋᔭᐅᔪᑦ ᖃᐅᔨᓴᖅᑕᐅᓗᑎᒃ 
ᐅᔾᔨᖅᑐᕐᑎᖓᓂᑦ, ᑕᒻᒪᖅᓯᒪᔪᓐᓃᕐᑎᓪᓗᒋᑦ 
ᐱᓕᕆᐊᕆᓗᒋᑦ ᐊᒥᒐᖅᑐᑦ ᐊᒻᒪᓗ ᓇᓃᓕᕐᒪᖔᑕ 
ᖃᐅᔨᒪᓇᓱᒋᐊᓕᑦ ᖃᐅᔨᒋᐊᑲᓐᓂᕐᓗᒋᑦ 
ᑎᑭᐅᑎᓯᒪᙱᓗᐊᖅᑐᑦ ᐊᒥᖓᓗᐊᖅᑐᑦ 
ᐱᓕᕆᐊᖑᓗᑎᒃ. (44-49) 

ᐅᑯᐊ ᐃᓄᓕᕆᔨᒃᑯᑦ ᑭᐅᓚᐅᖅᑐᑦ. ᐊᖏᖅᑐᑦ. ᑕᒪᐅᓇ ᕿᓚᒻᒥᐅᔪᒃᑯᑦ, 
ᐃᓄᓕᕆᔨᒃᑯᑦ ᑐᓂᓯᓂᐊᖅᑐᑦ ᐱᓕᕆᐊᕆᔭᒥᖕᓂᒃ ᑎᑎᖃᖁᑎᖏᓐᓂᒃ 
ᐱᐅᓯᕆᔭᐅᓂᐊᖅᑐᓂᒃ ᐱᕆᐅᖅᓴᑎᑦᑎᓂᕐᒧᑦ ᐱᓕᕆᑎᑦᑎᔾᔪᑕᐅᓂᐊᖅᑐᓂᒃ 
ᐅᔾᔨᖅᑐᑎᓄᑦ ᐃᖅᑲᓇᐃᔭᕐᑎᓄᑦ ᐊᒻᒪᓗ `ᐊᕿᒋᐊᖅᒻᓯᒪᔪᑦ ᐊ̀̀ᑐᑎᔪᓂᒃ 
ᓄᑕᖃᓄᑦ ᐊᒻᒪᓗ ᐃᓚ̀ᒋᓄᑦ ᐱᔨᑦᑎᕋᐅᑎᑦ ᐱᐅᓯᕆᓂᐊᖅᑕᖏᓐᓂᒃ ᐊᒻᒪᓗ 
ᐱᐅᓯᖅ̀ᓱᑕᐅᓂᐊᖅᑐᓂᒃ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ ᖃᐅᔨᒪᓂᐊᕋᑦᑕ 
ᒪᓕᙱᓗᐊᓕᖅᑐᓂᒃ ᐅᖃᐅᓯᐅᓗᑎᒃ ᐃᖅᑲᓇᐃᔭᕐ̀ᑎᑦ 
ᖃᐅᔨᓴᖅᑕᐅᓕᕐᑎᓪᓗᒋᑦ. 

ᐅᑯᐊ ᐃᓗᓕᕆᔨᒃᑯᑦ ᓴᕿᑦᑎᓯᒪᓂᐊᖅᑐᑦ ᑕᒪᐅᓇᑐᐃᓐᓇᖅ 
ᑎᑎᖃᑯᑎᖏᓐᓂᒃ ᖃᐅᔨᓴᖃᑦᑕᕐᓗᑎᒃ ᐃᓂᓕᐅᕆᓯᒪᓗᑎᒃ 
ᐊᑐᓕᖅᑎᑕᐅᓂᐊᖅᑐᓄᑦ ᑕᒪᐃᓐᓂ ᐊᕕᒃᑐᖅᓯᒪᔪᓂ ᐊᒻᒪᓗ 
ᐊᖓᔪᖅ̀ᑲᖃᕐᕕᖓᓂ ᑎᑎᕋᕐᕕᖕᓂ ᐊᑯᓂᐅᓗᐊᙱᓗᒋᑦ. ᓇᓂᔭᐅᔪᑦ 
ᑕᒪᒃᑯᓇᖓᑦ ᖃᐅᔨᔭᐅᔪᓂᑦ ᐊᑐᖅᑕᐅᓂᐊᖅᑐᑦ 
ᑕᒻᒪᖅᓯᒪᔪᓐ̀ᓂᕐᑎᑦᑎᔾᔪᑕᐅᓗᑎᒃ ᐅᖃᐅᓯᕆᓗᒋᑦ ᒪᓕᙱᓗᐊᖅᑐᑦ ᐃᓗᐊᓂ 
ᐱᐅᓯᕆᔭᐅᔪᓂᑦ. 

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

ᖃᐅᔨᒪᔾᔪᑕᐅᔪᑦ ᓄᑕᖃᓂᒃ ᐃᓄᓕᕆᔨᒃᑯᓂᑦ ᐱᔭᐅᓯᒪᔪᓂᒃ 

57.  ᐅᑯᐊ ᐃᓄᓕᕆᔨᒃᑯᑦ ᑭᖑᕙᖅᓯᒪᓂᖃᙱᓗᑎᒃ 
ᓄᐊᑦᑎᖃᑦᑕᕐᓗᑎᒃ ᐊᒻᒪᓗ ᑐᓴᕐᑎᑦᑎᓗᑎᒃ 
ᖃᐅᔨᔭᒥᖕᓂᒃ ᐱᓪᓗᒋᑦ ᓄᑕᖃᑦ ᐃᓄᓕᕆᔨᒃᑯᓂᑦ 
ᐱᔭᐅᓯᒪᔪᑦ ᒥᐊᓂᕆᑦᑎᐊᕐᓗᒋᑦ ᓄᓇᓕᖕᓂ 
ᐅᓂᒃᑳᓕᐊᖑᔪᑦ, ᐊᒻᒪᓗ ᑕᒻᒪᖅᓯᒪᔪᓂᒃ 
ᐋᕿᒃᓯᔾᔪᑎᒋᓗᒋᑦ ᐱᓕᕆᔭᕆᐊᖃᕐᑎᓪᓗᒋᑦ. (54-56) 

ᐅᑯᐊ ᐃᓄᓕᕆᔨᒃᑯᑦ ᑭᐅᓚᐅᖅᑐᑦ. ᐊᖏᖅᑐᑦ. ᑕᒪᐅᓇ ᕿᓚᒻᒥᐅᔪᒃᑯᑦ, 
ᐃᓄᓕᕆᔨᒃᑯᑦ ᖃᐅᔨᒪᓂᐊᖅᑐᑦ ᑕᒪᕐᒥᒃ ᑐᓴᐅᒪᑎᑦᑎᔾᔪᑎᓕᒫᑦ 
ᐱᔾᔪᑎᒋᓪᓗᒋᑦ ᓄᑕᖃᑦ ᐃᓄᓕᕆᔨᒃᑯᓂᑦ ᐱᓯᒪᔭᐅᔪᑦ ᐃᓚᓕᐅᑎᔭᐅᓯᒪᓗᑎᒃ 
ᐊᖓᔪᖅᑳᖃᕐᕕᖓᓂ ᖃᓄᐃᓕᖓᓕᕐᒪᖔᑕ ᒪᓕᒃᓯᔾᔪᑎᖏᓐᓂ ᑕᒪᓐᓇ 
ᓴᕿᑕᐅᓗᓂ. ᐊᖓᔪᖅᑳᖃᕐᕕᖓᑦ ᓄᖃᖓᙱᑐᒥᒃ ᖃᓄᐃᓕᖓᓕᕐᒪᖔᑕ 
ᖃᐅᓕᓇᓱᑦᑎᐊᖏᓐᓇᖃᑦᑕᕐᓗᑎᒃ ᐊᕕᒃᑐᖅᓯᒪᔪᓂᑦ ᐅᑯᐊᓗ 
ᐅᓂᑲᐅᓯᖃᖃᑦᑕᙱᓗᐊᕐᒪᑕ ᒪᓕᒡᖢᒋᑦ ᐱᐅᓯᖏᑦ.  

ᐅᑯᐊ ᐃᓄᓕᕆᔨᒃᑯᑦ ᐋᕿᒃᓯᓂᐊᖅᑐᑦ ᐅᓗᕆᐊᓇᖅᑐᖃᕈᓐᓃᕐᑎᓪᓗᒋᑦ 
ᑕᒪᒃᑯᓄᖓ ᐊᑐᓕᖅᑕᐅᑎᓪᓗᒍ ᐃᑲᔪᖅᑕᒥᖕᓂᒃ ᖃᐅᔨᒪᔾᔪᑎᒋᓂᐊᖅᑕᒥᖕᓂᒃ 
ᓇᑭᑐᐃᓐᓇᖅ ᓄᓇᕗᒻᒥ ᐊᑯᓂᐅᓗᐊᙱᑦᑐᑰᖓᓗᒋᑦ. 

 

ᓄᓇᓕᖕᓂᒃ ᐱᓕᕆᖃᑕᐅᑎᑦᑎᓂᖅ ᐊᒻᒪᓗ ᐅᖃᐅᓯᒃᓴᖏᑦ 

63.  ᑕᐃᒪᓗ ᐊᑐᓕᖅᑕᐅᖁᔨᓚᐅᖅᑐᒍᑦ 2011 
ᖃᐅᔨᓴᕈᑎᑦᑎᓂ, ᐅᑯᐊ ᐃᓄᓕᕆᔨᒃᑯᑦ 
ᐱᓕᕆᑦᑎᐊᖃᑎᖃᕐᓗᑎᒃ ᐊᑖᑕᒃᑯᖏᓐᓂᒃ 
ᐊᓈᓇᒃᑯᖏᓐᓂᒃ ᐊᒻᒪᓗ ᓄᓇᓕᖕᓂᒃ ᐱᕙᓪᓕᐊᑎᑦᑎᓗᑎᒃ 
ᐋᕿᒃᓯᒪᔾᔪᑎᒃᓴᓂᒃ ᓄᑕᖃᑦ ᐅᓗᕆᐊᓇᖅᑐᒦᖁᓇᒋᑦ 
ᐱᕐᕈᓗᐊᕿᖁᓇᒋᑦ. ᐅᑯᐊ ᐋᕿᒃᓯᒪᐅᑎᒃᓴᐃᑦ 
ᐃᓚᖃᕐᓗᑎᒃ ᐱᓕᕆᐊᒃᓴᓂᒃ, ᖃᓄᖅ 
ᐊᑯᓂᐅᑎᒋᓇᔭᕐᓂᖓᓂᒃ, ᐊᒻᒪᓗ ᐃᑲᔫᑎᑦ 
ᐱᓕᕆᓂᐊᕐᓗᒋᑦ ᐱᔭᕐᓂᙱᑦᑐᑦ ᓄᓇᖏᓐᓂ. (61-62) 

ᐅᑯᐊ ᐃᓄᓕᕆᔨᒃᑯᑦ ᑭᐅᓚᐅᖅᑐᑦ. ᐊᖏᖅᑐᑦ. ᑕᒪᐅᓇ ᕿᓚᒻᒥᐅᔪᒃᑯᑦ, 
ᐃᓄᓕᕆᔨᒃᑯᑦ ᐊᖏᒡᓕᒋᐊᕐᓗᒍ ᐊᕕᒃᑐᖅᓯᖅᒪᔪᑎᒍ ᐅᓂᒃ̀ᑲᓕᐅᖃᑦᑕᕐᓂᖓᑦ 
ᐃᓚᖃᕐᓗᒍ ᖃᐅᔨᒪᔾᔪᑕᐅᔪᓂᒃ ᐱᔨᑦᑎᕋᐅᑎᓄᑦ ᖃᓄᐃᓕᐅᖅᑕᐅᔪᓂᑦ 
ᐊᒻᒪᓗ ᐃᑲ`ᔪᑎᓂᒃ ᐃᑲᔪᖅᓯᖅᑐᓂᒃ ᓄᑕᖃᓂᒃ 
ᐅᓗᕆᐊᓇᖅᑐ̀ᒥᓕᖅᑐᖃᖁᓇᒍ ᑕᒪᐅᓐᓇ ᐊ̀ᑕᑕᒃᑯᖏᑦ ᐊ̀ᓇᓇᒃᑯᖏᑦ 
ᐱᓕᕆᖃᑕᐅᑎᓪᓗᒋᑦ ᐊᒻᒪᓗ ᓄᓇᓕᖕᓂ ᐱᕙᓪᓕᐊᑎᑦᑎᓂᖅ. 

ᐊᑯᓂᐅᓗᐊᙱᑦᑐᒃᑯᑦ. ᐅᑯᐊ ᐃᓄᓕᕆᔨᒃᑯᑦ ᕿᒥᕐᕈᐊᕐᓗᑎᒃ ᐊᒻᒪᓗ 
ᐊᖏᒡᓕᒋᐊᕐᓗᑎᒃ `ᒪᓐᓇᐅᔪᖅ ᐱᔭᕆᐅᖅᓴᑎᑦᑎᔾᔪᑎᖏᑦ ᐃᑲ̀ᔪᑎᑦ 
ᐊᑐᐃᓐᓇᐅᔪᑦ ᐃᖅᑲᓇᐃᔭᕐᑎᓄᑦ ᖃᐅᔨᒪᔭᐅᓕᕐᑎᑦᑎᐊᕐᓗᒋᑦ ᐊ`ᑕᑕᐅᔪᑦ 
ᐊ`ᓇᓇᐅᔪᑦ ᐱᓕᕆᖃᑕᐅᔪᓐᓇᕐᓂᖏᓂᒃ ᐊᒻᒪᓗ ᓄᓇᓕᖕᓂ 
ᐱᕙᓪᓕᐊᑎᑦᑎᓂᒥ ᐱᓕᕆᔭᒥᖕᓂᒃ. 

